
Монгол Улсын Их Хурлын 2015 оны хаврын ээлжит чуулганы 

Хууль зүйн байнгын хорооны 4 дүгээр сарын 21-ний 

өдөр /Мягмар гараг/-ийн хуралдааны гар тэмдэглэл

Байнгын хорооны дарга, Улсын Их Хурлын гишүүн Д.Ганбат ирц, хэлэлцэх асуудлыг танилцуулж хуралдааныг даргалав.

Хуралдаан ирвэл зохих 19 гишүүнээс 12 гишүүн ирж, 63.2 хувийн ирцтэйгээр 09 цаг 47 минутад Төрийн ордны “Б” танхимд эхлэв. 


Чөлөөтэй: Л.Болд.

Эмнэлгийн чөлөөтэй: С.Бямбацогт.

Хэлэлцэх асуудалтай холбогдуулан Улсын Их Хурлын гишүүн Ж.Батзандан Хөдлөх эд хөрөнгө болон эдийн бус хөрөнгийн барьцааны тухай болон холбогдох бусад хуулийн төслүүдийн ажлын хэсэг хуралдаж амжаагүй тул хойшлуулах санал гаргав. Улсын Их Хурлын гишүүн Ё.Отгонбаяр Монгол Улс дахь хүний эрх, эрх чөлөөний байдлын талаар Хүний эрхийн Үндэсний Комиссын 13, 14 дэх илтгэлийг хамтад нь хэлэлцэх, Улсын Их Хурлын гишүүн З.Баянсэлэнгэ Шүүхийн шийдвэр гүйцэтгэх ерөнхий газрын харьяа Цагдан хорих 461 дүгээр ангид хийсэн Хүний эрхийн Үндэсний Комиссын шалгалтын дүнг танилцуулах асуудлыг хойшлуулах, Улсын Их Хурлын гишүүн Д.Ганбат Шүүхийн шийдвэр гүйцэтгэх тухай хуулийн 34 дүгээр зүйлийн 34.3 дахь хэсгийн заалт нь Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 04 дүгээр дүгнэлтийг хэлэлцэх асуудлын дараалал оруулах санал гаргав. Улсын Их Хурлын гишүүн Ц.Оюунгэрэл Монгол Улс дахь хүний эрх, эрх чөлөөний байдлын талаар Хүний эрхийн Үндэсний Комиссын 14 дэх илтгэлийг хэлэлцэхийг дэмжиж үг хэлэв.

Д.Ганбат: -1.Улсын Их Хурлын гишүүн Д.Ганбатын гаргасан горимын саналыг дэмжье гэсэн санал хураалт явуулъя.

Зөвшөөрсөн:           9   


Татгалзсан:             2


Бүгд:                       11


81.8 хувийн саналаар горимын санал дэмжигдлээ. 

2.Улсын Их Хурлын гишүүн Ё.Отгонбаярын гаргасан горимын саналыг дэмжье гэсэн санал хураалт явуулъя.

Зөвшөөрсөн:           9   


Татгалзсан:              3


Бүгд:                       12


75.0 хувийн саналаар горимын санал дэмжигдлээ. 

Нэг. Гэр бүлийн хүчирхийлэлтэй тэмцэх тухай болон холбогдох бусад хуулийн төслүүд /Монгол Улсын Ерөнхийлөгч 2015.04.14-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Цагдаагийн ерөнхий газрын дэд дарга Д.Эрдэнэбаатар, Хүчирхийллийн эсрэг үндэсний төвийн захирал Д.Энхжаргал нарын бүрэлдэхүүнтэй ажлын хэсэг оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Г.Нямдэлгэр, референт Ч.Батбямба нар байлцав.

Хууль санаачлагчийн илтгэлийг Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Ц.Оюунгэрэл, Ж.Батзандан, Х.Тэмүүжин, Ё.Отгонбаяр, Д.Лүндээжанцан, З.Баянсэлэнгэ нарын тавьсан асуултад Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Цагдаагийн ерөнхий газрын дэд дарга Д.Эрдэнэбаатар, Хүчирхийллийн эсрэг үндэсний төвийн захирал Д.Энхжаргал нар хариулав.

Улсын Их Хурлын гишүүн О.Баасанхүү, Ё.Отгонбаяр, Ц.Оюунбаатар, Ж.Батзандан, Ц.Оюунгэрэл, Х.Тэмүүжин, Б.Бат-Эрдэнэ, С.Эрдэнэ, Д.Лүндээжанцан, Р.Гончигдорж, Д.Ганбат нар үг хэлэв.

Д.Ганбат: -Гэр бүлийн хүчирхийлэлтэй тэмцэх тухай, Нийгмийн халамжийн тухай хуульд нэмэлт, өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай, Эвлэрүүлэн зуучлалын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд  нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:           13


Татгалзсан:               3


Бүгд:                        16


81.2 хувийн саналаар дэмжигдлээ.


Байнгын хорооноос гаргах санал, дүгнэлтийг Улсын Их Хурлын гишүүн Ц.Оюунгэрэл чуулганы нэгдсэн хуралдаанд танилцуулахаар тогтов.

Уг асуудлыг 11 цаг 41 минутад хэлэлцэж дуусав.

Хоёр. “Авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийг батлах тухай” Улсын Их Хурлын тогтоолын төсөл /Монгол Улсын Ерөнхийлөгч 2015.04.14-ний өдөр өргөн мэдүүлсэн, хэлэлцэх эсэх/


Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Авлигатай тэмцэх газрын дэд дарга Ц.Нямдорж, мөн газрын Урьдчилан сэргийлэх, соён гэгээрүүлэх хэлтсийн дарга Б.Бат-Отгон нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Г.Нямдэлгэр, референт Ч.Батбямба нар байлцав.

Хууль санаачлагчийн илтгэлийг Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Р.Гончигдорж, Ц.Оюунбаатар, Ц.Оюунгэрэл, Ё.Отгонбаяр, С.Оюун, Б.Бат-Эрдэнэ, Д.Лүндээжанцан нарын тавьсан асуултад Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Авлигатай тэмцэх газрын дэд дарга Ц.Нямдорж, мөн газрын Урьдчилан сэргийлэх, соён гэгээрүүлэх хэлтсийн дарга Б.Бат-Отгон нар хариулав.

Улсын Их Хурлын гишүүн Х.Тэмүүжин, З.Баянсэлэнгэ, Ц.Оюунбаатар, О.Баасанхүү, Р.Гончигдорж, Ж.Батзандан, Б.Бат-Эрдэнэ, С.Дэмбэрэл, Ц.Оюунгэрэл нар үг хэлэв.

Д.Ганбат: -“Авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийг батлах тухай” Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:            5


Татгалзсан:               6


Бүгд:                        11


45.5 хувийн саналаар дэмжигдсэнгүй.


Дээрх санал хураалтыг хүчингүй болгох саналыг дэмжье гэсэн санал хураая.


Зөвшөөрсөн:            2


Татгалзсан:               9


Бүгд:                        11


18.2 хувийн саналаар дэмжигдсэнгүй.


Байнгын хорооноос гаргах санал, дүгнэлтийг Улсын Их Хурлын гишүүн Ц.Оюунбаатар чуулганы нэгдсэн хуралдаанд танилцуулахаар тогтов.

Уг асуудлыг 13 цаг 39 минутад хэлэлцэж дуусав.

Гурав.Шүүхийн шийдвэр гүйцэтгэх тухай хуулийн 34 дүгээр зүйлийн 34.3 дахь хэсгийн заалт нь Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 04 дүгээр дүгнэлт

Хэлэлцэж буй асуудалтай холбогдуулан Шүүхийн шийдвэр гүйцэтгэх ерөнхий газрын дэд дарга Г.Туулхүү оролцов.

Хуралдаанд Хууль зүйн байнгын хорооны ажлын албаны зөвлөх Г.Нямдэлгэр, референт Б.Батчимэг нар байлцав.

Улсын Их Хурлын гишүүн Х.Тэмүүжиний тавьсан асуултад Шүүхийн шийдвэр гүйцэтгэх ерөнхий газрын дэд дарга Г.Туулхүү хариулав.

Улсын Их Хурлын гишүүн Д.Лүндээжанцан, Х.Тэмүүжин нар үг хэлэв.

Д.Ганбат: -1.Шүүхийн шийдвэр гүйцэтгэх хуулийн 34 дүгээр зүйлийн 34.3 дахь хэсэгт “Төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэж тогтоол гаргах бөгөөд энэ тогтоолыг эс зөвшөөрвөл долоо хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь  эцсийн шийдвэр байна.” гэж заасны “ … Гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна” гэсэн хэсэг нь Монгол Улсын Үндсэн хуулийн Арван зургадугаар зүйлийн 14/ дэх заалтын “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл … шүүхийн шийдвэрийг давж заалдах … эрхтэй.” гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.

Зөвшөөрсөн:           7


Татгалзсан:             5


Бүгд:                       12


58.3 хувийн саналаар дэмжигдлээ. 

Дээрх санал хураалтыг хүчингүй болгох саналыг дэмжье гэсэн санал хураалт явуулъя.

Зөвшөөрсөн:           10


Татгалзсан:               2


Бүгд:                        12


83.3 хувийн саналаар санал хураалт хүчингүй боллоо.

1.Шүүхийн шийдвэр гүйцэтгэх хуулийн 34 дүгээр зүйлийн 34.3 дахь хэсэгт “Төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэж тогтоол гаргах бөгөөд энэ тогтоолыг эс зөвшөөрвөл долоо хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь  эцсийн шийдвэр байна.” гэж заасны “ … Гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна” гэсэн хэсэг нь Монгол Улсын Үндсэн хуулийн Арван зургадугаар зүйлийн 14/ дэх заалтын “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл … шүүхийн шийдвэрийг давж заалдах … эрхтэй.” гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.

Зөвшөөрсөн:            0


Татгалзсан:            12


Бүгд:                       12


0.0 хувийн саналаар дэмжигдсэнгүй.


2.Шүүхийн шийдвэр гүйцэтгэх хуулийн 34 дүгээр зүйлийн 34.3 дахь хэсэгт “Төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэж тогтоол гаргах бөгөөд энэ тогтоолыг эс зөвшөөрвөл долоо хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь  эцсийн шийдвэр байна.” гэж заасны “ … Гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна” гэсэн хэсэг нь Монгол Улсын Үндсэн хуулийн Дөчин наймдугаар зүйлийн 1 дэх хэсгийн “ … Дагнасан шүүхийн үйл ажиллагаа, шийдвэр нь Улсын дээд шүүхийн хяналтаас гадуур байж үл болно.” гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.

Зөвшөөрсөн:           1


Татгалзсан:            11


Бүгд:                       12


8.3 хувийн саналаар дэмжигдсэнгүй.

3.Шүүхийн шийдвэр гүйцэтгэх хуулийн 34 дүгээр зүйлийн 34.3 дахь хэсэгт “Төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэж тогтоол гаргах бөгөөд энэ тогтоолыг эс зөвшөөрвөл долоо хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь  эцсийн шийдвэр байна.” гэж заасны “ … Гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна” гэсэн хэсэг нь Монгол Улсын Үндсэн хуулийн Тавьдугаар зүйлийн 1 дэх хэсгийн 2/ дахь заалтын “давж заалдах болон хяналтын журмаар доод шатны шүүхийн шийдвэрийг хянан үзэх” гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.

Зөвшөөрсөн:           1


Татгалзсан:            11


Бүгд:                       12

8.3 хувийн саналаар дэмжигдсэнгүй.

4.Шүүхийн шийдвэр гүйцэтгэх хуулийн 34 дүгээр зүйлийн 34.3 дахь хэсэгт “Төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэж тогтоол гаргах бөгөөд энэ тогтоолыг эс зөвшөөрвөл долоо хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь  эцсийн шийдвэр байна.” гэж заасны “ … Гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна” гэсэн хэсэг нь Монгол Улсын Үндсэн хуулийн Тавьдугаар зүйлийн 2 дахь хэсгийн “Улсын дээд шүүхийн шийдвэр шүүхийн эцсийн шийдвэр байх ...” гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.ы

Зөвшөөрсөн:            1


Татгалзсан:            11


Бүгд:                       12

8.3 хувийн саналаар дэмжигдсэнгүй.

Байнгын хорооноос гаргах санал, дүгнэлтийг Улсын Их Хурлын гишүүн Х.Тэмүүжин чуулганы нэгдсэн хуралдаанд танилцуулахаар тогтов.

Хуралдаан 13 цаг 57 минутад хэлэлцэж дуусав.

Тэмдэглэлтэй танилцсан:
ХУУЛЬ ЗҮЙН БАЙНГЫН 


ХОРООНЫ ДАРГА
Д.ГАНБАТ
Тэмдэглэл хөтөлсөн:

ПРОТОКОЛЫН АЛБАНЫ
ШИНЖЭЭЧ М.НОМИНДУЛАМ
МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ

ХУУЛЬ ЗҮЙН БАЙНГЫН ХОРООНЫ 4 ДҮГЭЭР САРЫН 21-НИЙ

ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Д.Ганбат: -Та бүхний энэ өдрийн амар амгаланг айлтгая. Ирц 52.6 хувьтай байгаа тул өнөөдрийн Хууль зүйн байнгын хорооны хуралдааныг нээснийг мэдэгдье. Хэлэлцэх асуудлыг та бүхэнд танилцуулъя. 


1.Хөдлөх эд хөрөнгө болон эдийн бус хөрөнгийн барьцааны тухай болон холбогдох бусад хуулийн төслүүд /2014 оны 6 дугаар сарын 09-ний өдөр өргөн барьсан анхны хэлэлцүүлэг/


2.Гэр бүлийн хүчирхийлэлтэй тэмцэх тухай болон холбогдох бусад хуулийн төслүүд /хэлэлцэх эсэх/


3.“Авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийг батлах тухай” Улсын Их Хурлын тогтоолын төсөл /2015.4.14-ний өдөр өргөн мэдүүлсэн байна, хэлэлцэх эсэх/


4.Монгол Улс дахь хүний эрх, эрх чөлөөний байдлын талаар Хүний эрхийн Үндэсний Комиссын 13 дахь илтгэл.


5 дахь асуудал нь хуулийн хугацаа нь болчихсон Үндсэн хуулийн цэцийн юу байгаа. Би өөрөө Цэцийн дүгнэлтийг 7 хоногийн дотор хэлэлцэх дэгтэй. Үүнийг оруулъя гэсэн санал гаргаж байгаа юм. Шүүхийн шийдвэр гүйцэтгэх тухай хуулийн 34 дүгээр зүйлийн 34.3 дахь хэсгийн заалт нь Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2015 оны 04 дүгээр дүгнэлт.


Хэлэлцэх асуудлаар саналтай гишүүд байна уу? Батзандан гишүүн, Отгонбаяр гишүүн кнопоо дарчих.


Ж.Батзандан: -Хэлэлцэх асуудлын нэгд тавигдсан Хөдлөх эд хөрөнгө болон эдийн бус хөрөнгийн барьцааны тухай хуулийн дэд ажлын хэсэг олон удаа хуралдаж, дэд ажлын хэсэг зарчмын зөрүүтэй саналуудаар санал хураалт явуулаад бэлэн болгосон. Ингээд үндсэн ажлын хэсгийг өчигдөр 13 цагт хуралдуулахаар Их Хурлын даргын дэргэдэх Зөвлөлөөс тавьсан байсан боловч өчигдөр 13 цагт бүх намын бүлгийн хуралдаан давхацсан. Ирц хүрэхгүй байх магадлал маш өндөр байсан. Ийм учраас үндсэн ажлын хэсэг хуралдаж чадаагүй. Нөгөө талаас энэ хуулийн төсөл бол маш олон нэр томьёо орж  ирж байгаа. Иргэдийн өмч хөрөнгө, өмчлөлийн эрхтэй холбогдсон нэлээн үндсэн харилцаануудыг хөндөж байгаа учраас нухацтай авч үзэх хэрэгтэй байгаа учраас ирэх 7 хоног хүртэл хэлэлцэх асуудлыг хойшлуулж өгөөч гэдэг саналтай байна. Үндсэн ажлын хэсэгт орсон гишүүдийг ирэх 7 хоногт хуралдаандаа идэвхтэй оролцоорой гэж хүсэж байна. 


Д.Ганбат: -Ажлын хэсгийн ахлагчийн саналыг хүлээж авлаа. Отгонбаяр гишүүн.

Ё.Отгонбаяр: -Өнөөдөр Хүний эрхийн Үндэсний Комиссын 13 дугаар илтгэл хэлэлцэхээр орсон байгаа шүү дээ. Нэгэнт 14 дүгээр илтгэл нь гараад өргөн баригдчихсан байгаа юм чинь хамтад нь хэлэлцье гэсэн санал оруулж байна. Яагаад вэ гэхээр 13 дугаар илтгэл дээр хөдөлмөр эрхийн тухай асуудал, тэгээд эрүүдэн шүүхээс ангид тухай асуудал байгаад 14 дүгээр илтгэл нь эрүүдэн шүүхээс ангид байх, мэдээлэгчийн эрхийг хамгаалсан үндсэндээ агуулга нь давхцаж байгаа учраас нэгмөсөн, дараа нь хоёр гурав цуварч хэлэлцээд байхгүй гэсэн санал гаргаж байгаа юм. Илтгэл тэртээ тэргүй гишүүдэд тарсан учраас. 


Д.Ганбат: -Тэгвэл хоёр санал гарч байна.  Нэг нь Үндсэн хуулийн цэцийн дүгнэлтийг хэлэлцэх асуудалдаа оруулъя. Хоёр дахь нь Отгонбаяр гишүүн 13 дахь Хүний эрхийн Үндэсний Комиссын илтгэлээс гадна 14 дэх илтгэлийг хэлэлцье гэж байна. Миний хувьд илтгэлүүдийг жил жилд нь нэлээн нухацтай хэлэлцээд явахгүй бол хоёр илтгэл дараалаад хэлэлцэх бас төдийлөн сайн биш байх. Гэхдээ гишүүдийн саналыг хураалгая даа. Баянсэлэнгэ гишүүн юугаа дарчих. 


З.Баянсэлэнгэ: -Хүний эрхийн дэд хороо Хууль зүйн байнгын хорооны дараа үргэлжлэн хуралдана гэж байна. Хүний эрхийн дэд хороогоор хэлэлцэх асуудал Шүүхийн шийдвэр гүйцэтгэх ерөнхий газрын харьяа цагдан хорих 461 ангид хийсэн Хүний эрхийн Үндэсний Комиссын илтгэлийг сонсоно гэж байгаа юм. Шалгалтын дүнг. Тэгэхээр бид өдөр 14 цагт явах ёстой байгаа. Хүний эрхийн талаарх хяналт шалгалтын ажлаа үргэлжлүүлж хийнэ. Өмнө нь бид нар 461 дүгээр анги дээр очиж байсан. Одоо Шүүхийн шийдвэр гүйцэтгэх бусад газар дээр очно. Тэгэхээр би энэ асуудлыг хойшлуулаад, Байнгын хорооны явсан асуудал хяналт шалгалтын ажлын тайлантай холбоотойгоор танилцуулгатай холбоотой Хүний эрхийн дэд хороогоо хамтад нь хэлэлцэх асуудалдаа оруулаад явбал яасан юм бэ? Давхар дахиад бид нар хяналт шалгалтын ажлын тайлан мэдээг ярилцаж болох байх гэж бодож байна. Үүн дээр Хүний эрхийн дэд хорооны дарга байгаа юм байна. 


Д.Ганбат: -Отгонбаяр гишүүн өөрийнхөө саналыг үүнтэй холбогдуулаад хэлэх үү?  


Ё.Отгонбаяр: -Өнөөдрийн Шүүхийн шийдвэр гүйцэтгэх газруудаар явах асуудлыг би мэдээгүй байсан, хэзээ тавьсан юм бэ, мэдээгүй давхацсан байна лээ. Жишээ нь, над дээр Нийгмийн бодлогын байнгын хороо давхцаж байгаа юм. Хүний эрхийн дэд хороогоор хэлэлцэх асуудлыг нь Хүний эрхийн дэд хорооны хурал эхлэхээр та саналаа тавивал яасан юм бэ? Байнгын хороотой шууд холбогдолгүй юм чинь энэ чинь шууд залгаад хуралдана шүү дээ. Дэд хорооны хурал эхлэхээр нь саналаа тавивал яасан юм бэ? Яагаад гэхээр асуудал нь тавигдаад удаж байгаа юм. Ганбат даргыг байхад 13, 14 хоёрыг хамтад нь хэлэлцье гэсэн. 2015 он гараад байхад бид нар 2013 оныг хэлэлцээд явж байгаа нь манай Байнгын хорооны ажил тааруухан байсных л даа. Тэгээд 2014 оныхыг хэлэлцээгүй сууж байтал 2015 он гараад байдалд орох вий гэсэн юм. 


Д.Ганбат: -Оюунгэрэл гишүүн.


Ц.Оюунгэрэл: -Би Отгонбаяр гишүүний горимын саналыг дэмжиж үг хэлэх гээд байна л даа. Хүний эрхийн Үндэсний Комиссын 14 дүгээр илтгэлд байгаа эрүүдэн шүүлтийн тухай мэдээлэл эрүүдэн шүүлтийн тухай хамгийн сүүлийн үеийн мэдээлэл байгаа шүү дээ. 2013 оных нь өмнөх, яагаад 2014 оны мэдээлэл илүү чухал вэ гэхээр бид нар 2014 оны 01 дүгээр сард Улсын Их Хурал яг энэ эрүүдэн шүүлттэй холбоотой гэмт хэргийг авч хэлэлцдэг байгууллагаа бид нар өөрчлөөд Авлигатай тэмцэх газар луу шилжүүлсэн. Түүнээс бол эрүүдэн шүүлтийн байдал нэлээн хүндэрсэн байна. Тэгэхээр зэрэг Улсын Их Хурлыг өөрийнхөө гаргасан шийдвэрийн үр дагаврыг хэлэлцэх нь 14 дүгээр илтгэл дээр байгаа юм. 13 дугаар илтгэл дээр түүний өмнөх эрүүдэн шүүлтийн байдал байгаа юм. Тэгэхээр энэ хоёрыг хамтад нь хэлэлцчихвэл бид нар ямархуу хэмжээний шийдвэр гаргаад ямар үр дагаварт оруулсан юм бэ, одоо цаашаа ямар шийдвэр гаргах вэ гэдгээ томьёолоход илүү хялбар болох болов уу гэж бодож байна. Тийм учраас үүнийг хамт  хэлэлцээд эрүүдэн шүүхийн асуудлыг нэг яриад авсан нь дээр байх. 


Д.Ганбат: -Ойлголоо. Үүн дээр бас бусад гээд асуудал байгаа шүү хэлэлцэх асуудал дотор. Тэгвэл горимын саналаар санал  хураалгая л даа. Эхнийх нь миний гаргаж байгаа горимын санал байгаа. Үндсэн хуулийн цэцийн шийдвэрийг хуулийн хугацаа нь болсон тул хэлэлцэх асуудалдаа оруулъя гэсэн ийм томьёоллоор санал хураалт явуулъя. Гишүүд анхааралтай байгаарай. Санал хураалт явагдаж байна. Энэ Үндсэн хуулийн цэцийн дүгнэлтийг хэлэлцэх шүү. Шүүхийн шийдвэртэй холбоотой, би түрүүн танилцуулсан, та нар зарим нь хоцорч орж ирэх шиг боллоо. Нийт 11 гишүүн орсноор 9 гишүүн дэмжиж, 81.8 хувийн саналаар хэлэлцэх асуудалд орууллаа.


Хоёр дахь горимын санал байгаа Отгонбаяр гишүүний гаргасан. Хүний эрхийн тайланг 13, 14 дүгээр үндэсний комиссын илтгэлийг хамт хэлэлцье гэсэн ийм горимын санал гарч байна. Отгонбаяр гишүүний горимын саналаар санал хураалтыг явуулъя. Хэлэлцэх асуудалд оруулах уу? Хэлэлцье гэсэн горимын санал дэмжигдлээ. Ингээд 75.0 хувиар Отгонбаяр гишүүний горимын санал дэмжигдсэн байна. 


Ингээд хэлэлцэх асуудалдаа оръё. 


Нэг. Гэр бүлийн хүчирхийлэлтэй тэмцэх тухай болон холбогдох бусад хуулийн төслүүд /Монгол Улсын Ерөнхийлөгч 2015.04.14-ний өдөр өргөн мэдүүлсэн, хэлэлцэх эсэх/

Гэр бүлийн хүчирхийлэлтэй тэмцэх тухай болон холбогдох бусад хуулийн төслүүдийн хэлэлцэх эсэх асуудлыг хэлэлцэж эхэлье. Хууль санаачлагчийн илтгэлийг Ерөнхийлөгчийн хуулийн бодлогын зөвлөх Өнөрбаяр танилцуулна. 3 дугаар микрофоныг асаая. 


Ч.Өнөрбаяр: -Улсын Их Хурлын Хууль зүйн байнгын хорооны дарга, эрхэм гишүүд ээ,


Монгол Улсын Үндсэн хуулийн 19 дүгээр зүйлийн 1-д төр нь хүний эрх чөлөөг хангах эдийн засаг, нийгэм, хууль зүйн болон бусад баталгааг бүрдүүлэх, хүний эрх чөлөө зөрчихтэй тэмцэх, хөндөгдсөн эрхийг сэргээн эдлүүлэх үүрэгтэй”, 16 дугаар зүйлд “Гэр бүл, эх, нялхас, хүүхдийн ашиг сонирхлыг төр хамгаална” хэмээн заасан. 
2004 онд энэхүү Үндсэн хуулийн заалтыг хэрэгжүүлэх үүднээс Монгол Улсын Их Хурлаас Гэр бүлийн хүчирхийлэлтэй тэмцэх тухай хуулийг анх удаа батлан гаргасан. Энэхүү хуулиар гэр бүлийн хүчирхийллийг хүний эрхийн зөрчилд тооцон хүчирхийлэл үйлдэгчид зохих хариуцлага хүлээлгэх асуудлыг зохицуулж явж ирсэн.  Хэдийгээр төрөөс хүчирхийлэлд өртсөн хохирогчийг хамгаалан байрлуулах, гэр бүлд утсаар зөвлөгөө өгөх үйлчилгээг гэрээгээр мэргэшсэн төрийн бус албаар гүйцэтгүүлэх, нэг цэгийн үйлчилгээний төвүүдийг байгуулан үйлчилгээ үзүүлж ирсэн хэдий ч хүчирхийллийн гаралт буурахгүй, хүний амь нас хохирох, гэмтэх, хүүхэд өртөх зэрэг илүү ноцтой хэлбэрт шилжих болсон юм. 

Хууль хэрэгжиж эхэлснээс хойших өнгөрсөн жилүүдийн хугацаанд хохирогчийн аюулгүй байдлыг хамгаалах чиглэлээр нийт 41 шүүхийн шийдвэр гарсан хэдий ч тэдгээрийн  хэрэгжилт нь хангалттай явж ирсэнгүй. Энэ бүхэн Гэр бүлийн хүчирхийллийн эсрэг хуулийн зохицуулалт оновчтой бус, ялангуяа байгууллагуудын эрх хэмжээ, оролцоо хэт ерөнхий салангид байдлаар тусгаж зохицуулсан. Хохирогч түүний гэр бүлийн гишүүдийн аюулгүй байдлыг хамгаалах процедурыг орхигдуулсантай холбоотой гэж үзэж байгаа юм. Энэ бүгд өөрөө хуулийн зохицуулалтыг хүчгүй, тунхаглалын шинжтэй болгохын зэрэгцээ хуулийн нэг мөр ойлгож хэрэглэхэд түвэгтэй байдлыг үүсгэн улмаар хохирогчийг дахин хүчирхийлэлд өртөх, хүчирхийлэл үйлдэгчид хариуцлагаас мултрах боломжийг олгож байгаа юм. Тухайлбал, 2010 онд Нийслэлийн хэмжээнд хуулийн байгууллагад ажиллаж байгаа нийт 400 хуульчдаас авсан санал асуулгын судалгаагаар  дөнгөж 10% нь тус хуулийг хэрэглэж үзсэн хэмээн хариулсан байна.

Иймд гэр бүлийн хүчирхийлэлтэй тэмцэх эрх зүйн зохицуулалтыг хохирогчийн аюулгүй байдлыг нэн тэргүүнд хамгаалах, хүчирхийлэл дахин давтагдахаас урьдчилан сэргийлэх, салбар хоорондын хамтын ажиллагаанд тулгуурлах зарчимд нийцүүлэн боловсруулсан Гэр бүлийн хүчирхийлэлтэй тэмцэх тухай хуулийн шинэчилсэн найруулгын төслийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.

Д.Ганбат: -Баярлалаа. Ингээд ажлын хэсгийг танилцуулъя. Өнөрбаяр Ерөнхийлөгчийн Хүний эрх, хуулийн бодлогын зөвлөх, Эрдэнэбаатар Цагдаагийн ерөнхий газрын дэд дарга, Энхжаргал Хүчирхийллийн эсрэг үндэсний төвийн захирал. 

Хэлэлцэж буй асуудалтай холбогдуулан асуулт асуух гишүүн байна уу? Баянсэлэнгэ гишүүнээр асуулт асуух гишүүдийг тасалъя, Оюун гишүүнийг  нэмье. Оюунгэрэл гишүүн асуултаа асууя.

Ц.Оюунгэрэл: -Энэ бол маш чухал хууль орж ирж байгаа юм. Үүнийг эсэргүүцэж байгаа гишүүд байхгүй байх. Энэ бол шууд дэмжигдээд хэлэлцэгдээд явна гэдэгт итгэлтэй байна. Тэгэхдээ энд хуулийг яаж хэрэглэх вэ гэдэг дээр жишээ болгож би хоёр жишээн дээр хууль санаачлагчаас асуулт асууя гэж бодож байна. Саяхан эцгийнхээ гарт үрэгдсэн 4 настай хүүхэд хэрвээ энэ хууль байсан бол яаж хамгаалагдах байсан бэ гэдэг дээр нэг жишээ болгоод  хэлээд өгөхгүй юу? 

Хоёрдугаарт, гэр бүлийн хүчирхийллээс ангижрах гэж олон удаа цагдаад хандаад, олон удаа хуулийн байгууллагаас тусламж дэмжлэг авч чадахгүй явж байгаад эцэстээ шүүхийн хаалган дээр амь насаа алддаг эмэгтэйд тохиолдож байсан явдал гэхэд сургамж болж энэ хуульд яаж хамгаалалт  нь орсон бэ гэдэг тэр хоёр жишээ дээр тийм хохирогчдод ямар дэс дараатай хамгаалалтууд орсон бэ гэдэг дээр асуулт асууя.

Мөн энэ хуулийг жишээ нь, Хүчирхийллийн дэд зөвлөл гэж байгаа шүү дээ. Дэд зөвлөлийг хууль зүйн асуудал хариуцсан төрийн захиргааны төв байгууллагын сайд нь толгойлох нь зөв үү, харин нийгмийн асуудал хариуцсан Засгийн газрын гишүүн толгойлох нь зөв үү гэдэг дээр би эргэлзэж байгаа л даа. Тэгэхээр үүн дээр яагаад хууль зүйн гэдгийг нь сонгож авсан бэ гэдэг дээр бас асуулт асууя. 

Д.Ганбат: -Хэн хариулах билээ? Протоколд орох учир нэрээ хэлээд асуултад хариулъя. Ажлын хэсгийн хэн нь хариулах вэ? Өнөрбаяр зөвлөх. 

Ч.Өнөрбаяр: -Оюунгэрэл гишүүний асуултад товч хариулъя. Тэгээд манай ажлын хэсгээс нэмэх болов уу гэж бодож байна. 4 настай охины хувьд арай ташаа мэдээлэл яваад байгаа юм миний ойлгож байгаагаар, Эрдэнэбаатар цагдаагийн дэд дарга байгаа учраас нэмж хариулах байх. Эцэг нь охиноо хөнөөсөн биш, миний ойлгож байгаагаар эцэгтэй нь хамтран амьдрагч Маралмаа гээд тэр эмэгтэй нь тэр  хэрэгт яллагдагчаар татагдаад шалгагдаад явж байгаа. Эцгийн хувьд гэмт хэргийг үл мэдээлсэн, нуун дарагдуулсан гэдэг зүйл ангиар явж байгаа юм болов уу гэсэн тийм мэдээлэл байгаа. Цахим twitter, facebook-ээр эцэг тэгсэн юм шиг мэдээлэл яваад байсан. Энэ асуудлуудыг бид нар хуульдаа оруулж өгсөн. Дээрээс нь таны түрүүний асуугаад байгаа 22 настай эмэгтэйн асуудал дээр ч гэсэн кейсүүд дээр өнөөдрийн өргөн барьсан хууль маань аль болохоор шийдэл хийх тийм асуудлуудыг оруулж өгч байгаа. Тухайлбал, хуулийн төслийн 32 дугаар зүйлд аюулгүй байдлын хамгаалалт гэж шинэ ойлголтыг оруулж ирж байгаа юм. Энэ дээр Гэрч, хохирогчийг хамгаалах тухай хуулийн дагуу хамгаалалтад хамруулна гээд дээрээс нь цагдаа гэр бүлийн хүчирхийлэлд эрсдэх тэр эрсдэлийн нөхцөл байдлын нөлөөг тогтооход үнэхээр энэ ноцтой байдалд очсон байна гэж үзэх юм бол тэнд холбогдох шүүх, хуулийн байгууллагууд яаралтай нэн тэргүүнд арга хэмжээ авах хэлбэрээр зохицуулалтыг оруулж өгсөн байгаа. 
Д.Ганбат: -1 дүгээр микрофон. Микрофон чинь асаалттай байна. Биш, Эрдэнэбаатар аа, чиний микрофон асаалттай байна, та буцаад 1 дээр очоод хариулчих, тэр чинь асаалттай байгаа шүү дээ. 1 дүгээр микрофоныг асаая. 
Д.Эрдэнэбаатар: -Цагдаагийн ерөнхий газрын дэд дарга Эрдэнэбаатар. Түрүүчийн 4 настай хүүхдийн хэрэг Цогт Шүүхийн шинжилгээний ажилтны хамтран амьдрагч эмэгтэй нь санаатай алсан байна гэдэг зүйлчлэлээр зүйлчлээд эцгийг нь хамтран үйлдсэн, гэмт хэргийг нуун дарагдуулсан, эмнэлгийн туслалцаа үзүүлээгүй гэдэг зүйлчлэлээр зүйлчлээд 3 дугаар сарын 30-ны прокурорын байгууллагад шилжүүлсэн байгаа. Гэр бүлийн хүчирхийлэлтэй тэмцэх дэд зөвлөлийг Хууль зүйн сайд ахалж байгаа гэдэг дээр хариулахад, Гэмт хэргээс урьдчилан сэргийлэх зөвлөл гэж байдаг. Гэмт хэргээс урьдчилан сэргийлэх хуулийн дагуу тэр зөвлөлийг Хууль зүйн сайд ахалдаг учраас энэ дэд зөвлөл нь мөн Хууль зүйн сайдын мэдэлд байх ёстой юм уу гээд хуульд тавьсан байгаа юм. 
Д.Ганбат: -Яг хуулийнхаа дагуу хариулт өгөөрэй. Мөрдөн байцаах үйл явц явагдаж байгаа юмыг мэдээлэх ёстой билүү, үгүй билүү? Шаардлагатай бол мэдээлэх юм уу? Гүйцэтгэх ажил явагдаж байгаа тийм юмыг мэдээлдэггүй юм шиг байна. Мөрдөх тактикаа ярьдаггүй гэж байна шүү дээ. Батзандан гишүүн асуултаа асууя.
Ж.Батзандан: -Тэгэхээр Гэр бүлийн хүчирхийлэлтэй тэмцэх тухай хуулийн төслийг энэ Улсын Их Хурлаар 2 дахь удаагаа оруулж ирж хэлэлцэж байгаа. Тэгээд анх удаа хэлэлцэж байх явцад олон саналууд гишүүдийн зүгээс гарч байсан. Иргэд болон иргэний нийгмийн зүгээс энэ хуулийг төслийг сайжруулах шаардлагатай гэдэг санал, санаачилгууд гарсан. Хуулийн төслийг оруулж ирэхдээ тэр саналуудыг хэр тусгасан бэ? Хуулийн төслийн концепци өөрчлөгдсөн үү гэдэг саналтай байна. Дээрээс нь гэр бүлийн хүчирхийлэлтэй тэмцэхийн тулд түр хамгаалах байрууд, нэг цэгийн үйлчилгээнүүдийг байгуулна гээд хуульд бид тодорхой заачихсан байгаа. 2012 оны Улсын Их Хурлын сонгуульд өрсөлдсөн улс төрийн намууд цагдаагийн байгууллагын дэргэд гэр бүлийн хүчирхийлэлтэй тэмцэх нэгж ажиллуулна гэж мөрийн хөтөлбөртөө тусгасан, энэ бас Засгийн газрын мөрийн хөтөлбөрт ч бас орсон. Үүний хэрэгжилт ямар байна вэ? 
Энэ хууль гарангуут бүх юм сайхан болчихно гэж байхгүй. Эрүүгийн хуульд тодорхой нэмэлт, өөрчлөлтүүдийг оруулж өгөх ёстой. Хэдэн зүйл, анги яаж өөрчлөгдөж гэж байна вэ? Нийгмийн ажилтны чиг үүрэг эрс нэмэгдэж байгаа. Өөрөөр хэлбэл, гэр бүлийн асуудалд төр өөрөө оролцоод эхэлнэ гэсэн үг. 7 төрлийн үйлчилгээ үзүүлэхээр бид хуульд заасан байгаа. Түр хамгаалах байруудыг бид байгуулна, нэг цэгийн үйлчилгээг байгуулна гэхэд нийт хэдий хэмжээний зардал гарч байна вэ? Үүний тооцоо судалгаа ямар байна вэ? Дээрээс нь уламжлалт  гэр бүлийн бодлоготой хэрхэн яаж холбогдож байгаа вэ? Энэ асуултыг гишүүн болгон асуудаг. Монголд бас уламжлалт гэр бүл гэж байдаг. Уламжлалт гэр бүлээ хамгаалж байж уламжлал соёл, үндэстэн оршин тогтнодог. Үндэстний суурь нь өөрөө уламжлал дээр тогтдог учраас энэ уламжлалтайгаа хэрхэн холбогдож байгаа вэ гэдгийг надад хэлмээр байна. 
Д.Ганбат: -Батзандан гишүүний асуулт дээр нэмээд асуухад өмнө нь Гэр бүлийн хүчирхийлэлтэй тэмцэх хуулийг Засгийн газар өргөн барьсан. Одоо Ерөнхийлөгчөөс өргөн бариад явж байна. Засгийн газар дээр яригдсан саналууд энэ хуульд тусгагдсан уу гэсэн асуултад хариулаарай бас. Хэн хариулах вэ? 3 дугаар микрофон нэр усаа хэлээд.
Ч.Өнөрбаяр: -Батзандан гишүүний асуултад товчхон хариулъя. Тэгээд ажлын хэсгээс нэмэх байх. Засгийн газрын хуралдаан дээр би өөрөө орж суусан учраас тэнд гол яригдсан юм бол хоёр зүйл яригдсан. Нэг нь нэрийн асуудал яригдсан. Гэр бүлийн хүчирхийлэлтэй тэмцэх тухай хууль гэхээр наадах чинь оновчгүй юм биш үү, ахуйн хүчирхийллийн тухай хууль гээд нэрлэчихвэл яасан юм бэ, эсвэл дотоод хүчирхийлэл гэдэг саналууд гарсан. Тэгээд бид нар ажлын хэсэг дээрээ ярьж байгаад 2004 оны хуулийн нэршил нь бас нэгэнт нийгэмд тогтчихсон учраас хуулийн нэрээс илүүтэй дотоод зохицуулалт нь илүү чухал, механизмууд нь чухал. Тулгараад байгаа асуудлуудыг шийддэг хууль байх нь чухал гэдэг талаасаа заавал нэрийг онцлоод яах вэ гэдэг байдлаар Засгийн газрын тэр саналыг аваагүй. 
Хоёр дахь саналыг бол бид нар авсан. Тэр нь Засгийн газраас өргөн барьж байгаа Эрүүгийн хууль, Зөрчлийн хуультай уялдуулах ёстой гэдэг асуудлуудыг тавьсан. Тэр дээр хууль маань уялдаад явж байгаа. Ялангуяа Эрүүгийн хуулийн Засгийн газраас өргөн барьсан Их Хурал дээр хэлэлцэх эсэх нь шийдэгдээд явчихсан байгаа Эрүүгийн хуулийн төсөл дээр гэр бүлийн хүчирхийлэлтэй холбоотой шинэ төрлийн гэмт хэргүүдийг тусгаж оруулсан байгаа. Тэр талаасаа янз бүрийн байдлаар зөрчил байхгүй. Тооцооны хувьд яах вэ, өмнө нь Хууль зүйн яам үүн дээр нэлээд ажилласан, тооцоо судалгаа хийсэн байсан учраас тэр тооцоо судалгааг бид нар авч байсан. Үүн дээр анхны гаргасан 2015 онд энэ хууль батлагдах юм бол нийтдээ дэд зөвлөл салбарын зөвлөлийн ажлын цагдаагийн тусгай нэг цэгийн үйлчилгээ, түр хамгаалах байх гээд бүгдийг нь оруулаад 700 гаруй сая төгрөг гэж тооцоо гарсан байна лээ эхний байдлаар. Энэ төсөв хуулийн хэрэгжилтээсээ хамаараад жил жилд тодорхой хэмжээнд бага хувиар нэмэгдээд явахыг үгүйсгэхгүй. Нөгөө талаасаа бид нар иргэний нийгмийн саналыг хэрхэн авсан гэсэн үүн дээр бид нар хуулийн төслийг өргөн барихын өмнө Иргэний танхимд хэлэлцүүлээд үүн дээр энэ чиглэлд үйл ажиллагаа явуулах хууль сахиулах байгууллагууд, иргэний нийгмийн төлөөлөл, хуучин энэ хууль дээр ажиллаж байсан Хууль зүйн яамны ажлын хэсгийнхнийг урьж оролцуулаад ерөнхийдөө саналуудыг нь аваад, давхардсан санал их байсан. Төсөлд суусан, тэр бүгдийг нь эргэж тулгаад орсон. Ерөнхийдөө энэ чиглэлд ажилладаг төрийн бус байгууллагуудын санаанууд хангалттай тусгагдсан байх. Энд байгаа Оюун гишүүн ч гэсэн тэнд саналаа хэлж байсан. Та нэмж хариулах уу? 
Д.Ганбат: -2 дугаар микрофон.

Д.Энхжаргал: -Хуулийн төслийг хэлэлцэх явцад ямар санал гарч байсан бэ гэхээр өмнөх хуулийн хэрэгжилт дээр тулгамдаж байгаа хамгийн гол асуудал нь үйлчилгээ үзүүлж байгаа байгууллагуудын чиг үүрэг хоорондоо тусдаа салангид байна, үүнийг яаж хангах юм бэ гэсэн асуултууд байсан. Тийм учраас энэ хуулийн төсөлтэй байгууллага бүрийн чиг үүргийг тусдаа заахаас гадна яаж хоорондоо хамтран ажиллах вэ гэдэг дээр орж ирж байгаа хуулийн төсөлд бага зэргийн нэмэлтүүд орсон байгаа. Тэр нь юу вэ гэхээр холбон зуучлах үйлчилгээ. Үүн дээр 7-8 төрлийн үйлчилгээ тусгагдсан гэж Батзандан гишүүн хэлж байгаа. Тэгэхээр тэр үйлчилгээ үзүүлж байгаа байгууллага болгон нэг хохирогч дээр төвлөрөөд яаж нэг цэгээс холбон зуучлах үйлчилгээ үзүүлэх вэ гэдэгтэй холбоотой нэмэлт заалтууд орж ирсэн байгаа. Өөр нэг орж ирсэн заалт болохоор гэр бүлийн хүчирхийллийн нөхцөл байдал, тархац ямар байгаа юм бэ, мөн чанар нь ямар байгаа юм бэ гэдэг дээр дүн шинжилгээ хийх, тоон мэдээг яаж анализ хийх талаар энэ хуулийн төсөлд байхгүй байна гэсэн санал байгаа. Тэрийг салбарын юм болгоны чиг үүрэг дээр оруулж ирсэн байгаа. Өөр нэг зүйл нь хамгаалах байр бий болгоно гэж энэ хуулийн төсөлд тусгагдсан юм. Өртөг зардлын шинжилгээ дээр эхний жилд нэмэлт зардал гарахгүй одоогийн байгаа дээрээ тулгуурлаад 700 гаруй сая төгрөгийн зардал гарна гэж тооцоолсон юм. Гэхдээ одоогийн аймгуудаас авсан судалгаагаар үзэхэд 8 аймаг иргэдийн Төлөөлөгчдийн Хурлаараа шийдвэр гаргаад 147 сая төгрөг, зарим нь 50 сая төгрөг, зарим нь 30 сая төгрөг гаргаад шинээр хамгаалах байр, өөрийн орон нутгийн засаг захиргааны харьяанд байгуулаад байна. Одоогийн байдлаар 5 хамгаалах байгуулагдах шатандаа явж байгаа гэсэн  мэдээлэл байна. Тэгэхээр үндэсний хэмжээнд цагдаагийн хамгаалах байр, хүчирхийллийн эсрэг үндэсний төвийн хамгаалах гурван байраас гадна ахиад 8 гэдэг чинь 11, тэгээд ахиад 5 гэдэг чинь нийт 16 хамгаалах байр энэ хуулийг батлагдах үед ажиллаж байх нь гэсэн ийм тооцоо гарч байна. 

Д.Ганбат: -Тэмүүжин гишүүн асуултаа асууя. 

Х.Тэмүүжин: -Гэр бүлийн хүчирхийлэлтэй холбоотой хууль уг нь Улсын Их Хуралд өргөн баригдаад жил болсон юм. Өнгөрсөн оны 4 сард өргөн баригдсан шиг санаж байна. Тэгээд буцаагаад татагдсан. Энэ хуулийг боловсруулахад гэр бүлийн хүчирхийлэлтэй холбоотой асуудлаар ажиллаж байсан төрийн бус байгууллагууд тодорхой мэргэжилтнүүд энэ чиглэлээр судалгаа хийж байсан хүмүүс гэх мэт нэлээн олон өргөн бүрэлдэхүүнтэй олон талын оролцоотойгоор боловсруулалт хийгдэж байсан. Энд ажлын хэсэг дэлгэрэнгүй тайлбар хийвэл зөндөө асуудал ярих байх. Би ажлын хэсгээс нэг зүйл асуух гэж байгаа юм. Жилийн өмнө өргөн баригдсан Гэр бүлийн хүчирхийллийн хуулиас одоо өргөн баригдсан хууль өөрчлөгдсөн өөрчлөлт юу байна вэ? Тэрийг тодорхой хэлээд өгөх үү? 

Д.Ганбат: -Хэн хариулах вэ? 2 дугаар микрофон. Нэр усаа хэлээрэй ажлын хэсэг, наадах чинь протоколд.

Д.Энхжаргал: -Хүчирхийллийн эсрэг үндэсний төвийн захирал Энхжаргал. Дээр хэлснээр холбон зуучлан үйлчилгээ гэж орж ирсэн байгаа хуулийн төсөлд, энэ нь нийгмийн ажилтнууд үйлчилгээ үзүүлж байгаа байгууллагууд хүүхэд хамгааллын сүлжээний байгууллагуудаас гаргасан саналын дагуу авна. Тэгэхээр яах вэ гэхээр хамгийн эхний очсон хүлээн авсан тэр байгууллага хэргийг дуусан дуустал нэг хохирогчийг ахин дахин хэргээ ярьж сэдрэхээс хамгаалахын тулд энэ үйлчилгээг холбон зуучлан үйлчилгээг оруулж ирээч гэсэн хүсэлт тавьсан. Тийм учраас үйлчилгээ үзүүлсэн байгууллага, ажилтан үйлчилгээний явц үр дүнгийн талаар хохирогчийг анх холбон зуучилсан байгууллагад тухай бүр  мэдээлж байна. Тэгээд хохирогчид үйлчилгээ үзүүлж байгаа бүх байгууллага үйлчилгээний бүх үйл явцын турш мэдээллээ харилцан солилцож байна. Холбон зуучлах үйлчилгээ үзүүлэх журам маягтыг нийгмийн хамгааллын асуудал эрхэлсэн төрийн захиргааны төв байгууллага батална гэсэн энэ хэсэг орж ирсэн. Тэгээд нэр томьёоны хэсэг дээр холбон зуучлах үйлчилгээ  гэж юу  юм бэ гэдгээ оруулж ирсэн байгаа. Өөр нэг зүйл бол хохирогчийн эрх дээр монгол хэл, бичиг мэддэггүй, хараа сонсгол, хэл ярианы бэрхшээлтэй бол орчуулагч хэлмэрчээр хангагдах гэсэн заалт оруулж ирсэн. Энэ нь ямар учир утгатай юм бэ гэхээр хохирогчийн онцлог хэрэгцээг Гэр бүлийн хүчирхийлэлтэй тэмцэх хуулийн дагуу үйлчилгээ үзүүлэхдээ яаж хамгаалах юм бэ гэдэг эрх зүйн үндэслэлийг оруулж ирэх шаардлагатай гэж үзсэн байгаа. Өөр нэг заалт болохоор би дээр хэлсэн гэр бүлийн хүчирхийллийн талаарх статистик мэдээ, тоо бүртгэл хөтөлж мэдээллийн сүлжээ үүсгэн хууль сахиулах болон холбогдох бусад байгууллагыг мэдээллээр хангах журмыг баталж, хэрэгжилтэд хяналт  тавих гэсэн заалт бүх яамны чиг үүрэг дээр орж ирсэн байгаа гэх мэт ийм заалтууд орж ирсэн. Тэгээд цагдаагийн байгууллагын хүлээх үүрэг дээр хэдийгээр цагдаагийн ажилтан дуудлагаар очсон ч гэсэн хүчирхийлэл үйлдэгч хэргийн газраас зугтсан бол буцаж ирэх боломжит хугацаанд хохирогчийн аюулгүй байдлыг яаж хамгаалах талаар бас тодорхой заалтууд орсон байгаа. 

Д.Ганбат: -Отгонбаяр гишүүн асуултаа асууя. Та түр хүлээж байгаарай, та тодруулах уу? Тэмүүжин гишүүн тодруулъя. 

Х.Тэмүүжин: -Хувилаад үзвэл өмнө нь өргөн барьсан хуулиас хэдэн  хувьтай өөрчлөлт орсон юм бэ? Энэ өөрөө концепцийн шинжтэй өөрчлөлт юм уу, эсвэл хэлэлцүүлгийн явцад засах өөрчлөлт байсан юм уу, би тэрийг тодруулмаар байна.

Д.Ганбат: -3 дугаар микрофон.

Ч.Өнөрбаяр: -Тэмүүжин гишүүний асуултад би хариулъя. Энэ бол концепцийн шинжтэй өөрчлөлт байхгүй. Гэхдээ өмнөх анхны өргөн барьсан байсан төсөл дээр зарим зүйлийг тодруулах, илүү нарийвчлах, хэлэлцүүлгийн явцад гарсан авч болох юм гэсэн саналуудыг тусгасан маягаар өөрчлөлт хийгдсэн гэхэд болох байх. Тэр өөрчлөлтийн хувьд 8-10 орчим хувьтай болох байх. Гэхдээ тэдэн зүйлтэй  хуулийн тэд гэж статистик гаргаагүй учраас шууд тоолох зохимжгүй байна. 

Д.Ганбат: -Отгонбаяр гишүүн асуултаа асууя.

Ё.Отгонбаяр: -Би хоёр гурван асуулт тодруулж асуух гэсэн юм. Хуулийн ерөнхий юмыг нь уншаад үзэхээр Монгол уламжлалт ёс заншилтай холбоотой харьцаануудаа яаж зохицуулахаар бодсон юм бэ? 6.4 дээр нь бүр шашин, ёс зан заншилтай холбоотой хязгаарлалт болохгүй гээд заачихсан байна. Би үүнийг яагаад асуугаад байгаа юм бэ гэхээр гэр бүлийн харилцаа гэдэг бол хуулиар зохицуулагдахаас гадна ёс зан заншил, хүмүүсийн хүмүүжил, ухамсраар зохицуулагддаг харилцаа л даа. Тэгээд бид нар нэг талаасаа хүүхэд рүү орж байгаа буруу нөлөөллийг хязгаарлах юм дээрээ муу ажиллаад байдаг, тэгсэн мөртлөө энэ тал руу нь үсэрч ороод яваад байх нь сүүлд нь наадах чинь монгол хүүхдийнхээ хүмүүжилд уламжлалт гэр бүлийн харилцаанд ямар нөлөө үзүүлнэ гэж та нар бодож байгаа вэ? Би хоёр билүү гурван жилийн Америкт байдаг найзындаа очсон чинь охин нь хичээлээ хийхгүй болохоор нь охиноо жаахан загнасан чинь цагдаа дуудаад намайг хүчирхийлээд байна гээд цагдаа нь аав ээжийг нь 1200 доллараар торгоод явчихсан тийм айл байсан л даа. Тэгээд хүүхдэдээ юм хэлж чадахаа байсан. Айгаад хэлж чадахаа байсан. Тэгээд хүүхдийн хүмүүжлийн хүнд үед нь буруу ойлголт өгөхөөр бүр эсрэг юм болдог юм болов уу гэж надад бодогдож байсан юм. Ялангуяа шилжилтийн насанд байгаа хүүхдүүд. Үүнтэй холбоотой заалтууд яах вэ? Ингэснээр байгаад бухын хүзүүтэй, буруу хүмүүжилтэй хүүхдүүдээр улсаа дүүргэх юм биш биз дээ. 

Хоёрдугаарт, хуулийн ерөнхий концепцийг нь бодоход нэгэнт гэр бүлийн харьцаа гэж ийм юм руу орж байгаа бол энэ чинь хуулиар зохицуулах, илрүүлэх, мэдээлэх, таслан зогсоох гээд нэг л гэмт хэрэг зөрчил талаас нь хуулиа харж хийсэн байна л даа. Уг нь энэ хүмүүсийг ухамсарлуулах, сурталчилгаанд нь анхаарах, тэгээд гэр бүлийн дотор гардаг зөрчлийг хүчирхийлэлгүйгээр зохицуулдаг ийм юманд сургах тийм механизм тэр талаас нь анхаарч өгөх ёстой байсан. Уншаад байхад мэдээлэх, илрүүлэх, таслан зогсоох гээд л төрийн цагдаа бороохой бариад айлын гэр лүү явж орох гэж байгаа юм шиг ийм л харьцааны юм харагдаад байна. Тэгэхээр зэрэг яагаад сурталчилгаа, соён гэгээрүүлэх, ойлгуулах талд нь бага хандсан юм бэ? 

Гуравдугаарт нь гэр бүлийн харилцаа гэж ийм хувь хүмүүсийн харилцаа руу төр орж байгаа тохиолдолд хязгаар хэмжээг нь зааж өгөх тал дээр хэр анхаарсан юм бэ? Зарим заалтуудыг нь уншаад байхаар яаж л бол яаж тайлбарлаж, ямар ч үйлдлийг юу ч гэж тайлбарлаж болохоор томьёоллууд уншигдаад байх юм. Жишээ нь, эдийн засгийн эрх чөлөөг бусад хэлбэрээр хязгаарлах гээд тоглоом тоглох мөнгө өгөөгүй байвал миний эдийн засгийн эрх чөлөөг хязгаарлалаа гээд яваад байж болохоор ийм л ойлголт энд орж болохоор орсон байна шүү дээ. Энэ бүх юмыг чинь хязгаарласан хэмжээ хязгаарыг нь яаж зааж өгсөн юм бэ? Үүн дээр хариулт авъя. 

Д.Ганбат: -Ажлын хэсэг 3 дугаар микрофон.

Ч.Өнөрбаяр: -Отгонбаяр гишүүний асуултад хариулъя. Яах вэ, ийм хууль ийм юм. Өөрийн чинь хэлж байгаа зүйл дээр бодохоор юм байгаа. Түрүүн Батзандан гишүүн асууж байсан. Монгол талдаа уламжлал. Гэхдээ миний  ойлгож байгаагаар гэрлэлтийн  харилцаа гэж юу юм бэ, гэр бүлийн гишүүдийн харилцаа, тэд нарын хоорондох эд хөрөнгөтэй холбоотой гэдэг нь Гэр бүлийн хуулиар явчих байх. Тэр хууль гэр бүлийн харилцааг авч явж байдаг харилцаа нь Гэр бүлийн хууль, энэ хууль маань гэр бүлийн орчинд хүчирхийлэл үүсээд амь нас, эрүүл мэнд нь бодитой аюул учирсан энэ хүн хохирогч болоод энэ хуульд заасан процессын дагуу холбогдох эрх бүхий байгууллага нь нотолсон, аюулгүйн зэргийг нь тогтоосон тохиолдолд энэ хуулийн механизмууд ажиллаж эхлэх юм. Тэгэхээр ньюансын ялгаа бий. Түүнээс биш жижиг асуудал дээр хууль  нь орж ирээд бороохой барьсан хүн хувь хүний гэр орон зай руу ороод байх нь болохгүй болов уу гэж бодож байна. Гэхдээ хуулийг наана нь урьдчилж хэлэх хэцүү, хэрэгжүүлэх явцад янз бүрийн хүндрэл гардаг учраас ямар ч байсан бид нар 2004 оноос батлагдсан хууль хэрэгжиж ирсэн 11 жилийн туршлага, гарсан кейсүүд, гадна дотны жишээг бүгдийг нь харгалзаж байгаад хийсэн. Нөгөө талаасаа уламжлал гэдэг нэрийн доор энэ асуудалтай тэмцэхгүй байж болохгүй. Яагаад вэ гэхээр энэ үзэгдэл маань нийгмийн үзэгдэл болчихлоо л доо. Нэг хоёр удаагийн амьдралын тохиолдол биш, манай өнөөдрийн нийгмийг дагасан үзэл болоод байна. Тэгэхээр нэгэнт үзэгдэл болсон учраас үүнтэй хуулийн арга хэрэгслээр тэмцэх өөр арга байхгүй төрийн зүгээс гэж харж энэ хуулийг өөрчилж оруулж ирж байгаа юм. 

Д.Ганбат: -Отгонбаяр гишүүн тодруулъя. 

Ё.Отгонбаяр: -Өнөрбаяр зөвлөх өө, би уламжлал гэдгийн доор янз бүрийн тийм юм авч нуух гээд байгаа юм биш л дээ. Энэ чинь гэр бүлийн харилцааг зохицуулах асуудал бид нар ярьж байгаа учраас яагаад сурталчилгаа, соён гэгээрүүлэх байхгүй байгаа юм бэ? Заавал илрүүлэх, мэдээлэх, матах, барьж авах гэсэн ийм юмнууд нэгдүгээрт яваад байна. Хоёрдугаарт, би бүтэн наадах хуульд байгаа зан заншилтай холбоотой ганц заалт байна. Уламжлалт ёстой холбоотой ганц заалт байна. Хуулийн чинь бүх заалт нь дандаа хуулийн хүчирхийлэл хэрэглэх тухай юм яриад байна шүү дээ. Тэр талаас нь би асуугаад байгаа юм. Хоёрдугаарт, томьёоллууд чинь няслаад авсан ч энэ ангиллаар оруулж болох томьёоллууд байгаа учраас хэмжээ хязгаар нь хаана очоод зогсож байгаа юм бэ гэж асуугаад байгаа юм. 

Д.Ганбат: -2 дугаар микрофоныг өгье. Энхжаргал гэр бүлийн хүчирхийлэлтэй тэмцэх талаар нэлээн олон жил ажилласан төрийн бус байгууллагын хүн байгаа. Гишүүдэд сайн тайлбарлаад өгчих.

Д.Энхжаргал: -Сурталчлах, энэ хууль бүхэлдээ гэр бүлийн хүчирхийллээс урьдчилан сэргийлэх, хэрвээ хүчирхийллийн ямар нэгэн болзошгүй эрсдэл юм уу, ямар  нэгэн тохиолдол бол яаж үйлчилгээ үзүүлэх тухай хууль байгаа юм. Тэгэхээр энэ утгаараа яах вэ гэхээр гэр бүлийн хүчирхийллийн онцлог харилцаан дээр тулгуурласан. Яагаад гэхээр гэр бүлийн хүчирхийлэл далд байдаг. Байнга давтагдаж байдаг, давтагдах тусмаа даамжирч байдаг онцлогийг харгалзаад нэг талаас, нөгөө талаасаа гэр бүлийн хүчирхийлэл хүний амь нас, эрүүл мэнд, аюулгүй байдалтай холбоотой хэрэг учраас яаж үүнийг илрүүлэх вэ, яаж таслан зогсоох вэ, дараа нь яаж ноцтой хор уршиг учруулахгүйгээр тухайн гэр бүлийг бүрэн бүтэн байлгахад чиглэх вэ гэсэн тэр үйлчилгээтэй холбоотой асуудал учраас энэ чиглэлийн чиг үүрэг нэлээн их туссан байгаа юм. Соён гэгээрүүлэх.

Д.Ганбат: -Ажлын хэсгийн микрофоныг ахиад асаая.

Д.Энхжаргал: -Соён гэгээрүүлэх боловсрол олгохтой холбоотой тэр хэсэг нь боловсролын яамны тухай чиг үүрэг, соёлын байгууллагуудын чиг үүрэг дээр илүү нарийн гүнзгий туссан байгаа. Түүнээс гадна түүнээс гадна чиг үүрэг дээр ороод ирсэн. Бас энэ хуулийг дагаж гэмт хэргээс урьдчилан сэргийлэх тухай хуулийн төсөл дээр сургалт сурталчилгаатай холбоотой хэсэг нь нэлээн их нарийн орж ирэхээр тусгагдаж байгаа юм. 

Д.Ганбат: -Лүндээжанцан гишүүн асуултаа асууя.

Д.Лүндээжанцан: -Энэ хуулийг чинь би жаахан мэдээллээс хоцорчихсон юм шиг байна. Баярцогт ахлаад өнөөдөр би нэгдүгээр хэлэлцүүлгийг нь хийж байна гэж ойлгосон чинь тэгээд дахиад шинээр эхэлж байгаа юм уу? Их олон саналын томьёоллууд гараад тэгээд гарцаагүй байдалд ороод буцаад татаад эргээд хурдан баривал арай хурдан батлагддаг гэдэг талаасаа орж ирж байна уу, үгүй юу гэж би асуух гээд байна. Хоёрдугаарт, ийм байна л даа Гэр бүлийн хүчирхийллийн хууль яаралтай гараасай гэж байна. Өмнө нь ч гэсэн хуультай, тэр хууль процесс дутуу гэж байгаа шүү дээ. Тийм учраас гарч байгаа юм. Ингээд хүчирхийллийн талаар мэдэхгүй гэж алга байна. Манай хүргэн тийм, манай бэр тийм. Манай ах тийм гээд ярьдаг болсон цагт. Би Энхжаргалыг сайн мэднэ. Ер нь төрийн байгууллагаас илүү төрийн бус байгууллагад нь ажиллаж ирсэн гэдгийг бас хэлмээр байгаа юм. Цагдаагийн байгууллагын үүргийг багасгаад байгаа зүйл биш, ер нь энэ оруулж байгаа. криминологийн шинжлэх ухаан гэдгийг Монголд ор тас үгүйсгэсэн байна уу? криминологи гэмт хэргийн шалтгаан нөхцөл, тэгээд урьдчилан сэргийлэх тухай шинжлэх ухаан байдаг юм. Хуучин янз бүрийн аргаар гайгүй гэр бүлийн хүчирхийлэл байсан байх. Гэхдээ учир начиртай байсан. Одоо их сонин болсон байна. Жишээ нь, боловсролын байгууллага дээр яаж оролцох вэ гэдэг механизмыг нь зааж өгөх хэрэгтэй шүү дээ. Шилжилтийн насны хүүхдүүд бие биедээ ярьдаг юм байна, эрэгтэй нь биш эмэгтэй нь илүү. Манай тэр хүүхдийн аав тийм мундаг ажилтай мөртлөө манай ээжийг үргэлж зовоож байна гээд найздаа ярьдаг байхгүй юу. Тэрийг анги даасан багш мэдэхгүй. 
Ийм тохиолдол хүний амьдралд байдаг. Төрийн үүрэг гүйцэтгэж байгаа хүмүүс хүчирхийлэгч байгаа юм. Гэр бүл дотроо, харахад даргынхаа өмнө гөлөг шиг байдаг мөртлөө муу эр авгай хүүхдэдээ дээрэлхүү гэдэг үлгэр. Энэ явдлууд байна, үүний судалгаа байна уу? Над дээр орж ирж байгаа зовлонгоо яриад уйлаад, хүн амьтнаар хэлүүлээд орж ирж байгаа хүмүүс дотор төрийн албан хаагчид байж байгаа шүү дээ. Мөн ганц эрэгтэй хүмүүст муу нэр өгөх юм байхгүй. Ингэж байна шүү дээ, эрэгтэй хүн тэсэрнэ гэж байна шүү дээ. Эмэгтэй хүмүүс, хадам нь хатгадаг юм уу яадаг юм бэ, буруу эвдэрсэн түрүүчийн ярьдгаар, ингээд эрэгтэй  хүний ганц удаагийн тэсрэлтийг гэр бүлийн хүчирхийлэл гэж үзэх үү? Тэснэ тэснэ гэхэд яаж тэсэх вэ гэдэг шиг юм хүний амьдралд болно. Энэ мэтчилэн маш их. Тэгэхээр энэ хүмүүст орон зай хэрэгтэй байна. Энэ орон зайг би болдог бол шашин гэж харж байгаа юм. Аль намын үзэл суртлаар явахгүй. Одоо эх оронч үзлээр дангаараа явахгүй байна. Тэгэхээр энэ бол шашин. Олон шашин ороод ирэхээрээ хоорондоо дараа нь мөргөлдөх аюул гардаг. Тэгэхээр яах вэ? Ядахдаа хүнлэг, энэрэнгүй бусдыг өөрийнхөө үртэй харьцуулж үздэг. Гэтэл өөрийнхөө үрийг хүртэл хүчирхийлээд байнгын аюул заналд байлгаад байна шүү дээ. Тэгэхээр энэ асуудлыг дээр нь бие махбодын, эд материал, санаа сэтгэлийн гээд маш өргөн хүрээнд авсан. Бүхэл бүтэн хүчирхийллийн ертөнц гарч ирэх гээд ийм нөхцөл байдалд энэ хууль гарах ёстой юм. Тэгэхээр яаж гарах вэ? Байх нь яах вэ, тэгэхээр ингэж байна. Дэд зөвлөл холбон зуучлах үйлчилгээ гэдэг ийм хоёр юм нэмэгдсэн байна гэж би ойлголоо. Өмнөх юмнууд байсан. Бид нар Энхжаргал аа, нэвтрүүлэг хийгээд аминдаа гэр бүлийн хүчирхийллийн эсрэг сурталчилгаа хийх гээд үзээд байна шүү дээ. Хүмүүсийг яаж хүнлэг, жаахан зөөлөн сэтгэлтэй болгох вэ гэдэг асуудал байна шүү дээ. Зөөлөн сэтгэлтэй болгох асуудал хамгийн нэг номерын асуудал болоод байна. Зөөлөн сэтгэлтэй болсныг далимдуулаад дээрэлхээд байвал тэрийг нь дарж өгдөг механизм байх хэрэгтэй. Тэгэхээр эрэгтэй, эмэгтэйгүй цөмийг нь жаахан зөөлөн сэтгэлтэй болгох, зөөлөн сэтгэлтэй болгоно гэхээр эх оронч үзэлгүй болдог, цэрэг армид явахаа байдаг эр зоригийн хүмүүжил байхгүй энэ хоёр шал өөр юм байхгүй юу. Харин жинхэнэ баатрууд зөөлөн сэтгэлтэй байдаг юм.

Д.Ганбат: -Засгийн газраас өргөн барьсан хууль бол 42 зүйлтэй байсан. Ерөнхийлөгчөөс өргөн баригдахдаа 43 зүйлтэй болж орж ирсэн. Холбон зуучлах гэдэг үйлчилгээ нэмэгдсэн, дэд зөвлөл өмнө нь байсан. Болчих шив дээ. Баянсэлэнгэ гишүүн асуултаа асууя. 3 дугаар микрофон.

Ч.Өнөрбаяр: -Лүндээжанцан гишүүний асуултад товчхон хариулъя. Дэд зөвлөл хуучин байсан. Холбон зуучлах үйлчилгээ нэмэгдсэн. Дээрээс нь заалт нь ганцхан заалт нэмэгдсэн юм шиг харагдаж байгаа боловч бусад заалтууд дээр дотор нь нарийвчилсан зохицуулалтууд шигтгэж суулгаж өгсөн юмнууд бий. Та тоо асуусан. Үнэхээр криминологийн шинжлэх ухааны талаас нь харах ёстой гээд цагдаа дээр бүртгэгдсэн гэмт  хэрэг гээд харахаар гэр бүлийн хүчирхийллээс үйлдэх зэргийн тоо өнгөрсөн жил 1076 хэрэг бүртгэгдсэн байгаа. Энэ өөрөө таны яриад байгаа криминологийн онолоор мөсөн уулын оргил 5-10 дахин байна гэж үздэг. Ингээд харах юм бол нийгмийн том үзэгдэл болсон байна гэдэг нь харагдаж байгаа юм. Энэ чиглэлд судалгаа үзсэн үү гэсэн, судалгаануудыг бид нар харсан. Нэлээд олон судалгаа. Ялангуяа Гэр бүлийн хүчирхийлэлтэй тухай хуулийн  хэрэгжилт гээд судалгааг 2014 онд гаргасан байсан. Энэ судалгааны тайланг нэлээд их үзсэн байгаа. Үүнтэй холбоотой асуудлуудыг, хуулийн 13, 15 дугаар зүйл дээр боловсрол, соёлтой холбоотой асуудлууд дээр ямар урьдчилан сэргийлэх ажил хийх юм бэ тэр чиглэлд холбогдох байгууллагууд нь ямар чиг үүрэгтэй ажиллах юм бэ, ямар үүрэг хүлээх юм бэ гэдэг зохицуулалтууд нь байж байгаа. 

Д.Ганбат: -Баянсэлэнгэ гишүүн асуултаа асууя.


З.Баянсэлэнгэ: -Баярлалаа. Хуулийн төслийг дэмжиж байгаа. Энэ бол нийгэмд маш их хүлээлттэй байгаа хуулийн төсөл. Энэ хуулийг өмнө нь Засгийн газар оруулсан. Өнөөдөр Ерөнхийлөгчөөс оруулж байна. Би энэ хуулийн зөвхөн дангаараа Хууль зүйн яамны асуудал биш. Бусад салбарын оролцоо, иргэний нийгмийн байгууллагуудын хамтын ажиллагаа маш чухал гэж харж байгаа. Дээр  нь Гэр бүлийн тухай хуультай хэр уялдаж байгаа вэ гэдэг асуудлыг оруулах нь зүйтэй байх гэж бодож байна. Нийгмийн бодлогын байнгын хороогоор Гэр бүлийн тухай хуулийн шинэчилсэн найруулгын төсөл орно. Энэ хуулийг Гэр бүлийн тухай хуультай уялдуулж Гэр бүлийн хүчирхийлэлтэй тэмцэх тухай хуулийн зохицуулалтыг давхар хийж, уялдаа холбоог нь хангах ёстой байх гэж бодож байна. Манай гишүүд асууж байна л даа. Хүүхдээ алгадсанаар хүчирхийлэл болох уу, нэг удаа зандарснаар хүчирхийлэл болох уу, мөнгө өгөөгүйгээс хүчирхийлэл болох уу, энэ бол бид бодолцох ёстой асуудал. Гэхдээ үүн дээр энэ хуулийн санкц нь хүчирхийлэл Эрүүгийн хуулиар шийтгэгдэхгүй. Энэ хариуцлагын асуудал гурван хуулиар шийдэгдэх юм гэдгийг энд цохон тэмдэглэж хэлмээр байна. Өөрөөр хэлбэл, Гэр бүлийн хүчирхийлэлтэй тэмцэх тухай хуулиар тухайн гишүүдийн яриад байгаа нөлөөллийн арга хэмжээ авах, урьдчилан сэргийлэх, уламжлалтай холбоотой арга хэмжээнүүдийг авна. Зөрчлийн тухай хуулиар албан тушаалтан, иргэнд холбогдох хийж гүйцэтгэх ажлын чиг үүрэгтэй нь холбоотойгоор Зөрчлийн тухай хуулиар хариуцлагын асуудал яригдана. 

Гурав дахь асуудал бол Эрүүгийн хуулиар мэдээж хүний амь нас, эрүүл мэндтэй холбоотой гэмт хэрэг нэгэнт үйлдэгдсэн тохиолдолд зохицуулагдана гэж манай гишүүд ойлгох ёстой байх гэж бодож байна. Ажлын хэсгээс нэг зүйлийг тодруулж асууя. Хариуцлагатай холбоотой асуудал Эрүүгийн хуулийн 11.7.1-д гэр бүлийн хамаарал бүхий харилцаатай  хүнийг байнга зодсон гэж байгаа юм. Тэгээд харгис хэрцгий хандсан, тохуурхан даажигнасан, нэг удаагийн үйлдлээр энэ олон шинжийг оруулах юм байна л даа. Хамруулсан тохиолдолд л Эрүүгийн хуулийн 11.7.1 дэх зүйлчлэлээр зүйлчилж энэ дээр хөнгөн гэмт хэрэг үйлдсэнд, тэгээд үүнийг 7 хоногоос 6 сар хүртэл хугацаагаар баривчлах, хорих ял шийтгэнэ гэж байгаа юм. Тэгэхээр энэ асуудал Эрүүгийн хуулийн шинэчилсэн найруулга дээр орж ирсэн зүйлчлэл өнөөдөр орж ирж байгаа гэмт хэргийн хүчирхийлэлтэй тэмцэх тухай хуулийн энэ төсөлтэй  хэр уялдаж байгаа вэ? Байнга гэдэг асуудлыг ингэж нэг удаагийн үйлдлийг бид хамааруулж ойлгох уу гэдэг асуудал. Хоёр дахь асуудал нь эрүүгийн хариуцлагын төрөл буюу 5.5 дээр байгаа. Гэрийн хорионд байлгах асуудал байгаа юм. Тэгээд гэрийн хорионд байлгах дотроо эрх хязгаарлах, зорчих эрхийг хязгаарлах, эрх хязгаарлах асуудал орж байгаа юм. Тэгэхээр логикийн хувьд..

Д.Ганбат: -Ажлын хэсэг 3. 

Ч.Өнөрбаяр: -Гэмт хэргийн тухай хуулийн төслийг Ерөнхийлөгчөөс өргөн бариагүй. Энэ бол Засгийн газраас өргөн барьсан. Тэгэхээр Засгийн газрын ажлын хэсгээс асуух нь зөв байх. Бид нар энэ хуулийг өргөн барьж уялдуулж харсан уу гэвэл харсан. Хуулийн 42 дугаар зүйл дээр энэ хуулийг зөрчсөн этгээдэд Эрүүгийн хууль болон Зөрчлийн хуульд заасан хариуцлага хүлээлгэнэ. Тэгэхээр холбогдох хуулийнхаа дагуу явна. Байнга гэдэг ойлголт бол эрүүгийн эрх зүйд тогтсон ойлголт гэж би ойлгож байгаа. Тэрийг харгалзаж үзсэн байх. Бид нар гэрийн хорионд байлгах холбоотой, гэр бүлийн хүчирхийлэлтэй холбоотой хуулийн төслүүдийн хувьд Ерөнхийлөгчийн зүгээс ажлын  хэсэгт  нь саналаа өгсөн байгаа. Тэгэхээр хуулийг уялдуулах ажлууд хийгдсэн. Яг Эрүүгийн хуулийн төслийн талаар асууж байгаа бол манайхаас өргөн бариагүй учраас би энд  хариулах нь оновчтой биш байх гэж бодож байна. 

Д.Ганбат: -Баянсэлэнгэ гишүүн тодруулъя.

З.Баянсэлэнгэ: -Ойлгож байна Өнөрбаяр дарга аа. Энэ Эрүүгийн хуулийн төслийг мэдээж Ерөнхийлөгч өргөн бариагүй. Гэхдээ өнөөдөр Эрүүгийн хуульд шинэчилсэн найруулгын төслөөр орж ирсэн зүйлчлэлийн асуудал өнөөдөр оруулж ирж байгаа та нөхдийн өргөн барьж байгаа энэ  хуулийн төсөлтэй хэр уялдаж байгаа вэ, байнга үйлдсэн тохиолдолд л хүчирхийлэлд тооцож зүйлчлэх юм байна. Байнга биш гэхээр зэрэг яах вэ, үүн дээр Эрүүгийн хуулийн төсөл дээр өнөөдрийн орж байгаа төсөл болж байна уу, болохгүй байна уу гэдгийг тодруулж асуугаад байгаа юм. Энхжаргал дарга хариулаад байх. 
Д.Ганбат: -3 дугаар микрофон.
Ч.Өнөрбаяр: -Байнга гэдэг бол тэр Засгийн газраас өргөн барьсан Эрүүгийн хуулийн 11.7-оор гэр бүлийн хүчирхийлэл үйлдэх гэдгээрээ явчихна. Манай хууль бол гэмт хэргийн асуудлыг зохицуулахгүй, яг гэмт хэрэг болохоос нь өмнө зөрчлөөс яаж урьдчилан сэргийлэх юм бэ, зөрчил гарсан тохиолдолд эрсдэлийн үнэлгээг нь тогтоогоод тэр дээр ямар арга хэмжээ авах юм бэ гэдэг асуудлыг нь шийдэж байгаа юм. Гэхдээ хууль тогтоомжийн хариуцлага гэдэг хэсэг дээр үнэхээр гэмт хэргийн шинжтэй байвал тэр нь Эрүүгийн хуулиараа явна, зөрчлийн шинжтэй байвал Зөрчлийн хуулиараа явна. Түүнээс бусад тохиолдолд эрсдэлийн тодорхой эрсдэл үүссэн хохирогч болоод явж байгаа тохиолдолд энэ хуулийн дагуу арга хэмжээ авахаар тэгж зааг нь байгаа. 
Д.Ганбат: -Эрүүгийн хууль 2 дугаар микрофон.
Д.Энхжаргал: -Гэр бүлийн хүчирхийлэл өөрөө хохирогчид учруулж байгаа дарамт эрсдэлийн түвшний хувьд ялгаатай байдаг. Тэр эрсдэлийн түвшний ялгааг нэг талаасаа аюулын зэргийг нь цагдаагийн ажилтан үнэлнэ, эрсдэлийн түвшнийг нийгмийн ажилтан нөхцөл байдлын үнэлгээ хийж гаргаж ирэх юм. Тэр дээр үндэслээд эрсдэлийн түвшин бага байгаа тохиолдолд гэр бүлийн хүчирхийлэлтэй тэмцэх тухай хуулиараа эрсдэлийн түвшин өндөр байгаа тохиолдолд Эрүүгийн хуулиар хариуцлага хүлээлгэхээр хоёр заагтай хариуцлагын түвшин орж ирж байгаа юм. Энэ байдлаараа хоорондоо уялдаа холбоотойгоор шаталсан  хариуцлагын түвшнийг хоёр хууль дээр зааж өгсөн байгаа. 
Д.Ганбат: -Оюун гишүүн асуултаа асууя.
С.Оюун: -Баярлалаа. Энэ хууль өргөн баригдаад ээлж дарааллын хувьд түрүүлээд оруулж байгаа нь сайн байна. Гэхдээ хоёр жил боловсрогдоод ярилцаж байсан ийм хуулийн төсөл байгаа. Цагдаагийн газраас асуух гэсэн юм. Бас иргэдэд ч гэсэн мэдээлэл болог гэж бодоод байна. Хүүхдийн тусламжийн утас гээд 108 тоот, өчигдөр Хүчирхийллийн эсрэг утас 107 гээд мессежээр ирж байсан. Өмнө нь бас ажиллаж байсан байх л даа. Хүүхдийн тусламж гэдэг дотор зөвхөн хүүхэд хамгаалалтай холбоотой, хүчирхийлэлтэй холбоотой биш дуудлагууд зөндөө ирж байгаа байх л даа. Тэгэхээр олон нийтэд, бид нарт ойлгомжтой болгохоор 107-д ямар хүмүүс хандах ёстой юм бэ, 108-д ямар хүмүүс хандах ёстой юм бэ гэдгийг тайлбарлаад өгөхгүй юу? Хоёрдугаарт, 108-ын талаар мэдээлэл сонин дээр гарсан байна л даа. Зөвхөн өнгөрсөн оны 6 дугаар сарын 01-ний өдрөөс хойш ажиллуулж эхэлснээс хойш 141000 дуудлага ирсэн. Түүний 50 орчим хувь нь зорилтот дуудлага мөн, 108-д  хандах ёстой дуудлага мөн гэж ирсэн байна л даа. Тэгэхээр энэ тоо асар их байна шүү дээ. 70000 хүн өнгөрсөн 6 сараас хойш 108-д хандсан байна. Тэгэхээр 107 хэзээнээс эхэлж ажилласан, хэдэн хүн хандсан байдаг бол, санхүүжилт нь цагдаагаас гарч байгаа юу? Тэнд  хангалттай санхүүжилт байна уу, мэргэшсэн чадавхтай хүмүүс ажиллаж байна уу? Энэ талаар мэдээллүүд өгөхгүй юу? 
Д.Ганбат: -4 дүгээр микрофон. 
Д.Эрдэнэбаатар: -Цагдаагийн ерөнхий газар Эрдэнэбаатар. Засгийн газрын мөрийн хөтөлбөрт цагдаагийн байгууллагын бүтцэд гэр бүлийн хүчирхийлэлтэй тэмцэх чиглэлээр нэгж байгуулна гэж заасантай холбоотойгоор Улаанбаатар хотын цагдаагийн газрын бүтцэд гэр бүлийн хүчирхийлэлтэй тэмцэх хэлтсийг байгуулаад ажиллаж байгаа. Энэ хэлтсийн харьяанд хамгаалах байр гэж бий. Энэ ажлын хүрээнд түр хамгаалах байр дээр 107 дугаартай утас нээж, өнгөрсөн 2014 оны 10 дугаар сарын 23-наас эхэлж ажиллуулсан. Энэ өнгөрсөн хугацаанд нийт 580 холбогдож зөвлөгөө авсан байгаа. Мөн биеэр очиж уулзсан 102 хүн байна. 107, 108-ын ялгаа гэхээр 107-г цагдаагийн байгууллагаас гэр бүлийн хүчирхийллийн талаарх мэдээллийг нэр хаяггүй авах зорилготой байгаа, 108 нь Хүүхдийн төлөө үндэсний төвөөс санаачилж бий болгосон. Хүүхдийн төлөө үндэсний төв дээр ажилладаг утас байгаа. 
Д.Ганбат: -Хэдэн хүн ажилладаг юм бэ, санхүүжилт нь ямар байдаг юм бэ гэж асууж байна. Тэр дээр тодруул.
Д.Эрдэнэбаатар: -Хамгаалах байр дээр жижүүрийн офицер нэг, цагдаа нэг, сэтгэл зүйч нэг гээд нийт гурван хүн хонож ажилладаг. Тэд нар маань дуудлагаа хүлээж аваад дуудлагадаа хариулаад, сэтгэл зүйн зөвлөгөө өгөх, эсвэл өөрсөд дээрээ авчирч хамгаалах үйлчилгээг хариуцаад явж байгаа. Санхүүжилтийн хувьд улсын төсвөөс санхүүждэг. Утас ажиллуулахад хүндрэл үүсээгүй, хамгаалах байранд хүнийг байлгах хугацаа дээр санхүүжилтийн асуудал байгаа. 107 тусгай дугаарыг ажиллуулснаар зардлын хэмжээ би танд эргээд хэлье.
Д.Ганбат: -Дараа нь Оюун гишүүнд тэр тоо баримтыг нь явуулна биз. Гэр бүлийн хүчирхийлэлтэй тэмцэх асуудлыг өөр түвшинд гаргахгүй бол өнөөдөр болохоо байсан. Нөхцөл байдал хүнд байгаа. Би хоёр гурван зүйлийг асууж тодруулъя гэж бодож байна. Өнөөдөр манай уламжлалт ойлголтоор гэр бүлийн асуудал явахаа байсан. Ер  нь нөхцөл байдал шал өөр байгаа. Эмэгтэй хүн, ямаа хоёрыг сардаа, улиралдаа гөвшинө гэдэг юм уу, тийм буруу зөрүү ойлголтоор уламжлал явахаа байсан. Миний үгийг гүйцээгээд сонсчих. Би эхэлж байна шүү дээ дөнгөж. Би өөрийнхөө хэмжээнд асуух гээд байна шүү дээ. Одоо бол ер нь ийм л болсон шүү дээ. Эмэгтэй хүнд гар хүрэх асуудал байж болохгүй. Эмэгтэй хүнд хэвлийд нь байгаа үр нь өшиглөнө үү гэхээс биш өөр байдлаар хандаж болохгүй гэсэн ойлголтыг тархи толгойд нь хийж өгмөөр байгаа юм. Тэгсэн чинь манайд эсрэг болоод байгаа. Дэлхий нийтэд болж байгаа бүх юм манайд болж байгаа. Энэ стандартад нийцсэн ийм хуультай байхгүй бол болохгүй. Тэгэхээр ийм юм тодруулъя гэж бодож байна. Гадаадтай гэр бүл болдог явдал байгаа, түүний эрх нь зөрчигддөг юм бий. Жишээ нь, олноороо солонгостой гэр бүл болсон. Тэгээд нааш цаашаа хөөгдөж туугдаж ирсэн ийм асуудлууд гардаг. Энэ талаар өөр орны иргэдтэй гэрлэсэн гэр бүлийн харилцааг яаж зохицуулах вэ?
Хоёрдугаарт, маш олон жил эр, эмийн хооронд илжиг бүү жороол гээд иймэрхүү асуудлаар гэр бүлийн асуудалд оролцдоггүй. Яг үнэндээ асуудал бол гэр бүл дээр хамгийн хэцүү асуудал явагддаг. Хамгийн том гэмт хэргүүд гардаг. Үе мөчтэй удаа дараалан явагддаг. Дараагийн гэмт хэрэгтнийг бэлтгэдэг ийм асуудал байдаг. Өөр ойлголт нь гэр бүлийн асуудал нь ганцхан уламжлалт гэр бүл биш, эрэгтэй эмэгтэй үр хүүхдүүд биш, үүнээс гадна настайчууд бас байдаг. Нэг гэрт амьдардаг хамтран амьдрагч гээд асуудал байдаг. Трансжендер, лесби гэр бүлүүд бий болдог. Энэ асуудлууд үүгээр зохицогдох уу? Үүнийг яаж үзэж байгаа вэ? Ялангуяа архи дарс уудаг, янз бүрийн юмнуудын донтнууд бий болдог энэ бол өвчин. Бусад оронд энэ хүмүүсийг тусад нь эмчилдэг, гэр бүлээс нь тусгаарладаг ийм юм байдаг. Энэ талаар орж ирж байгаа юу гэсэн асуултуудыг асууя. Ажлын хэсэг 2 дугаар микрофон, 3 дугаар микрофоныг асаая.
Ч.Өнөрбаяр: -Таны яригдаад байгаа эхний асуудал нь Гэр бүлийн хуулиар зохицуулагддаг. Дээрээс нь гэр бүлийн хүчирхийлэл гэдэг юмны чинь хохирогч нь зөвхөн эмэгтэй хүн бас биш юм. Тооцоо судалгаагаар эзлэх жин нь байгаа боловч эрэгтэйчүүд бас хохирогч болох тохиолдол байдаг. Тэр талаасаа зөвхөн эмэгтэйчүүд хохирогч болдог тийм хэрэг биш. Нөгөө талаасаа олон улсын түвшинд гадны хүмүүстэй гэр болох асуудал дээр манайх энэ чиглэлд одоо байгаа хууль дээр ч гэсэн Монгол Улсын нэгдэн орсон олон улсын гэрээнд энэ хуульд өөрөөр заагаагүй бол олон улсын гэрээний заалтыг дагаж мөрдөнө. Энэ чиглэл дээр бид нар эрх зүйн туслалцаа үзүүлэх чиглэлд, олон улсын гэрээ концепцийн асуудлуудыг эргэж  харах юм байхыг үгүйсгэхгүй. Гэхдээ үүн дээр нэлээн сайн судалгаа хийх ёстой байх гэж бодож байна. Трансжендер, ижил хүйстэн, лесби гэдэг чинь бол яг манай хуулиар хамаарах этгээд гэдэг дотор байгаа. Өнөөдрийн хүчин төгөлдөр Гэр бүлийн хуулиар ижил хүйстнийг хуулиар хориглосон гэр бүл болохыг нь. Гэрлэлтийг нь хүлээн зөвшөөрдөггүй тийм зарчимтай. 
Д.Ганбат: -Архинаас хамааралтай тийм хүмүүсийг тусгаарлах юм байгаа юу гэж асуусан. 2 дугаар микрофон. 
Д.Энхжаргал: -Зан үйлд нөлөөлөх хөтөлбөрийг хэрэгжүүлэхээр Гэр бүлийн хүчирхийлэлтэй тэмцэх тухай хуульд заасан байгаа юм. Хүчирхийллийн ямар нэгэн үйлдэл хийж байгаа тохиолдолд тэр хүнд ч гэсэн туслалцаа дэмжлэг, тэр үйлээ орхиход нь туслалцаа дэмжлэг хэрэгтэй учраас зан үйлд нөлөөлөх хөтөлбөрийг ер нь хэрэгжүүлж ирсэн. Тэр хөтөлбөрийг одоо хэрэгжиж байгаа хуульд байгаа, тэрийгээ үргэлжлүүлж авч байгаа. Зан үйлд нөлөөлөх хөтөлбөрийн нэг төрөл нь архины хамааралтай байх юм бол хамаарлаас гарах хөтөлбөрт хамруулахаар заасан байгаа. 
Д.Ганбат: -Хэлэлцэж байгаа асуудалтай холбогдуулан үг хэлэх гишүүд байна уу? Эрдэнэ гишүүнээр тасаллаа. Баасанхүү, Нямдорж гишүүнийг оруулъя. Үлдсэн хүн байхгүй биз? Оюунгэрэл байна. Та дарж болно танд эрх нь байгаа шүү дээ. Та кнопоо дарчихгүй юу. Лүндээжанцан гишүүнийг оруулаад тасалъя. Баасанхүү гишүүн үгээ хэлье. 

О.Баасанхүү: -Баярлалаа. Миний санал нэгдүгээрт Гэр бүлийн хүчирхийллийн тухай хууль гээд гэр бүлийн гэдэг нэр томьёо хэр зохистой нэр томьёо юм бол доо гэдгийг бас бодмоор байна л даа. Яагаад гэхээр гэр бүлийн хүчирхийлэл гэхээр эрэгтэй хүн эмэгтэй  хүнийг эрхэнд нь халддаг, тэд нарыг зовоодог юм шиг тийм уламжлалт ойлголт явагдаад байдаг. Гэтэл энэ нэлээн өргөн ойлголт юм шиг санагдаад байна л даа. Тэр утгаараа арай өргөн нэр томьёо ашиглавал яасан юм бэ гэсэн тийм бодол байх юм. Гэр бүл гэдэг чинь эхнэр нөхөр, үр хүүхэд, аав ээж, ах дүү, хадмууд гээд есөн шидийн хүмүүс орно шүү дээ. Үүнийг бүгдийг нь хамтатгаад хүчирхийллийн гэдэг нь ямар утгатай юм бэ, хүчирхийлэл гэж нэрлэх юм уу, арай өөр өргөн нэр  томьёо хэрэглэх юм уу гэдгээ бас ажлын хэсэг дээр дахиад ярих боломж хэр байдаг вэ гэдгийг мэдмээр байна. 

Хоёрдугаарт, 107, 108 гээд утасны тухай ярьж байна. Хүүхэд тийшээ яриад хамгаалагдана гэж байна, буцаад гэртээ очно шүү дээ. Тийм тохиолдолд яах вэ гэдэг чинь сонин байна л даа.  Нэг хоног болгоод хонодог ч юм уу, үгүй ч юм уу аав ээж нь хүрч  ирээд, авч яваад бүр илүү тамладаг тухай гомдлууд их ирдэг л дээ. Тэгэхээр үүнийг ойлгомжтой болгомоор байгаа юм. Хуучин Эрүүгийн хууль дээр билүү бусад оронд байдаг шүү дээ. Гэр бүлээсээ салсан  ч салж өгдөггүй нөхөд байдаг. Салсан биш бүр илүү түвэг учруулаад гэрт нь очоод эмэгтэйчүүдийг чинь тамлан зовоогоод аав ээж нь амьд сэрүүн байвал үр хүүхдээ салгаж авсны дараа амь насыг аврахын төлөө байнга хамгаалалтад байлгах гэж үздэг. Тэгэхээр салсан гэвэл тэр чинь ний нуугүй хэлэхэд, танихгүй хүн гэсэн үг болж байгаа юм. Танихгүй хүн биед халдвал ямар вэ гэдгээ бодох хэрэгтэй л дээ. Ер нь манай Эрүүгийн хуульд чинь таньдаг хүнийг хүн бэртээвэл хөнгөн болдог, таньдаггүй хүн хүнийг бэртээвэл хүнд болдог сонин заалт байдаг л даа. Өөрөөр  хэлбэл, 181.3 байдаг билүү танхай гэж нэрлэдэг таньдаггүй хүнийг, таньдаг хүнийг 99, 98 гэдэг зүйлээр зүйлчлээд явчихдаг. Тэгэхээр хуулийн шинэчлэл хийж байхдаа нэг мөр ойлголт болгомоор байна. Таньдаг ч байна уу, таньдаггүй ч байна уу гэр орондоо  танхайрч байгаа нөхрийг ер нь танхай бол танхай шүү дээ. Олон нийт гэдэг дотор гэр бүл ормоор байгаа юм л даа. Ялангуяа хамт байгаа ойр хавийн хүмүүсийнхээ амгалан тайван байдлыг алдагдуулдаг, гэр орондоо янз бүрийн байдлаар хүмүүсийг амар тайван байлгадаггүй, тэгээд үр хүүхдээ байнгын айдастай байлгадаг энэ нөхдийг хөнгөн биш, нэлээн хүндхэн шийдмээр байгаа юм. Дээрээс нь бас нэг зүйл хэлэхэд, хуулиар соён гэгээрүүлэх чиглэлийн бодлого орж ирмээр байна. Яагаад гэхээр өнөөдөр аливаа зүйл чинь ухамсартай холбоотой л доо. Өнөөдөр хэвлэл дээрээс мэдээ хараад эмзэглэж байсан. 7 сартай хүүхдээ орхиж яваад хүүхдийнхээ хажууд 500 граммтай сүү, нэг печенье хүн олбол өгөх байх гэж бодоод эх нь орхисон гээд. Би юу  гэж боддог вэ гэхээр үр хүүхдээ хаяж байгаа ээжүүдийг муулаад байх юм. Хаяхад хүрч байгаа аавууд гээд зовлонтой хүмүүс байдаггүй юм уу, энэ чинь эрэг гангаас төрөөгүй шүү дээ. Тийм нөхдийг хариуцлага тооцож байсан тохиолдлыг нь хатуухан шийдмээр байна л даа. Тэр ээж, эмэгтэй амь насаа дэнчин тавьж үхэх төрөх хоёр чинь ижил гэдэг шиг үхлийг ялж арай гэж төрөөд дараа нь амьдрахад хэцүү болоод аргаа бараад үр хүүхдээ  хаяж байгаа шүү дээ. Гэтэл манайд эсрэгээрээ нөгөө эхийг нь очоод барьж авдаг, хорьдог, эрхийг нь хасна гэдэг. Яг бодитоор аваад үзэхээр ард нь сууж байгаа бүтэхгүй эрчүүд байгаа шүү дээ. Тэд нарыг үр хүүхдээ хаядаг ч юм уу, үр хүүхдээ өсгөн хүмүүжүүлдэггүй тал дээр нь нэлээн хатуухан арга хэмжээ авмаар байна л даа. Энд тэнд борооны дараах мөөг шиг есөн шидийн газар үр хүүхдээ суулгаад дараа нь ний нуугүй  хэлэхэд, цус ойртолт бий болоход ойрхон байгаа шүү дээ. Ний нуугүй хэлэхэд, боловсролтой чадалтай нь сүүлийн үед хоёр гурван эхнэртэй болбол яасан юм бэ гэсэн тоглоом наргианаар ярьдаг. Цаад утга нь борооны дараах мөөг шиг ингээд үр хүүхдээ энд тэнд хаядаг. Солонгос гээд хөгжилтэй оронд завхайрлын хууль гээд байгаа. Тэрийг л Гэр бүлийн хүчирхийллийн хуульд оруулмаар байгаа юм л даа. Гэр бүлтэй мөртлөө завхайрч явдаг нөхдөд хариуцлага тооцох хэрэгтэй байхгүй юу. Энэ ойлгомжтой, нэг хүнд ..

Д.Ганбат: -Нэг минут байхгүй. Отгонбаяр гишүүн үгээ хэлье.

Ё.Отгонбаяр: -Баярлалаа. Би хуулийг нь ерөнхийд нь дэмжье. Хоёр зүйлийг манай гишүүд бодмоор санагдаад байх юм. Нэгдүгээрт, дэлхий даяараа нийгэм хөгжөөд ирэхээр нийгмийн харилцаа түвэгтэй болоод ёс суртахуунтай холбогдсон уналт, архидалт гээд ийм үзэгдэлтэй холбогдож гарч ирж байгаа асуудал гэж би ойлгоод байгаа юм л даа. Ёс суртахуунтай холбоотой асуудлыг хуулиар зохицуулахдаа заавал хуулийн хүч хэрэглэхээсээ гадна ухамсарлуулах, соён гэгээрүүлэх гэдэг энэ зүйл заавал орох ёстой гэж би бодсон юм. Энэ бол зүгээр байж байгаад хүүхдээ зодоод юм уу, аль эсвэл тэгээд байдаг хүмүүс биш л байж таарна л даа. Заавал ёс суртахууны уналтад орсон уу, архидалттай холбоотой юу тийм юм байгаа байх. Хоёрдугаарт, энэ хуулийг хийж байгаа хүмүүс дандаа нэг юм бодож баймаар байна. Гарч байгаа илрэл цөөнх байгаа шүү дээ. Байнга хүчирхийлээд цагдаа цэрэг болоод байгаа юмнууд нийт гэр бүлийн маш жижиг хэсэг байгаа. Хуулийн хүрээ чинь бүх гэр бүлээ очоод үйлчилнэ. Тэгэхээр зэрэг үүнийг дагасан хуулийн үйлчлэл чинь бусад харьцаанд яаж нөлөөлөх юм бэ гэдгийг тооцооч гэж миний хэлээд байгаа юм тэр л дээ. Байсхийгээд хүүхдийнхээ эрхийг зөрчөөд байдаг, үгүй бол гэр бүлийнхээ гишүүнийхээ эрхийг зөрчөөд байдаг хүмүүстээ харьцаагаа тодорхой болгох гэж байгаад зүгээр байж байгаа гэр бүлд бас шинэ харьцаа үүсгээд хаях вий дээ гэдэг зүйлийг хармаар юм шиг байх юм. Тэгээд уг ёс суртахуунтай холбоотой юмыг хууль зүйн хэм хэмжээгээр зохицуулах аргыг урьдчилж барихын оронд ухамсар луу нь ажилладаг арга нь илүү түлхүү байх ёстой болов уу гэж надад бодогддог юм. Үүн дээр хууль зүйгээр түрсэн юм байна. 

Асуудлыг хараад байхаар гэмт хэрэг, зөрчил хоёрын зааг дээр байгаа учраас наадах харьцаа чинь хэцүү байна л даа. Тийм учраас төрийн орох зааг  чинь хаана байгаа юм бэ гэхээр та бүхэн сайнаар бодоод хуулийнхаа төслийг боловсруулсан байж болно. Нөгөөдөхийг чинь өөрөөр хэрэглэх хүн гарна шүү дээ. Эдийн засгийн бусад хязгаарлалтыг хэрэглэсэн гэдэг бол сега тоглоомын мөнгө өгөөгүй асуудал хүртэл орно шүү дээ, тийм болно шүү дээ. Тэгж хэрэглэх тохиолдол гарвал яах вэ? Юмыг нэгэнт хуульд тэгээд заачихсан юмыг мушгиад явчихвал яах юм бэ гэдэг ийм юуг хэлмээр байна. Зөрчлийг урьдчилан сэргийлэх гэдэг дээр бүхэл бүтэн бүлэг нэммээр юм шиг байна. Ер нь урьдчилан сэргийлэх дээр ямар юм хийх юм бэ, ийм үйлдэл гараад байдаг гэр бүлүүдтэй яаж ажиллах ярих юм бэ, шууд мэдээлэгч мэдээлээд л татаж авчраад л цагдаа байгаад байранд хамгаалаад арай хуягт танк авчирч тавих нь холгүй юм болох гээд байхын оронд тэр гэр бүл доторх  харьцааг зөв зохицуулах тал дээр л хуулийн юм дотор зориуд анхаарч бүлэг оруулах ёстой байх гэж бодож байна. 

Д.Ганбат: -Оюунбаатар гишүүн үгээ хэлье.

Ц.Оюунбаатар: -Баярлалаа. Энэ хууль нэлээн хугацаа алдаж байгаа. Монголын нийгэмд ийм зохицуулалт зайлшгүй шаардлагатай байгааг бид бүгдээрээ мэдэж байгаа. Нийгэм нь завхарсан, сахилга хариуцлагагүйн зуд болсон, ардчилал гэж анархи болж дураараа аашлах юм бодсон. Үүнтэй холбоотой зарим талаараа Монголын зан заншил, ёс зүй алга болсон. Үүнийг үл тоомсорлодог болсон. Чингис хааныг ярихаар баахан магтаад, Монгол төрийн уламжлал, ажилтны ёс зүй, шударга байдал, авлигыг үл тэвчих тэр сэтгэл зүй өнөөдөр нийгэмд байхгүй болсон. Түүний нэгэн адил  гэр бүл доторх зохицуулалт, харилцаа энэ асуудал үнэхээр маш их доголддог. Тэгээд энэ бүгдийг глобальчлал юм уу дэлхий нийтийн бусад харилцааны мэдээллийн салбартай холбогдож ингэж тайлбарлаад байгаа юм. Хуульд судалгаа хийх юм, хуулиар зохицуулах юм дээр манай хууль өргөн барьж байгаа хүмүүс маш дутагдалтай байна. Гэр бүлийн хуультай үүнийг уялдуулахгүй бол энэ хууль амьдрах чадвар байхгүй, тэр тусмаа урьдчилан сэргийлэх ажлуудыг хийж өгөхгүй бол зүгээр хүнийг зөрчил гаргасан хойно нь хэрэгт хийх тэр хуулийн чиглэл бодлого, мэдэхгүй байна сүүлийн үеийн шинэ концепци гэж би хараад байгаа юм. Гэмт хэргээс өмнө хүүхдийг, гэр бүлийг урьдчилан сэргийлэх ийм ажлыг Монголын төр төсвийн мөнгөөр хийж байх ёстой. Үүн дээр иргэний нийгэм, төрийн бус байгууллагуудыг өргөн татаж оролцуулах хэрэгтэй. Тэгээд байгууллага байгуулдаг, баахан хэдэн улс төржсөн аль нэгэн нам дагасан хүмүүс ажилд очиж тэр дээр бизнес хийдэг ийм тогтолцооноос гарах юмыг хуульд тусгах хэрэгтэй байна. 

Дараагийн нэг зүйл бол судалгааны асуудал. Үнэхээр энэ асуудлыг хэлэлцэхийн тулд бид ээж, эхчүүдээс өргөн хэмжээний санал, судалгаа авах хэрэгтэй байгаа юм. Тэгэхгүй байгаа юм. 4000 хуулийн ажилтны санал бол үнэхээр ач холбогдол багатай. Би хэдэн жилийн турш 3000 хүнээс хуулийн талаар Авлигын  хууль, Гэмт хэргээс урьдчилан сэргийлэх хууль, Хэрэглэгчийн хуулийн талаар санал аваад байгаа юм. Яг энэ хүмүүсийн хүсэж байгаа, амьдрал дээр ямар зохицуулалт байгаа юм бэ гэдгийг хийхгүйгээр тасалгаанд сууж байгаад хууль хийдэг нөхцөл байдал маань манай хуулийн амьдрах чадвар нийгмийн эрэлт хэрэгцээг эрс сулруулж, доошлуулж байна гэж бодож байгаагаа энд хэлмээр байна. Нэгэнт ажлын хэсэг гарч, энэ дээр сайн ажиллаж Гэр бүлийн хуультай уялдуулж байж чухал хууль гаргахгүй бол урьдчилан сэргийлэх тогтолцоо байхгүй. Өөрөөр хэлбэл, үүн дээр хөрш иргэн, хувь хүний үүргүүдийг тодруулж өгөх хэрэгтэй шүү дээ. Олон төрийн байгууллагууд үүрэг авдаг, тэр нь мөнгө төгрөг төсвөөс шаарддаг ийм тогтолцоо руу, хуучин социалист тогтолцоо руу хууль яваад байгаа юм. Шүүмжлэх юм дээрээ шүүмжилдэггүй, шүүмжлэхгүй юм дээр буруу. Үнэхээр хөрш  нь удаа дараа хүүхдээ уйлуулаад байгаа, зодоод байгаа хүнийг цагдаа, хуулийн байгууллагад мэдэгдэх үүргийг нь заагаад өгөх ёстой шүү дээ. Үүнийг мэдэхгүй байсаар байтал өнөөдөр хүүхэд, хүний амь нас хохирох зүйл дээр гэр бүлийн асуудал бидэнд хамаагүй гэдэг, эсвэл  хэтэрхий юманд нь ороод хоорондоо авгай хүүхнүүд нь хэрэлдээд утасдаад байхааргүй тийм тогтолцоонуудыг байнга буюу удаа дараа гэдэг байдлаар асуудалд хандаж зохицуулалт хийх шаардлагатай гэж бодож байна. 

Ер нь 16 хамгаалах байр гэдэг юм уу ийм хавтгайрсан юмаа больё. Ерөөсөө Улаанбаатар, Дархан, Эрдэнэт гэдэг юм уу, зөрчлийн гаралтыг харгалзаж байгаад үнэхээр зохицуулалт хийж чадахуйц иргэний нийгэм, төрийн бус байгууллагын идэвхтэн сонгуультнууд илүү оролцохоор ийм зохицуулалт нь байвал харилцаа нь илүү зохимжтой шийдэх байх л даа. Цагдаагийн хэдэн хүн утас сахиад сууж байдаг иймэрхүү нөхцөл байдал бол тийм ч сайн зохицуулалт биш гэж бодож байна. Ер нь манай нийгэм доторх зөрчилтэй асуудал ганц гэр бүлийн хүрээнд биш, хавтгайрч байна шүү дээ, цагдаагийн байгууллага Эрдэнэбаатар дарга анхаарахгүй бол. Би нэг жишээ хэлье. Тэди төвд хэрэглэгч гар утсаа засуулах гэж өгөөд эвдсэний төлөө гомдол гаргахад тэрийг зодож танхайрсан байгаа  юм. Хэрэглэгчээ зодож байгаа юм. Хэрэглэгч хаан гэдэг, би зарим нэг байгууллагын сонгууль авсан чинь ийм гомдол гарч ирж байгаа юм. Энэ нөхцөл байдал Монголын нийгэмд ямар болов? Үүн дээр баахан үүргүүд байдаг цагдаагийн байгууллага за гэж хүлээж аваад байдаг. Цаашдаа зохицуулалтын асуудал дээр нэлээн.

Д.Ганбат: -Батзандан гишүүн үгээ хэлье.
Ж.Батзандан: -Тэгэхээр Гэр бүлийн хүчирхийлэлтэй тэмцэх хууль маш чухал хууль. Энэ бол цаг үе, нөхцөл байдал биднээс энэ хуулийг яаралтай батлан гаргахыг шаардаж байгаа. Ямар ч байсан манай хуулийн төсөл дээр ажилласан нөхөд олон жил ажилласан. Шинэ концепцийг оруулж ирж чадсан. Үүн дээр би итгэлтэй байгаа. Энэ хуулиа яаралтай батлаад дараа нь ажлын байрын хүчирхийллийн чиглэлд бид хуулиа чангатгах ёстой. Хүчирхийлж байгаа нөхөдтэй тэмцэх, хүчирхийлэгчдээс иргэдээ хамгаалах нь төрийн үүрэг. Олонхын хүчирхийллээс цөөнхөө хамгаалдаг, хүчирхийлэгчдээс эрхийн зөрчил гаргаж байгаа, эрх нь зөрчигдөж байгаа иргэдээ хамгаалах ажлыг бид хүчтэй хийх ёстой гэдгийг ойлгож байгаа. Хуучин хуулиар эвлэрүүлэн зуучлах тогтолцоо гэр бүлийн хүрээнд нэлээн хүчтэй байсан. Гэр бүлийн маргаан гарч орж ирэхэд, хүчирхийлэл гарч ирэхэд ер  нь уламжлалт бодлогоороо аль болохоор эвлэрүүлэх бодлогыг барьдаг байсан. Энэ хуулиар бол тодорхой хэдэн эвлэрүүлэн зуучлалыг аль болох багасгах чиглэлд бодлого гаргаж өгч байгаа. Тухайлбал, үүн дээр тодорхой заасан байна л даа. Гэр бүлийн хүчирхийллийг эвлэрүүлэн зуучлахыг 6.5-д заасан байгаа юм. Эвлэрүүлэн зуучлах гээд ямар бодлого барих вэ гэхээр хохирогч гомдлоосоо татгалзсан буюу хүчирхийллийн үйлдэгчтэй эвлэрсэн нь хэрэг хянан шийдвэрлэх ажиллагаа явуулахыг зогсоох үндэслэл болохгүй гэж ингэж заасан байгаа. Гэхдээ хуульд гэр бүлийг дахин нэгтгэх тухай зохицуулалт орж ирсэн байгаа. Энэ хоёрын уялдаа холбоог бас нарийн хараарай. Ямар үед нь дахин нэгтгэх вэ, ямар үед нь эвлэрүүлэн зуучилдаг байх вэ, ямар үед нь эвлэрүүлэн зуучлахгүй байх вэ. Эвлэрүүлэн зуучлах нь хэрэг хянан шийдвэрлэх үйл ажиллагааг зогсоохгүй, саад учруулахгүй гэх мэт заалтуудаа нягтлахгүй бол аль ч талдаа хүний эрхийн зөрчил гарах вий. 
Гэр бүл гэдэг нийгмийн үнэт зүйлийг хохирол учруулах вий гэдэг талаас нь хараарай гэж хэлмээр байна.  Гишүүд энэ хуулийн нэрийн тухайд хэлээд байгаа. Гэр бүлийн хүчирхийллийн тухай хуулийг domestic violence гэж нэрлээд байгаа. Дотоод хүчирхийлэл гэж нэрлээд байгаа. Ахуйн хүчирхийлэл гэж нэрлээд байгаа. Цаашилбал гэр бүлийн хүрээний хүчирхийлэл гэж нэрлэж болно. Энэ бол зөвхөн эхнэр, нөхөр, хүүхдийн асуудал биш, нэлээн өргөн хүрээний зохицуулалтыг хийж байгаа учраас нэрийн тухайд эргэн хараарай гэж хэлмээр байна. 

Гэр бүлийн хүчирхийлэл бол энэ хуулийн гол зорилго нь гарсан гэмт хэргийн хойноос хөөцөлдөх биш, гэмт хэргээс урьдчилан сэргийлэх зорилгыг агуулж байгаа. Тэгэхээр төрийн байгууллага, нийгмийн ажилтнууд, Засаг дарга нарын оролцоо эрс нэмэгдэж байгаа гэмт хэргээс урьдчилан сэргийлэх чиглэлд. Тэгэхээр гэмт хэргийн газрын зургийг зайлшгүй гаргах ёстой. Нэг хороон дээр, нэг сум дээр гэхэд хүчирхийлэлд өртөх магадлалтай, хүчирхийлэлд өртдөг айл өрхүүд, хувь хүмүүсийн тоо бол тодорхой байгаа. Цагдаагийн байгууллага, төрийн байгууллагынхан, иргэний нийгмийнхэн мэддэг. Тэгэхээр гэмт  хэргийн газрын зургаа тодорхой гаргаад ажилдаа шуурхай орох хэрэгтэй. Хууль батлагдсаны дараа бол төсөв мөнгө зайлшгүй шаардагдана. Гэр бүлийн хүчирхийлэлтэй тэмцэхэд бид мөнгө харамлах хэрэггүй. Өнөөдөр бид хүний эрхийг дээдэлсэн нийгэм рүү шилжилт хийж байгаа тэгэхээр төр хүний эрхийг хамгаалах үүрэгтэй бол хамгаалсан шиг хамгаалах ёстой. Шаардлагатай мөнгө төгрөгийг энэ бодлогыг хэрэгжүүлэхэд тавьж өгөх ёстой гэдэг байр суурьтай байгаа. Та бүхэнд амжилт хүсье. Бүх талаар дэмжинэ. Шинэ концепциудаа эргэн хараарай. Зөрчил байж магадгүй. Тэр зөрчлүүдийг арилгах чиглэлд ажиллаарай гэж хэлмээр байна. 
Д.Ганбат: -Оюунгэрэл гишүүн үгээ хэлье.
Ц.Оюунгэрэл: -Түрүүн би асуулт асуухдаа  хэлсэн. Энэ хуулийг зайлшгүй гаргах шаардлагатай. Тэгээд Улсын Их Хурлаас уг нь хэлэлцээд явж байхад Засгийн газар гэнэт татсан. Татсаны дараа Ерөнхийлөгчийн Тамгын газраас Монгол Улсын Ерөнхийлөгч бүрэн эрхийнхээ хүрээнд буцааж оруулж ирж байгаад талархаж байна. Яагаад вэ гэхээр энэ хуулийг аль болохоор эрт гаргах нь нэг ч гэсэн хүний амь насанд хэрэгтэй хууль байгаа юм. Тэгээд энэ хуулийн түрүүчийн хүний эрхийн  гэр бүлийн хүчирхийллийн эсрэг тухай өмнө нь 2005 онд гарч байсан хуулиас зарчмын нэг ялгааг юу гэж  харж байгаа вэ гэхээр хүчирхийллийг үл тэвчих тэр философи энэ  хуулийн эхнээс дуустал явж байгаа гэж харж байгаа юм. Төрийн аль ч байгууллага хүчирхийллийг үл тэвчих ёстой. Цагдаа очоод үл тэвчих ёстой. Хүчирхийллийн талаар хэрэг үүсээд явж байхад түүнийг прокурор, шүүх бүх шатанд үл тэвчиж, энэ асуудлыг таслан зогсоохын төлөө энэ хуулийн үг үсэг бичигдсэн байна гэж харж байгаа юм. Тэгэхээр таслан зогсоох чиглэлийн юм яасан олон орж ирээд байна, таслан зогсоохгүйгээр эвлэрүүлээд байж болдоггүй юм уу гэсэн асуудлыг зарим гишүүд маань ярьж байна л даа. Би харин ч таслан зогсоох төрийн механизм нь ерөөсөө тодорхойгүй байсан учраас таслан зогсоогддоггүй үргэлжлээд байсан ийм үзэгдэл явагдаад байсан гэж хэлмээр байгаа юм. Яагаад гэхээр гэр бүлийн хүчирхийлэл чинь далд явагддаг, давтагддаг, тэгээд хүчгүйгээ хүчтэй нь дандаа дээрэлхэж байдаг. Тэгэхээр эргээд хүүхэд, ахмад хүмүүс, хөгжлийн бэрхшээлтэй хүмүүс, эмэгтэйчүүд, эрчүүд, бэлгийн чиг баримжааны хувьд гэр бүлийнхэндээ ямар нэгэн байдлаар доромжлогддог тийм хүмүүс дандаа гэр бүлийн хүчирхийлэлд ордог. Тэгэхээр энэ хүчирхийлэл чинь хаа нэгэн газар таслан зогсоогдож байх ёстой юм. Гэр бүл дотроо таслан зогсоогдож чадахгүй байгаа учраас энэ жилд бид нар тийм олон хүний амь насыг алдаж, гэм зэмгүй олон хүүхдийг алдаад байгаа юм. Тийм учраас бид нар үүнийг таслан зогсоох механизмуудыг оруулж ирснээр сайшаалтай гэж үзэж байгаа юм. Нөгөө талаасаа гэр бүлийн хүчирхийллийг таслан зогсоох шаардлагатай түвшиндээ хүрээд таслан зогсоож төр нь чаддаг. Дээр нь нийгэм нь өөрөө хүчирхийллийг үл тэвчих сэтгэлгээг  багаас нь авхуулаад хүмүүст төлөвшүүлдэг ийм нийтийн боловсролын тогтолцоо байх ёстой. Тэгэхээр зэрэг би энд зан үйлд нөлөөлөх сургалт, сэтгэл заслын үйлчилгээг бол тасалж оруулсан байгааг нийлүүлж болох байх  гэж байна. Өөр дээр нь нийгмийн боловсролыг нэлээн түлхүү оруулах шаардлагатай байх гэж бодож байна. Жишээ нь зан үйлд нөлөөлөх сургалтыг заавал төрийн бус байгууллага явуулж байх албагүй, төрийн бус байгууллага явуулж болно, боловсролын байгууллага явуулж болно. Төрийн байгууллага өөрсдөө явуулж болно. Сургагч жирийн иргэн явуулж болохоор ингэж оруулмаар байна. Жишээ нь, хөдөө малчин өвөлжөө, хаваржаандаа байгаа хүмүүст төрийн бус байгууллага хүрч чадахгүй. Тэнд төрийн үйлчилгээнээс алсад гэр бүлийн хүчирхийлэлд орж байгаа хүмүүс байдаг. Энэ тохиолдолд сургагч иргэн тэнд хамгийн их хүрч очиж зан үйлийн сургалтыг хийж өгөх бололцоотой. Ийм учраас бид нарт магадлан итгэмжлэгдсэн заавал төрийн бус байгууллага байна гэдэг хязгаарлалтад хамаарахгүйгээр зан үйлд нөлөөлөх сургалтыг бол бид нар аль болохоор дэлгэрүүлэх шаардлагатай  гэж бодож байна. Тэгээд ер нь хүчирхийлэл бол хоёр янзаар таслан зогсоогдоно. Нэгдүгээрт, ухамсар дотор таслан зогсоогдоно, бид өөрсдийгөө хүмүүжүүлж байж хүчирхийлэлгүй нийгэм, шинэ үеийг  гаргаж ирнэ. Хүчирхийлэлгүй шинэ Монголыг гаргаж ирнэ. Нөгөө талаасаа бид нар үнэхээр засрахгүй, гэр бүлийн гишүүний эрүүл мэнд, амь насанд аюул учруулж байгаа хүчирхийллийг тэр доор нь таслан зогсоох хуулийн арга хэмжээ авч чадах чадвартай чадамжтай төртэй байх ёстой. Тэгэхээр энэ хоёрыг хослуулж байж бид нар чөтгөрийн тойргоос гарна. Тэгэхгүй бол хүчирхийлэл гэдэг чөтгөрийн тойрог нэг эхэлсэн бол дуусдаггүй, таслан зогсоохгүй бол алга болдоггүй ийм аюултай зүйл байдаг. Үүнийг хүчирхийлэлд орсон маш олон хүмүүс биеэрээ мэдэрч, амь амьдралаараа туулж явдаг. Үүнээс бид нар аль болохоор хүний амь насыг хохироохгүйгээр, эрүүл мэндийг хохироохгүйгээр гаргахын төлөө бид нар зайлшгүй хэлэлцэж батлах шаардлагатай юм. Тэгэхээр би энэ хуулийг хэлэлцэх явцад боловсролын зан үйлд нөлөөлөх сургалт, нийтийн боловсролын хэсэг дээр нь гишүүдийн хэлж байгаа саналыг нэмж өгөөд, дээр нь энэ хуульд оруулж ирсэн процессын шинжтэй хүчирхийллийг үл тэвчсэн философийг хадгалж үлдэж батлах ёстой гэсэн ийм байр суурьтай байна. 
Д.Ганбат: -Тэмүүжин гишүүн үгээ хэлье.
Х.Тэмүүжин: -Энэ хуулийг хэлэлцэж байгаатай холбоотойгоор гурван зүйлийг би бас яримаар санагдаж байгаа юм. Нэгдүгээрт, Гэмт хэргийн тухай, Зөрчлийн тухай хуулийг татаж авахдаа шинэ Засгийн газар өөр бас бус хэд хэдэн хуулийг татан авсан. Түүний нэг нь Гэр бүлийн хүчирхийллийн тухай хууль байсан. Шинэ Засгийн газар зөрчил, гэмт хэргийн хуулийг зөрчил эрүүгийн хууль гэж буцааж оруулж ирэхдээ энэ хуулийг нь орхисон. Орхисон шалтгаан нь энэ хуулийг батлах бус, улс төрийн хүсэл эрмэлзэл байгаагүй юм уу, ажилдаа хариуцлагагүй хандаж байгаа юм уу үл мэдэгдэх шалтгаантай. Бүр сүүлдээ арга ядаад Ерөнхийлөгч Гэр бүлийн хүчирхийллийн тухай хуулийг өргөн барьж байгаа юм. Яг үүнтэй адилхан Цагдаагийн албаны тухай хууль гэх мэт олон хуульд байсан. Тэгээд согтуурч мансуурах донтой хүнийг албан эмчлэх хуулийг бас татаад авчихсан. Тэгээд одоо хүртэл өргөн бариагүй. Тэр хуулийг өргөн бариагүйтэй холбоотой согтуурч мансуурах донтой, эмгэгтэй болсон, гэр оронгүй, төлбөрийн чадваргүй иргэдийг одоо эмнэлэг дээр авч байгаа нь бөөн асуудал болоод хувирсан. Түүнээсээ болоод иргэндээ зориулсан шинэтгэлээ буцаагаад татаж авах гэж байгаа юм. Гох дэгээ нь өөр газар, гэхдээ шийдэх гэж байгаа асуудал бүр дампуу. Иймэрхүү байдлаар хандаад байгаа Засгийн газрыг бид яах юм бэ гэдгийг дор бүрнээ ярилцах ёстой байх. 

Гэр бүлийн хүчирхийллийн тухай хуультай холбоотойгоор энэ хууль шинэ концепциор бичигдсэн. Бид энэ хуулийг дэмжиж батлах ёстой. Отгонбаяр гишүүний болгоомжлоод байгаа шиг асуудлуудыг бид нар эргэж харах ёстой. Гэхдээ энэ хуульд хамаагүй юм. Гэр бүлийн тухай хууль бол тусдаа хуулиар зохицуулагддаг. Ёс суртахуун, ёс зүйн нэг нэгэндээ итгэж үнэмших гэдэг энэ зүйл бол боловсролын асуудал. Энэ бол бид нарын хамгийн эрхэм аюулгүй, хайр гэдэг юм уу, амьдралын хамгийн үнэт зүйлүүд байдаг тэр орчин өөрөө эрсдэлтэй аюултай болоод байгаа, тэнд өөрөө гэмт хэрэг зөрчил гараад байгаа, тэр зүйлийг хэрхэн яаж таслан зогсоох вэ, хэрхэн яаж урьдчилан сэргийлэх вэ, хариуцлага яаж тооцох вэ, нөлөөллийн үйл ажиллагаагаар илрүүлэх юм уу, эсвэл асуудлыг хуулийн арга замаар шийдэх юм уу гээд олон арга хэлбэртэйгээр шийдэж болох тэр зохицуулалтыг оруулж ирж байгаагаараа онцлогтой. Энэ хууль гэр бүлийн хүчирхийлэлтэй тэмцэх гэдэг нь өөрөө зөвхөн төрийг чиг үүрэг биш. Энэ өөрөө  хамтын үйл ажиллагаа, олон талын оролцоотой байх ёстой гэдгийг зааж өгч байгаа юм. Энэ хуулийн бас нэг хамгийн чухал зүйл нь  ний нуугүй хэлэхэд, өмнө нь гэр бүлийн хүчирхийлэлтэй холбоотой асуудлаар төр өөрөө ажил хийдэггүй байсан. Төрийн бус хэдэн байгууллага сайн дурын итгэл санаачилгатай хэдэн иргэдийн өөрсдөө арай чүй гэж босгож байгаа мөнгө, санаачилга дээр явж байсан шүү. Монгол Улсад хүчирхийллээс хамгаалах байр төрд байгаагүй. Төрийн бус байгууллага үүнийг чирч авч яваад гэр бүлийн хүчирхийлэлд өртөж байгаа эмэгтэйчүүд, хүүхдүүд гээд олон хүнийг сайн дураараа өөрсдийнхөө зардлаар  хамгаалалтад авч байсан юм. Одоо энэ хуулиар албажиж байгаа юм. Яагаад гэвэл татвар төлөгчдийн мөнгөөр оршин тогтнож байгаа төр өөрөө иргэнийхээ асуудлыг шийдэх үүрэг хариуцлагатай, Үндсэн хуулиар заасан чиг үүргээ хэрэгжүүл гэдгийг зааж өгч байгаа юм. Дараагийн чухал зүйл нь бид нар хандлагаа өөрчлөх ёстой. Гэр бүлийн хүчирхийлэл гэдэг нь эрэгтэй, эмэгтэй хүний хооронд эхнэр, нөхрийн харилцаа биш. 

Том насанд хүн, хүүхэд хоёрын харилцаа биш. Олон талт. Тэтгэврийн хөгшид ч энэ үйл ажиллагаанд өртөж байгаа. Залуу эмэгтэйчүүд ч өртөж байгаа юм. Гэр бүл дотор амьдарч байгаа, эсвэл гэр бүлийн хүрээнд асрагч хийж байгаа тэр хүмүүс ч энэ хүчирхийлэлд өртөж байгаа юм. Гэр бүлийн хүчирхийлэл өөрөө зөвхөн махбодын хүчирхийлэл биш. Сэтгэл санааны, эдийн засгийн олон талын хүчирхийлэл байгаа юм. Энэ өөрөө хаалттай байнгын давтмал ойрхон харилцаанд байдаг хүмүүсийн дунд гардаг, нэг удаагийн тохиолдлын шинжтэй биш, давтан үйлдэгддэг олон талаараа энэ өөрөө тэр хүнийхээ хувьд бие махбод, сэтгэл санааны хувьд хүнд гэм хор учруулж байдаг тэр үйл ажиллагаатай холбоотой. Тийм учраас бид нар ёс суртахууны яриа ярихаасаа илүү хуулийн асуудал ярих цаг болсон. Ний нуугүй хэлэхэд, ёс суртахуун гэдэг ойлголт чинь бид нар хэтэрхий олон юм ууталсан тодорхойгүй, хаашаа л бол хаашаа сунаж болдог тийм уут. Өнөөдөр бид нарын амьдарч байгаа нийгэмд хамтаараа ярилцаад ойлголцоод, тохиролцож чаддаг тэр хэм хэмжээгээрээ асуудлаа шийдэхийг оролдож байгаа юм. Тийм учраас хууль гаргахаас өөр аргагүй. Хуулиа олон талын оролцоотой байлгахаас өөр аргагүй. Үнэхээр соён гэгээрүүлэх, урьдчилан сэргийлэх ажиллагааг нь анхаарахаас өөр аргагүй. 
Д.Ганбат: -Бат-Эрдэнэ гишүүн үгээ хэлье.
Б.Бат-Эрдэнэ: -Баярлалаа. Энэ хуулийг төслийг дэмжиж байгаа. Өчигдөр би Говьсүмбэр аймагт очиж уулзалт  хийлээ л дээ. Тэгээд хөгийн юм боллоо. Тэр нь юу вэ гэхээр аймгийн цагдаагийн мөрдөн байцаах, ахлах мөрдөн байцаагч гэсэн байхаа Одгэрэл гэдэг ахмад цолтой хүн шууд утасдаад дарамталж байх. Тэр юунаас үүдэлтэй вэ гэхээр иргэдтэйгээ уулзалт хийсэн чинь нэг иргэн аргагүй зовлонгоо хэлж байна л даа. Миний дүүгийн суусан нөхөр нь нялх хүүхдийг нь хутгаар юу ч үгүй сийчсэн. Ингээд энэ асуудлыг би дүүгээ салгаж аваад энэ асуудлыг хууль хяналтын байгууллагад тавилаа. Тэр нөхөр болох хүчирхийлэгч этгээдийн ах дүү нар нь хууль шүүх гээд аймгийн хэмжээнд байгаа бүх том албан тушаалуудыг хашсан ийм хүмүүс байдаг юм. Тийм учраас тэрийг хутгаар сийчээгүй, нохойд хазуулсан байна гээд хэргийг хэрэгсэхгүй болгоод буцаасан. Ингээд би хаашаа хандах вэ, дээшээ тэнгэр хол, доошоо газар хатуу ингээд сууж байна яах вэ? Би таныг Хууль зүйн байнгын хорооны гишүүн гэж дуулсан. Тийм учраас Их Хурлын гишүүн ирсэн учраас би энэ асуудлыг тавьж байна гээд надад хэлэхгүй юу.  Та өргөдөл гомдол бичээд надад өг гэж хэлээд дөнгөж дуусаад цаг болоогүй байхад нөгөө эмэгтэй чинь уйлчихсан давхиад хүрээд ирлээ. Яав гэсэн чинь саяын миний  хэлдэг Одгэрэл гэдэг хүн утсаар яриад тэр дотроос мэдээлдэг юм байна л даа. Тэгээд чамайг цагдаа дээр дуудаж байна. Одоо барина, хорино гээд. Иймэрхүү байдалтай байна шүү дээ нөхөд минь. Тийм учраас Цагдаагийн дэд дарга хүн гэж дууллаа тэнд сууж байгаа хүнийг. Үүн дээр анхаар. Энэ чинь алхам тутам доороос санаанд багтамгүй юмнууд гараад байна шүү дээ. 
Ер нь хуулийн асуудлыг бид хуулиар бүхнийг зохицуулна гээд 20 гаруй жил хэчнээн ч хууль гаргав. 500 гаруй хуулиар нийгмийн харилцааг бүхэлд нь зохицуулна гээд зүтгүүлж байгаа. Болж байгаа юм бий, болохгүй байгаа юм бий. Ер нь монголчууд өөрийнхөө үндэснийхээ уламжлал талаасаа, уламжилж ирсэн төрт ёс, хууль цааз, энэ үзэл сэтгэлгээ энэ юм дээр үндэслээд нэлээн юмаа бодохгүй бол бүгдийг нь хууль руу чихээд төгс зохицуулах үнэндээ хэцүү байна л даа. Энэ талаас нь би гишүүдийн хэлж байгаатай санал нэг байгаа юм. Ялангуяа хуулийн зохицуулалтын хувьд нэгдүгээрт урьдчилан сэргийлэх талаас нь онцгой анхаармаар байгаа юм. Ер нь том хүрээндээ ялангуяа уг үндэс нь юу юм бэ гэдгийг бид нар анхаарч үзэхгүй бол Монголын нийгэм үнэндээ хэцүү болсон шүү дээ. Гадны бодлого түлхээсээр нийгмийн ёс суртахууны уналт доройтол мэдэхгүй үүнээс цаашаа хаа хүрэх юм бэ? Үнэн аймшигтай ийм байдалд хүрсэн шүү, үүнийг нөхөд минь бодох хэрэгтэй байгаа юм. Би нэг жишээ хэлье. Боловсролын салбарын чиглэлээр сургалтын юм байгуулахад анхаарал тавихгүй бол болохгүй байгаа юм. Олон зүйлийг хэллээ, түрүүн Лүндээжанцан багш шашны боловсролын нөлөөг нэлээн анхаарах гэж хэллээ. Би бас санал нэг байна. Үүн дээр нэг жишээ хэлэхэд, монголчууд чинь монгол бөх гэдэг гайхамшигтай өв соёлыг зохиогоод үүгээрээ дамжуулаад монгол эр хүнийг бэлтгэж ирсэн уламжлал байгаа шүү дээ. Хүний үг даадаг, ажлын гар даадаг, эр хүн шиг эр хүн бэлтгэдэг. Ингээд Монголын нийгэм бүхэлдээ хэчнээн зуун, мянганаар тогтвортой явж ирсэн. Тэр байтугай дэлхийд нэр алдраа дуурсгаж ирснийг бид бүгдээрээ мэднэ. Тийм учраас монголчууд бөх түвшин байх юм бол эр хүн түвшин байна, эр төвшин байвал гэр түвшин байна, гэр бүл түвшин байвал төр түвшин байна гэсэн ийм үзэл ухамсартай хандлагатай ард түмэн шүү дээ. Бид нар төр том гээд олон нийтийн байгууллагын иргэдийн хүсэл санаачилгыг тооцож үзэхгүй юм л даа. Монголын үндэсний бөхийн холбоо бид нар хамтраад нутгийн салхи гэж хөтөлбөр хэрэгжүүлээд бүх ерөнхий боловсролын сургуулиудыг хивстэй, дэвсгэртэй, зодог шуудагтай, зодог шуудаг хийх аргачлалтай ном сурах бичигтэй. Энэ ном сурах бичиг нь яаж барилдах вэ гэдэг тухай асуудал биш монголчуудын зан суртахуун, ёс суртахууны хамгийн үнэ цэнэтэй юм болгоныг суулгаад өгсөн ийм сурах бичиг бэлтгээд тараасан байхад төрөөс нэг ч дэмжлэг үзүүлэхгүй байгаа шүү дээ. Үүнийг болдог бол томоохон ажил болгомоор байгаа юм. Би зөвхөн боломжтой жишээ хэлж байна шүү дээ. Ингэж бид нар өргөн хүрээнд авч үзэхгүй бол яг ийм маягаараа өнхрөөд байвал бид  хаана хүрэх юм бэ? Тун хүнд байдал руу явахаар ийм байдалтай байна шүү. 
Д.Ганбат: -Эрдэнэ гишүүн үгээ хэлье.
С.Эрдэнэ: -Баярлалаа. Өнөөдөр Гэр бүлийн хүчирхийллийн эсрэг тухай хуулийн асуудал бол өнөөдөр үүсээд байгаа асуудал биш. Энэ бол олон жил хуримтлагдсан, зарим үедээ нуугдмал байж, зарим үедээ ил гарч явж ирсэн асуудал л даа. Монголын төрийн бодлогын нэг том алдаа энд байгаа гэж би хардаг юм. Тэгэхээр юу вэ гэхээр хүн амын бүлгүүд рүү чиглэсэн төрийн бодлого нь үндсэндээ орхигдсон. Хүнийхээ хөгжлийг орхисон нийгэм, эдийн засаг руугаа бодитоор чиглэсэн хэтэрхий материаллаг бодлого их явуулсан. Хүн амын хөгжлийн бодлогоо орхигдуулснаас болж өнөөдрийн ийм түвшинд хүрсэн гэж би хардаг юм. Энд нэг асуудал байгаа юм. Гэр бүлийн хүчирхийллийн эсрэг тухай хууль бол олон гишүүн хэллээ. Гэр бүлийн тухай хуультай зайлшгүй уялдах ёстой. Өнөөдөр энд Гэр бүлийн хүчирхийллийн эсрэг тухай хуулийг хэрэгжүүлэх механизмыг зөвхөн хүчний байгууллага, цагдаа гэж харж болохгүй. Өнөөдөр бусад улсад төрийн бус байгууллагууд, иргэний нийгмийн байгууллагуудаас гадна энгийн энэ чиглэлээр үйл ажиллагаа явуулдаг байгууллагууд байдаг юм байна лээ. Тэгээд гэр бүлийн хүчирхийллийг таслан зогсоодог, хүүхдийн эрхийн асуудал, бусад хүний эрхийн асуудлын стандарт норм, дүрэм, хэмжээг тогтоодог. Тэрийг зөрчсөн байвал хариуцлага тооцдог, сануулга өгдөг гээд маш олон үе шаттай, олон чиглэлийн ажлууд бол байдаг юм байна. Энэ чиглэлээр бид ажиллах ёстой юм гэж  харж байгаа юм. Мэдээж манай улс орны нийгэм, эдийн засгийн нөхцөл байдал ямар байгаа билээ, бид өндөр хөгжилтэй улсуудын хэмжээнд хүүхдийн эрхийг стандарт тогтоогоод хангаад явна гэвэл одоогоор боломж байхгүй. Гэхдээ өнөөдөр уламжлал ёс заншилтайгаа хослуулаад хүүхдийн хүмүүжил, эрхийн асуудал, гэр бүлийн хүчирхийллийг зохицуулах асуудал руу нарийн анхаарах ёстой гэж ойлгож байгаа юм. 
Өнөөдөр гэр бүлийн хүчирхийллийн золиос болж байгаа хүүхэд, эмэгтэйчүүд гэж онцолж яриад байгаа. Сүүлийн үед ахмад настнууд ч гэсэн гэр бүлийн хүчирхийллийн гол золиос болж байгаа нь судалгаагаар өндөр гарч байгаа. Тэгэхээр хүн амын бүлгүүд дээр ахмад, эмэгтэйчүүд, хүүхэд гээд энэ хүмүүсийн гэр бүлийн хүчирхийллийн золиос болж байгаа шалтгаан, үндсийг нэлээн сайн судалж тогтоож, үүн рүү чиглэсэн, үүнийг яавал таслан зогсоох, үр дүнд хүрэх вэ гэдэг дээр манайхны хэлэх дуртай шинжлэх ухаанч байдлаар хандаж, үүн рүү жаахан анхаарах ёстой юм. Тэгэхгүй зүгээр сэтгэлийн хөөрлөөр муу сайн эрчүүд дандаа л хүчирхийлэгч байдаг мэтээр ийм нийгмийн уур амьсгалыг бий болгох юм бол энэ буруу. Би түрүүн Лүндээжанцан гишүүнийг үг хэлж байхад нэг үг хэлэх гэснээ тэгээд больсон л доо. Дан эрчүүд хөөрхий тэсрээд нэг хоёр удаагийн үйлдлээрээ буруутан болдог тохиолдлууд зөндөө байдаг нь үнэн. Гэхдээ сүүлийн үед ер нь эрчүүд биш, эмэгтэйчүүд ч гэсэн нөхрөө зоддог тохиолдол зөндөө гарч эхэлж байгаа шүү дээ. Ийм байдлыг бид анхаарах ёстой юм. Тэгээд хүйс, жендэрийн асуудлаас эхлүүлээд маш олон зүйл дээр бодолтой анхаарахгүй бол зүгээр дандаа эрчүүд түрэмгийлэгч байдаг, эмэгтэйчүүд нь дандаа хохирч байдаг юм шиг байдлаар асуудлыг ойлгож болохгүй л дээ. Гэр бүлийн харилцаан дээр суурилсан хүчирхийлэл голдуу гардаг шүү дээ. Зарим манай хүүхнүүд ний нуугүй хэлэхэд, нөхрөө хэлэх хэлэхгүй үгээр хэлдэг өвдөг, хатгадаг янз янзын түрүүний Лүндээжанцан гишүүний хэлээд байгаа тэсрэх байдалд оруулдаг иймэрхүү зүйлүүд олон байдаг. Тэгэхээр гэр бүлийн хүмүүжил, боловсрол гэдэг дээр нэлээн анхаарахгүй болохгүй. Дан ганц хариуцлага тооцно, цагдана, хорино, торгоно, шийтгэнэ гэдэг ийм байдлаар үүнийг таслан зогсооно гэж бодож байгаа бол эндүүрэл. Тийм учраас хүүхдийг багаас нь хүмүүжүүлэх, гэр бүлийн боловсрол олгох энэ чиглэл рүү анхаарах ёстой юм гэж боддог. Тэгээд Гэр бүлийн тухай хуультай энэ  хуулийг маш сайн уялдуулж, Гэр бүлийн хуулийг зөв гаргах ёстой. Энэ хоёр хууль хоёулаа хэлэлцүүлгийн шатандаа зэрэг явж байна. Тэгэхээр Гэр бүлийн тухай хууль, Гэр бүлийн хүчирхийллийн эсрэг тухай хуулийн хоёрын хоорондын уялдааг сайн хангаад боловсруулаад явах юм бол энэ  хоёр хууль нэлээн үүргээ сайн гүйцэтгэх хэмжээний  хууль болж гарч чадах байх гэж бодож байна. Тийм учраас хуулийг дэмжиж байна. 
Д.Ганбат: -Нямдорж гишүүн алга байх шиг байна. Лүндээжанцан гишүүн үгээ хэлье.
Д.Лүндээжанцан: -Би асуулт дээр нэлээн саналаа хэлчих юм. Мөн ч олон хүн уулзах юм энэ асуудлаар. Тэгээд гэр бүлийн хүчирхийлэл гэдгийг нэр томьёоноос нь эхлээд засчихмаар санагдаад байгаа юм. Гэр бүлийн хүчирхийлэл гэдэг бол нийгмийн асар их гэр бүлд байгаа атрибут шинж юм шиг ойлгогдоод байна. Гэр бүл дэх, гэр бүлийн хүрээнд гэдэг юм уу тийм үгээр л. 2005 онд гэр бүлийн хүчирхийлэл гэдэг тогтсон нэр томьёогоор явсан. Үүнийг засчихмаар байна. Хоёрдугаарт, би тэр криминологийн судалгааг шинэ шатанд гаргах шаардлагатай байна. Энэ бол хууль дотор зохицуулаад байнгын шинжтэй байх  хэрэгтэй байна. Нийгэм чинь тодорхой хугацааны дотор хурдан өөрчлөгдөөд байна шүү дээ. Ингээд гэр бүл дэх хүчирхийлэл үүсэж байгаа шалтгаануудыг 1, 2, 3, 4, 5 гээд тогтоомоор байна. Жишээ нь, архидан согтуурахтай тэмцэх асуудлыг зэрэгцүүлж авч явахгүй болохгүй байна. Жишээ нь, архидан согтуурах асуудлыг шийдвэл ямар ч байсан шалтгааны 20-30 хувийг голдуу согтуугаар хүчирхийлж үйлдэгдээд байна шүү дээ. Энэ бол хэдэн хувиар багасгах гол бодитой хүчин зүйл болно. Ингээд судалгаа хэрэгтэй байгаа юм. Дээр нь эцсийн эцэст хүний сэтгэл зүй, ёс суртахууныг өөрчлөх, гайгүй тийш нь өөрчлөх асуудал байна. Ерөөсөө суртахууны уналтад ороод байна. Өнөөдөр монгол хүн гэдэг брэнд гээд юм яриад байгаа шүү дээ. Монгол хүн гэдэг хөтөлбөрийг хэрэгжүүлмээр байна. Монгол хүн гэдэг хөтөлбөрөө эрүүл, боловсролтой гэж яриад байгаа юм. Үүн дээр ёс суртахуунтай монгол хүнийг бий болгох хэрэгтэй байна. Ёс суртахуунтай монгол хүн гэдэг ямар хөтөлбөр байж болох вэ, Өнөрбаяр аа хэлээч. Ёс суртахуунтай монгол хүн. Явж явж эрүүл байлгүй яах вэ, тэгсэн мөртлөө эрүүл, боловсролтой мөртлөө хүчирхийлэгч болоод болохгүй байгаа юм. Тэгэхээр хүн чанар, би түрүүн хэллээ шүү дээ. Зөөлөн сэтгэл гэдэг юмыг бий болгох хэрэгтэй байна. Үүнийг бий болгоход хэрэгтэй ямар зүйл байж болох вэ? Иргэний боловсрол гээд яриад байгаа юм. Тэгээд хүний ёс суртахууныг яаж бий болгох вэ гэдэг хүүхэд төрөхөөс эхлэх хэрэгтэй. Тэгээд архинаас хол байлгах, зөв сэтгэлтэй, амьтан байгаль орчин, амьтан өрөвдөх сэтгэлтэй байна гэдэг чинь хүн өрөвдөх сэтгэлтэй байна гэсэн үг шүү дээ. Хүн өрөвдөх сэтгэлтэй байна гэдэг чинь эхнэр нөхөр, аав ээжийгээ, үр хүүхдээ өрөвдөх сэтгэлтэй болно  гэсэн үг шүү дээ. Тийм нинжин сэтгэлийг бий болгох  хөтөлбөр хэрэгтэй болоод байна. Тэгэхээр хууль яах вэ, гараад явна, бид нар дэмжээд ямар ч байсан гарах байна. Энэ хууль гараад өмнө нь ч гэсэн муу ч  гэсэн хуультай байсан, ажлыг бол болно. Процесс нь дутуу байсан, тэгээд яах вэ гэхээр гэмт хэрэг, зөрчил гээд энэ бол зүгээр гантигийн өмнө талыг нь хагалсантай адилхан. Ул суурьт нь байгаа тэр зүйл явж явж ёс суртахуунтай монгол хүнд бий болгох Монгол хүн гэдэг хөтөлбөр бидэнд хэрэгтэй байна. Гэмт хэргийнх нь хувьд гарч байгаа нь мэдэгдэж байгаа нь илэрч байгаа хэрэг, цаана нь байгаа нуугдмал хэрэг гэдэг бол тодорхой хэмжээнд байгаа шүү дээ. Тэрийг хэн хүнгүй ойлгоно. Яг нарийн судалгаа байна. Архидан согтуурлыг тэдэн хувиар бууруулбал гэр бүл дэх хүчирхийлэл тэдэн хувиар буурна. Ийм салбарт хүний ёс суртахууны хүмүүжлийг дээшлүүлснээр тэдэн хувь буурна. Боловсролоос шууд хамааралтай байж чадахгүй байгаа. Боловсролтой мөртлөө хүчирхийлэгч болоод байна шүү дээ. Боловсрол мэдээж хэрэг тэнд нөлөө үзүүлнэ л дээ. Боловсролын зөрүүний ялгаа байлгүй яах вэ. Эцсийн эцэст хүнийг зөв сэтгэлтэй хүн болгоход гол анхаарлаа чиглүүлсэн энэ гэр бүл дэх хүчирхийллийн хуулийг дагаж гарах тогтоол шаардлагатай юм шиг байна. Энэ тогтоолд мөнгө төгрөгийн асуудал, дээр нь хөдөлмөр ёс зүйн асуудлыг давхар тавьж өгөх ийм саналтай байна. 

Д.Ганбат: -Нямдорж гишүүн орж ирээгүй байна. Нямдорж гишүүний оронд Гончигдорж гишүүн үг хэлье, Дорж нь ч адилхан юм байна. 

Р.Гончигдорж: -Баярлалаа. Гишүүдийн ярьж байгаа асуулт хариулт дээр ярьсныг сонссон. Энэ дээр ганцхан зүйлийг тодруулмаар байна. Асуудлыг боссоны дараах үйлдэл дээр холбогдуулсан байдал байгаа юм. Болохоос нь өмнө урьдчилан сэргийлэхтэй холбогдсон харилцаан дээр хамгийн их анхаарах ёстой гэсэн. Энд чиглэсэн үйлчилгээг бол төрөөс үзүүлэх болон төрийн бус байгууллагаас үзүүлэх үйлчилгээний нэг чухал зүйл нь сэтгэл зүйн үйлчилгээ. Энд 31 дүгээр зүйлд хохирогчид үзүүлэх үйлчилгээний төрлөөр гаргасан байгаа. Дараагаар нь хохирогчийг төр хамгаалж байх үед үзүүлэх үйлчилгээнд хамруулсан байгаа юм. Хохирогч болохоос өмнө ерөнхийдөө энэ гэр бүлийн харилцаа дахь сэтгэл зүйн үйлчилгээг тусгайлан үзүүлэх чиглэл дээр төрийн захиргааны байгууллагууд, бусад байгууллагын чиг үүргүүдэд оруулж ирээд ер нь тийм газартай байна гэсэн ийм зүйл. Өнөөдөр ерөнхийдөө стресстэй нийгэм байна. Стресстэй нийгмийн  харилцаа, гэр бүл дэх стрессийн байдлыг нөхцөлдүүлээд тэр үүднээс үндэслээд гэр бүлийн хүрээнд болон гэр бүлийн хамаарлын хүрээнд энэ хүчирхийллийн байдал гарч байгаа гэдгийг хүлээн зөвшөөрөх ёстой шүү дээ. Лүндээжанцаны хэлдгээр ерөөсөө хүчирхийлэлгүй нийгмийн сэтгэл зүй, ёс заншил, шашин, соёлын уламжлалуудаараа болон сургалт хүмүүжлээрээ бий болгох бол нэг талын асуудал.

Нөгөө талын асуудал бол ерөнхийдөө сэтгэл зүйн хямралтай нөхцөл байдалд орсноо мэдэрч, түүнээс байдал үүсэх гээд байгаагаа мэдрээд үүн дээр болохгүй бол шаардлагатай үед харьцангуй албадлагын шинжтэйгээр сэтгэл зүйн үйлчилгээ үзүүлэх тийм зүйлийг бий болгох хэрэгтэй л дээ. Тэр нь манайх эхнэр ийм хямралд ороод, гэр бүл, хүүхдүүд дээр харьцах харьцаан дээр ийм болоод байна. Манай эхнэрт сэтгэл зүйн туслалцаа, зөвлөгөө авах хэрэгтэй байна. Бид хамтаараа байя, эсвэл гэрт  нь тийм сэтгэл зүйн үйлчилгээ үзүүлдэг хүмүүс очоод, манай хүүхэд сургууль дээрээ нийгмийн харилцаанд ингээд байна, сэтгэл зүйн стресст орж, үүн дээр бид нар сэтгэл зүйн үйлчилгээ, эмчилгээ гээд үйлчилгээ гэдэг бол нэг утгаараа эмчилгээ шүү дээ. Ийм байдлаар үйлчилгээ авъя гээд ингэж хүсэлт гаргасан үйлчилгээг заавал үзүүлж байх тийм институцитэй байх, үйлчилгээ үзүүлэх байгууллагатай байх энэ чиглэлийг юм. Нийгэм стресстэй болоод байгаа гэдэг тэр ойлголтоороо зарим газрууд гэр бүлийн эмчтэй байхаас гадна гэр бүлийн сэтгэл зүйчтэй байна шүү дээ. Тэр дээрээ очдог уламжлалтай, тэгээд тэр дээрээ байдлуудаа илэн далангүй ярьдаг. Тэндээсээ сэтгэл зүйн зөвлөгөө өгөх байгууллага болон зөвлөгөө өгөгч бол энэ чиглэл дээр яахыг нь гаргаад өгдөг. Бид нар зарим  нь лам дээр очдог шүү дээ. Байнгын амьдрал  хэцүүдээд ирэхээр ном уншуулаад тайтгардаг. Ном уншуулаад боллоо гэдэг. Тэр шиг үүнийг сэтгэл зүйч дээр очдог, тэр нь сайхан сэтгэл зүйн хувьд нь онгойлгоод тавиад гаргаад өгдөг ийм зүйлийн харилцаа үүн дээр байх ер нь гол зүйл үүн дээр байх шаардлагатай гэж ингэж үзэж байгаа юм. Ер  нь бид нар хайр нь дотроо, хал нь гаднаа гэж байдаг. Энэ монгол ёс заншлыг үеийн үед юу гэж орчуулж болох вэ гэдэг үүнийг энэ харилцаан дээр бодох ёстой юм. Тэр чиглэл дээр энэ хууль руу тодорхой нэмэлтүүд хэрэгтэй юм шиг байна гэсэн ийм бодолтой байгаа. Тэгээд хэлэлцүүлгийн явцад анхаарах хэрэгтэй. Энэ зүйл шинэчлэгдэж байгаа нийгмийн харилцаа дахь бидний нэг чухал бодох зүйл байх. Шашин номлолын янз бүрийн зүйл дээр тэр нь ямар нэгэн хэмжээгээр сэтгэл зүйн үйлчилгээний нэг хэлбэрийг дандаа агуулж байдагтай адилхан үүнийг хүлээн зөвшөөрөөд явах шаардлагатай юм уу гэсэн ийм бодолтой байна. Үүнийгээ хэлье гэж бодсон юм. Манай гишүүдийн хэлж байгаа үгэнд чухалчлан дурдагдсангүй учраас би үг гуйж авсан юм. Баярлалаа.

Д.Ганбат: -Хэлэлцэж байгаа асуудалтай холбогдуулаад би өөрийн бодол саналыг илэрхийлье гэж бодож байна. Ер нь хуучин шашин ном шүтдэг байх үедээ шашны хувьд ийм юм хийвэл болно, болохгүй, бүтэхгүй гээд ийм байдал байдаг байсан. Үеэс үед уламжлаад дараа нь социализмын үед гэр бүлийн асуудлыг эвлэл намын хурлаар хэлэлцээд гэр бүлийн тогтворгүй хүнийг нутаг заалгаж суулгаад иймэрхүү маягаар явдаг байсан. Одоо ардчилал ялснаас хойш хориод жилд гэр бүлийн хоорондох асуудал, маргааныг шийдэх юм бол нэлээн  хоцрогдсон маягтай, хүндэрсэн нөхцөлтэй байна. Тухайлбал, би эрэгтэй хүнийг айл өрхийн тэргүүний талаар товч хэлэх ёстой гэж бодож байна. Энэ тал дээр хориод жилд манай улс алдагджээ. Яагаад вэ гэхээр миний үед бүгд цэргийн алба хаадаг байлаа. Хугацаат цэргийн албыг хааж л байдаг. Ингэснээрээ айл гэрийг аваад явчих тийм ноён нуруутай эр хүн бэлтгэгдэж ирдэг байсан. Өнөөдөр тэр байдал алдагджээ. Одоо цэргийн албаас үлддэг, цэргийн албыг хаасан хүн бол ар өврийн хаалгагүй ийм хүн хаадаг тиймэрхүү маягтай болсон байна. Энэ байдлыг арай өөрөөр авч үзэхгүй болохгүй байна. Одоо төв суурин газар бол эмэгтэй хүн ихэссэн, хөдөө орон нутагт эрэгтэйчүүд үлдсэн ийм маягтай байна. Ер нь айл гэрийн ноён нуруу болсон өрхийн тэргүүнийг бэлтгэх талаар бид бүхэн арай өөр бодлого явуулахгүй бол болохгүй байжээ. Ер нь хөвгүүн хэдий сайн ч сургаал хэрэгтэй, эрдэнийн чулуу алмааз  хэдий сайн ч засах ёстой гэдэг. Үүн дээр бодлого боловсруулж ярих цаг болсон байна гэж ойлгож байна. Гэр бүлийн хүчирхийлэлтэй тэмцэх талаар бусад оронд яадаг вэ гэхээр ингээд харж байхад бол 4-5 цагдаагийн дуудлага ирж байхад хамгийн түрүүн гэр бүлийн хүчирхийлэлтэй тэмцэхийн тулд гэр бүлүүд очиж яаралтай энэ дуудлагыг  хэрэгжүүлдэг. Тэгэхэд манайд эсрэгээрээ байна. Үүн дээр бид нар ойлголтоо өөрчлөх ёстой гэж үзэж байна. 

Ингээд асуулт асууж, үг  хэлж дууслаа. Санал хураалт явуулах гэж байна. Санал хураалтын томьёоллыг та бүхэнд танилцуулъя. Гэр бүлийн хүчирхийлэлтэй тэмцэх тухай, Нийгмийн халамжийн тухай хуульд нэмэлт, өөрчлөлт оруулах тухай, Гэмт хэргээс урьдчилан сэргийлэх тухай хуульд нэмэлт, өөрчлөлт оруулах тухай, Эвлэрүүлэн зуучлалын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд нэмэлт, өөрчлөлт оруулах тухай, Сургуулийн өмнөх боловсролын тухай хуульд  нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя. 

Санал хураалт. 81.2 хувийн саналаар энэ санал дэмжигдлээ. Чуулганы нэгдсэн хуралдаанд Байнгын хорооны санал, дүгнэлтийг танилцуулах гишүүнийг томилъё. Саналаараа танилцуулах гишүүн байна уу? Оюунгэрэл гишүүний томилъё. Ажлын хэсэгт баярлалаа. Дараагийн асуудалдаа оръё.

Хоёр. “Авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийг батлах тухай” Улсын Их Хурлын тогтоолын төсөл /Монгол Улсын Ерөнхийлөгч 2015.04.14-ний өдөр өргөн мэдүүлсэн, хэлэлцэх эсэх/


“Авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийг батлах тухай” Улсын Их Хурлын тогтоолын төслийн хэлэлцэх эсэх асуудлыг хэлэлцэж эхэлье. Хууль санаачлагчийн илтгэлийг Ерөнхийлөгчийн хуулийн бодлогын зөвлөх Өнөрбаяр танилцуулна. 3 дугаар микрофон.


Ч.Өнөрбаяр: -Улсын Их Хурлын Хууль зүйн байнгын хорооны дарга, эрхэм гишүүд ээ,


Монгол Улс анх 2006 онд Авлигын эсрэг хуулийг шинэчлэн баталж, үүгээрээ авлига хээл хахуулийн гэмт хэрэг мөрдөн шалгах боломжийг нээж, хяналтын механизмыг бүрдүүлсэн зэрэг ач холбогдолтой боловч Авлигатай тэмцэх газрын хараат бус байдал, бүрэн эрх, чиг үүрэг, албан хаагчдын эрх зүй, нийгэм эдийн засгийн баталгааг зохицуулснаар хязгаарлагдаж, авлигатай тэмцэх улсын  хэмжээний бодлогыг тодорхойлж чадаагүй юм. Авлигын эсрэг үйлчилгээ гардаг олон улсын transparency international баазын судалгаа, Монгол Улсын авлигын индекс хэдийгээр буурсан үзүүлэлттэй байгаа боловч НҮБ-ын авлигатай тэмцэх холбогдох нэгж, олон улсын transparency international байгууллагын зүгээс тавьдаг асуудал бол Монгол Улс авлигатай тэмцэх үндэсний хөтөлбөртэй болох асуудлыг үргэлж зөвлөсөөр ирсэн. Өмнөх хөтөлбөр 2002 онд Улсын Их Хурлаар баталсан байсан боловч 8 жилийн  хугацаатай батлагдсан. Энэ хөтөлбөр 2010 онд хэрэгжиж дууссан байгаа. Өнөөдөр Монгол Улс үндэсний хөтөлбөргүй 5 жил яваад ирсэн байсан гэсэн үг. Дээрээс нь 2014 онд Улсын Их Хурлаас Авлигын эсрэг  хуульд нэмэлт, өөрчлөлт оруулсан. Ийнхүү оруулахдаа Монгол Улс авлигатай тэмцэх үндэсний хөтөлбөрийг боловсруулж батлуулахаар хуулийн зохицуулалтыг шинээр тусгаж оруулсан байдаг. Иймд Авлигын эсрэг хуульд тусгагдаагүй улсын хэмжээний авлигатай тэмцэх нэгдсэн бодлогыг тодорхойлох зорилгоор боловсруулсан Авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийн төслийг  хэлэлцэн шийдвэрлэж өгөхийг та бүхнээс хүсэж байна. Анхаарал тавьсан явдалд баярлалаа.


Д.Ганбат: -Энд байгаа хүмүүсийг танилцуулъя. Монгол Улсын Ерөнхийлөгчийн Хүний эрх, хуулийн бодлогын зөвлөх Өнөрбаяр, Авлигатай тэмцэх газрын дэд дарга Нямдорж, Авлигатай тэмцэх газрын Урьдчилан сэргийлэх, соён гэгээрүүлэх хэлтсийн дарга Бат-Отгон нар байна. Хэлэлцэж буй асуудалтай холбогдуулан асуулт асуух гишүүд байна уу? Тэмүүжин гишүүнээр тасалъя. Гончигдорж гишүүн асуултаа асууя.


Р.Гончигдорж: -Энэ хөтөлбөрт Авлигатай тэмцэх газрын үндсэн чиг үүрэг соён гэгээрүүлэх, авлигаас урьдчилан сэргийлэхтэй холбогдсон танин мэдэхүй, хууль эрх зүй болон авлигад өртөж болзошгүй ажил албан тушаалд авлигад өртөж болзошгүй нөхцөл байдлын тайлбар таниулгыг байгууллага дээр нь албан тушаалтнууд зөвлөмжийн хэлбэрээр зөвлөгөө өгөх энэ чиглэлийн асуудал яаж туссан бэ? Энэ чиглэлийн ажил яг өнөөдөр яаж хийгдэж байна вэ? Авлигатай тэмцэх газрын соён гэгээрүүлэх чиглэлийн ажлын зардлуудыг саяын миний хэлсэн чиглэлийн үйл ажиллагаануудаар хэрхэн зарцуулагдаж, гарч ирж байна вэ гэсэн ийм асуултыг тавья. Энэ хөтөлбөр дотор энэ хэр зэрэг ач холбогдлоор орсон бэ? Гарчиглахаар би сайн олж харахгүй байгаа. 


Д.Ганбат: -Аль нь вэ? Ажлын  хэсэг 4.


Б.Бат-Отгон: -Миний нэр Бат-Отгон. Авлигатай тэмцэх газрын Урьдчилан сэргийлэх, соён гэгээрүүлэх хэлтсийн дарга байгаа. Гишүүний тавьсан асуултад хариулъя. Үндэсний хөтөлбөрт энэ чиглэлийн асуудал маань авлигын эсрэг боловсролыг дээшлүүлэх гэсэн тэр бүлэгт ерөнхийдөө тусгагдсан байгаа. Гэхдээ өнөөдрийн хувьд Авлигын эсрэг хуульд бас төрийн байгууллагуудын хүлээсэн үүрэг дунд энэ асуудал бас явдаг. Авлигатай тэмцэх газрын зүгээс ялангуяа манай  Урьдчилан сэргийлэх, соён гэгээрүүлэх хэлтсийн зүгээс олон нийтэд авлигын эсрэг хууль тогтоомжид ганц төрийн байгууллага гэлтгүй олон нийт, хувийн  хэвшил, төрийн бус байгууллагуудад таниулах, сургалт зохион байгуулах ажлуудыг зохион байгуулж байгаа. Сургалтын хувьд 9 төрлийн сургалтын модуль гаргасан байгаа. Авлигын эсрэг дээрээс нь залуучуудад зориулсан шударга ёс, төрийн албан хаагчдад зориулсан ёс зүй, хувийн  хэвшлийнхэнд зориулсан гээд ийм 9 сургалтын модулиар сургалтууд явагдаж байгаа. Өнгөрсөн жилийн хувьд гэвэл нийт 20 гаруй мянган хүмүүст бид нар сургалт хүргэсэн байгаа. Сүүлийн хоёр жилийн хувьд олон нийтэд авлигын эсрэг хууль тогтоомжийг мэдүүлэх, таниулах, ялангуяа орон нутгийн иргэдэд хуулийг таниулах, тэгснээр тэдний хууль тогтоомжийн хэрэгжилтэд тавих хяналтыг сайжруулах ийм зорилт тавиад ажиллаж байгаа. Сургалт, соён гэгээрүүлэх ажлын хувьд ихэвчлэн зардлын хувьд олон улсын байгууллага, төрийн бус байгууллагуудтай хамтран төсөл хөтөлбөр хэрэгжүүлэх замаар бид нар санхүүжилтээ нэлээн хэдэн хувийг тэндээс гаргаад ажиллаж байна. Төсөвт урьдчилан сэргийлэх, соён гэгээрүүлэх зардалд тодорхой хэмжээний төсөв суулгаж өгдөг. Ихэвчлэн тэр маань Сангийн яам дээр танагдаад явдаг. Энэ жилийн хувьд өмнөх жилүүдтэй харьцуулахад хамгийн их буюу 80 сая төгрөгийг бид нар яг энэ урьдчилан сэргийлэх, соён гэгээрүүлэх зардалд тусгасан байгаа. Энэ дотор маань нэлээн олон асуудлууд орно, бүх асуудлууд багтдаг. Орон нутагт томилолтоор ажиллах, сургалтын гарын авлага боловсруулах гээд бид нар сургалтаа өмнө нь хуулийг таниулах чиглэл рүү явж байсан бол сүүлийн хоёр жилд яаж  хуулийг хэрэглээ болгох вэ гэсэн тэр арга барил руу шилжихтэй холбоотой гарын авлагуудаа төрийн бус байгууллагуудтай хамтраад шинэчлээд хэвлэн гаргахад нэлээн өндөр зардлууд гараад явсан. Тэгэхдээ шинэчлэгдсэн учраас ойрын хоёр жилд энэ чиглэлээ бариад явна гэсэн ийм төлөвлөгөөтэй байгаа. Ерөнхийдөө олон улсын төсөл хөтөлбөртөө 2013 онд бид нар урьдчилан сэргийлэх, соён гэгээрүүлэх чиглэлээр гаргасан нийт зардлаа тооцоолоход 200 гаруй мянган ам.доллар буюу эдгээр нь бүгдээрээ гарын авлага боловсруулах, сургалт зохион байгуулах, дээрээс нь сургагч багш нарыг бэлтгэх, орон нутаг дахь эрх бүхий албан тушаалтнуудынхаа чадавхыг бэхжүүлэх сургалт гэх мэт ялангуяа орон нутагт уруу чиглэсэн асуудлууд руу зардал нэлээн өндөр гардаг ийм байгаа. 


Д.Ганбат: -Оюунбаатар гишүүн асуултаа асууя. Гончигдорж гишүүн тодруулъя.


Р.Гончигдорж: -Хэвлэл мэдээллийн байгууллагуудтай харьцаж, хэвлэл мэдээллийн байгууллагуудад зардал санхүүжилтээсээ зориулсан хэмжээ нь ямар хэмжээнд байдаг юм бэ? Олон нийтийн хэвлэл мэдээллээр. 


Д.Ганбат: -4 дүгээр микрофон асаая.


Б.Бат-Отгон: -Олон нийтийн хэвлэл мэдээллийн хэрэгсэлтэй холбоотой гардаг зардлын хувьд голдуу сурталчилгаанд холбоотой. Жишээ нь, хөрөнгийн орлогын мэдүүлгийн бүрдүүлэлтийн хуулийн хугацаа ойртож байгаатай холбоотой олон нийтийн мэдээллийн хэрэгслүүдээр хуулийн хугацаа ойртож байна, хөрөнгө орлогын мэдүүлгээ мэдүүлээрэй гэсэн ийм сурталчилгаатай холбоотой, дээрээс нь авлигын утас байдаг гомдол мэдээлэл хүлээж авах 1969 энэ утасны сурталчилгаатай холбоотой зардал өнгөрсөн жилийн хувьд манайх Үндэсний олон нийтийн радиотой хамтраад хууль таниулах цуврал хагас жилийн турш явах зардлыг олон нийтийн  хэвлэл мэдээллийн хэрэгслүүдэд зориулж гаргасан ийм зардал байгаа. Дээрээс нь тайлангууд гаргах гэж сонинд гаргадаг зардал байгаа. Өөрөөр хэвлэл мэдээллийн хэрэгсэлд зориулж зардал гаргасан зүйл байхгүй. 


Д.Ганбат: -Оюунбаатар гишүүн асуултаа асууя. 


Ц.Оюунбаатар: -Монгол Улс 2008 онд авлигын эсрэг үндэсний хөтөлбөр боловсруулж баталсан байх. Дунд нь энэ хөтөлбөр дуусаад баахан ямар удирдамжийн баримт бичиггүй явж ирлээ л дээ. Анхны бидний боловсруулсан хөтөлбөр хэр хэрэгжсэн юм бэ? Хэдэн хувийн хэрэгжилттэй байна вэ? Ерөнхийлөгчийн Тамгын газар үүнийг тооцсон, дүгнэсэн юм байна уу? Авлига Монгол Улсад бодитойгоор буурсан уу? Манай хууль санаачлагчид Ерөнхийлөгч маань энэ асуудал дээр бодитой судалгаа байна уу? Transparency international байгууллагын судалгаагаар 120-80 болсон гээд бид зарлаад байдаг. Захын хүнээс гараад асуу судал. Бид нар мөнгөн санал иргэдээс авсан.  Тэгэхээр эсрэг гараад байдаг. Ер нь авлигын бодит байдал ямар байдалтай байгаа вэ? 2005 оноос буурсан уу, 2000, 2010 оноос буурсан уу? 2012 он сонгуулийн шинэ циклээс хойш буурсан уу? Тийм судалгаа байна уу? Өнөөдөр Монгол Улс хамгийн их авлигажсан, хүнд сурталжсан ялангуяа хүн амын тоонд харьцуулбал ийм улс дэлхийд болоод байгаа юм. Үүнээс гарах зам нь хүнд хатуу шийтгээд юм уу, баривчлаад юм уу бусдыг айлгах сэтгэл зүй яваад байх шиг байгаа юм. Соён гэгээрүүлэх ажил жаахан хийгдэж байгаа нь үнэн л дээ. Тэгэхээр үүнээс концепцийн хувьд бодлогын хувьд өөрчлөгдөх боломж байна уу? 


Гурав дахь чиглэлийн асуудал нь авлигын эсрэг мэдлэг олгох ийм бодлогыг Монголын хэвлэл мэдээлэл, радио, телевиз сурталчилгааны байгууллагууд тодорхой үүрэгжүүлж энд гарсан зардлыг нь татвараас чөлөөлдөг ийм боломж томхон концепцийн чиглэлийн өөрчлөлт хийж чаддаггүй юм уу? Энэ чинь нийгэмдээ үйлчилж Олон нийтийн радио, телевизээс эхлээд бүх телевиз хэвлэл мэдээлэл, сонин, нийгэмдээ үйлчилдэг юм бол яагаад авлигын эсрэг сургалт бусад юмнуудыг үнэ төлбөргүй явуулж болохгүй байдаг юм бэ? Ийм томхон бодлогыг төрийн баримт бичигт оруулж болохгүй юу? Хэрвээ зардал гарч байгаа бол зардлыг нь татвараас чөлөөлнө, хөнгөлье. Ингэж байж бүх нийтийн авлигын эсрэг боловсрол мэдлэг олгохгүй бол өнөөгийн явж байгаа ажил маань урвуу пропорциональ байгаа биз дээ. Хүн барихыг Авлигатай тэмцэх газар хэрэг шалгах асуудал дээр шүүмжилдэг хүн би биш. Алдаа байгаа гэдгийг хэлдэг. Улс төржсөн, захиалгатай шинж чанартай юмнууд байгаа. Үүнийг хаана ч нуухгүй. Гэхдээ энэ бол тэмцэл хийж байгаа. Үр дүн биш. Төсвийн мөнгө урсаж байна, өдий төдий төрийн албан хаагчид улс төрийн нам харгалзахгүйгээр шоронд орж олон жилээр сууж байна. Дараагийн төрийн албан хаагчийн мэдлэг, мэргэжил олгох, сургах асуудал бол маш урт  хугацааны их зардалтай. Тэр хүмүүс маань ямар юм дээр суурилж байна вэ гэхээр яаж их мөнгөжих вэ, төрд орж яаж ахиухан орлого олох уу гэдэг ийм л сэтгэл зүйтэй байна шүү дээ. Хаана мөнгө байна вэ гээд сонгуульд орж ирсэн хүмүүс дараа нь өлөн амьтад шиг дайрч байна. 


Аль ч албанд иргэдээс аваад судалгаа явуулаад үзээрэй. Ердөө бизнес мөнгө. Шилэн дансны хууль уг нь төрийн бус байгууллагын иргэний нийгэмдээ хяналт тогтоож өгсөн бол жаахан амьдрах байсан юм. Хэзээ ч даргаа шүүхэд өгч шилэн дансаар заргалдаж чадахгүй шүү дээ ажилтан. Иргэний нийгэм, хөндлөнгийн байгууллагад өгсөн бол харин шүүхдээд хариуцлага тооцуулаад явах боломж байсан. Үүнийг тусгах боломж байна уу? Би татварт байхдаа Тайвань, Солонгосын туршлага судалж байгаад мөнгөн гүйлгээг бүртгэх..


Д.Ганбат: -Шууд нэг минутаа нэмж аваад үгээ хэлээд, асуултаа больё гэж байгаа юм уу? Оюунбаатар гишүүний нэг минутыг өгье.


Ц.Оюунбаатар: -Боль л доо. Наймаалдаг юм байхгүй биз дээ дарга аа. Би тэгж сонсоогүй юм байна. Мөнгөн гүйлгээг бүртгэлжүүлж, иргэдэд урамшуулал олгодог энэ хуулийг бид санаачилсан юм л даа. Тухайн үед улс төрийн байдлаас болоод өргөн бариагүй юм. Энэ хуулийг уг нь сайн судлаад хөтөлбөртөө тусгаад гаргачих юм бол манайд татварын орлого бүрдүүлэх, төсөв бүрдүүлэх асуудал байхгүй болно. Авлига эрс хумигдаад үндсэндээ үүнийг хязгаарлах, багасгах ийм боломжтой. Ямар нэгэн айлган сүрдүүлэх, 30 хэдэн аргаар ажиллах гэдэг юм уу, үнэн хэрэгтээ авлигын нэг хэсэг нь дарагдаад прокурор, цагдаа, АТГ дээр дарагдаад үлдэж байгаа. Эрх мэдлээсээ салсан хэсэг нь л цаашаа дуулиан шуугиантай намайг хэлмэгдүүллээ гээд ачигдаж байгаа шүү дээ. Бид үүгээр судалгааны чиглэлийн юмнууд оролдоод байгаа юм. 


Д.Ганбат: -Transparency international байгууллагын 120-оос 80-д орсон гэдэг бол хүлээн зөвшөөрөгдсөн үнэлгээ. Үүн дээр байгууллагууд ажиллаж байгаа. 3 дугаар микрофон. 


Ч.Өнөрбаяр: -Оюунбаатар гишүүний асуултад товчхон хариулъя. Өмнөх хөтөлбөр бол 2002 онд батлагдаад 2010 онд дууссан гэж түрүүн хэлсэн. Үүний  хэрэгжилтийг би буруу санаагүй бол 2011 онд Засгийн газрын хэрэгжилтийн үнэлгээнд хийсэн. Үнэлгээнийхээ тайланг олон нийтэд сайн хүргэж чадаагүй учраас ийм асуудлууд тавигдаад байгаа болов уу? Түүнээс биш өмнөх хөтөлбөрүүд дээр хэрэгжилтийн асуудлаар үнэлгээ хийгдсэн байгаа. Дээрээс нь өмнөх хөтөлбөрөөс ололттой зүйлүүд бий. 2006 онд Авлигын эсрэг хуулиа шинэчлэн найруулсан, НҮБ-ын авлигын эсрэг конвенцид нэгдэж орсон. Тэгээд авлигатай тэмцэх бие даасан байгууллагатай болсон гээд. Нөгөө талаасаа хэрэгжиж чадаагүй зарим талаар тунхгийн шинжтэй заалтууд бий. Тэгэхээр өмнөх хөтөлбөрөөс ололттой зүйлүүд ч олон бий, эргэж анхаарч авах сургамжтай юмнууд байсан гэдгийг хэлэх нь зүйтэй байх. Яг бид нарын оруулж байгаа хөтөлбөр дээр хоёр дээр Монгол Улсын авлигын нөхцөл байдал гэдэг дээр олон улсын судалгааны үр дүн гээд ганцхан  Transparency-ийн судалгаа биш, НҮБ-ын судалгааг оруулсан байгаа. Ер нь хэмжилтийг хоёрхон хүлээн зөвшөөрсөн судалгаа байгаа. Нэг нь  Transparency international олон улсын байгууллагын судалгаа, нэг нь НҮБ-ын дэргэдэх Мансууруулах бодис, гэмт хэрэгтэй тэмцэх газраас гаргадаг судалгаа энэ хоёрын судалгааны зөвлөмжийг оруулсан байгаа. Мөн дотоодын судалгааны үр дүнг тавьсан байж байгаа. Та тэрийг харах бололцоотой. Үүн дээр бид нар жил болгон Авлигатай тэмцэх газрын судалгаа шинжилгээний албанаас дотоодын авлигын нөхцөл байдлын судалгаа гэдэг индексийн судалгааг хийж явдаг. Энэ судалгааны дүнгүүд бол он оноороо энд байна. Мөн дээрээс нь АНУ-ын Азийн сан, Сант марал байгууллагатай  хамтран хийдэг бизнесийн орчин дахь авлигын нөхцөл байдлын судалгаа гээд судалгааны дүнгүүд байна. Ингээд харах юм бол ерөнхийдөө таны хөндөгдөөд байгаа холбоотой судалгаанууд зөвхөн Transparency international судалгаанаас өөр бусад судалгааны дүнгүүд хөтөлбөрийг өмнөх цаг дээр байж байгаа гэдгийг хэлэх  нь зүйтэй байх гэж бодож байна. Баярлалаа.


Д.Ганбат: -4 дүгээр микрофон.


Б.Бат-Отгон: -Оюунбаатар гишүүний асуултад хариулъя. Хөтөлбөрийн авлигын эсрэг боловсролын түвшнийг  нэмэгдүүлэх гэдэг энэ бүлэг дотор авлигын эсрэг боловсрол олгох дэд хөтөлбөр гээд хэрэгжүүлэхээр заасан байгаа. Хөтөлбөр маань өөрөө жил бүр ажлын нарийвчилсан төлөвлөгөөтэй хэрэгжихээр төслөөр орж ирсэн байгаа. Ер нь манай Авлигын эсрэг хуульд хэвлэл мэдээллийн байгууллага авлигын аливаа хэлбэрийг үл тэвчих,  авлигын эсрэг  нийгмийн сэтгэл зүйд чиглүүлсэн тэр асуудалд нэвтрүүлгийнхээ бодлогыг чиглүүлэх энэ талаар байнга сурталчилгаа хийх гэсэн ийм үүрэг хүлээсэн байдаг. Энэ үүргийнх нь хүрээнд бид нар олон нийтийн радио, телевиз гэдэг утгаар нь заримдаа тэр телевизийнхээ улсаас тодорхой хэмжээний төсөв санхүүжилт авдаг гэдэг утгаар нь бид нар тэд нарт албан захидлаар хандаад мэдээлэл түгээх асуудал хийдэг. Заримдаа  хөнгөлөлттэй тарифаар, яг арилжааны телевизүүд рүү хандахад одоогийн байдлаар хүндрэлтэй байдаг. Дэд хөтөлбөрийнхөө хүрээнд энэ асуудлыг Оюунбаатар гишүүний ярьж байгаа асуудлыг оруулаад үүрэгжүүлээд явахад боломжтой байх гэж бодож байна. 


Д.Ганбат: -Оюунгэрэл гишүүн асуултаа асууя.


Ц.Оюунгэрэл: -Монгол Улсын Ерөнхийлөгчийн авлигатай тэмцэх талаар тавьж байгаа анхаарал хүндлүүштэй л дээ. Ер нь авлигагүй болгоё, улс орноо шударга болгоё гэж хүсэж байгаа нь нэг талаас ойлгомжтой. Гэхдээ нөгөө талаас Авлигатай тэмцэх газар гэдэг Улсын Их Хурлын хуулиар байгуулагдсан газар маань өөрөө яг үүнийгээ зөв  хэрэгжүүлж чадаж байна уу, үгүй юу гэдэг дээр бас ярих юм бол асуудалтай байгаа. Ер нь сайхан зорилгыг юу гутаадаг вэ гэхээр хэрэгжүүлж байгаа арга нь их гутаадаг шүү дээ. Зорилго нь аргаа зөвтгөнө гэж хэлээд бүх аргаар ч хамаагүй авлигатай тэмцээд бай гэхээр тэр арга дотор аймшигтай зүйлүүд гарч ирдэг. Тийм учраас би шууд өргөн барьсан сайхан зорилготой байна гээд гараа өргөөд  хэлэлцчих үү, эсвэл энэ дотор тэр тэмцэх гээд байгаа аргыг нь сайн томруулдаг шилээр харах уу гэдэг дээр эргэлзээд сууж байна л даа. Ерөнхийдөө би аргыг хармаар байна. Яагаад вэ гэвэл аливаа нэг хөтөлбөр гэдэг бол зөв аргаар хүний эрхийг зөрчихгүй байдлаар хэрэгжиж байж аливаа нэгэн зорилгод үйлчлэх ёстой. Бид нар сайхан зорилго, удиртгалыг нь уншаад аливаа юмны арга, нарийн юм руу нь орохгүйгээр батлаад байгаа нь хүний эрхийн зөрчлийг дэндүү гааруулж байна. Хүний эрхийг зөрчлийг хамгийн их гаргаж байгаа байгууллагыг жагсаагаад аваад ир гэвэл цагдаа, Авлигатай тэмцэх газар бол манлайд жагсаж орж ирэхээр болоод байна л даа. Тэгэхэд хөтөлбөр дээр авлигатай тэмцэх байгууллагын бүтцийг бэхжүүлж, түүний нэгжийг орон нутагт байгуулах эрх зүйн зохицуулалтыг бий болгох гээд орж ирж байгаа байхгүй юу. Тэгэхээр зэрэг үүн дээр авлигатай тэмцэх байгууллагын бүтцийг бэхжүүлэх үү, харин энэ байгууллагыг өөрчлөх үү гэдэг дээр хэлэлцэх шаардлагатай гэж бодож байна. Улсын Их Хурлын гишүүд үүнийг хэлэлцээд Улсын Их Хурлын харьяанд байх ёстой юм уу, эсвэл гүйцэтгэх засаглал руугаа явах ёстой юм уу, эсвэл энэ дотор соён гэгээрүүлэх ил тод байлгах ажлыг нь тусад салгаад мөрдөн байцаах үйл ажиллагааг нь мөрдөн байцаалт явуулдаг бусад байгууллагад нь өгөх ёстой юм уу гэдгийг бид нар ярих хэрэгтэй. Одоо бид нарын дараагийн хэлэлцэх гэж байгаа Хүний эрхийн Үндэсний Комиссын илтгэл дотор гарна. Энэ илтгэл дотор юу гэж гарч байгаа вэ гэхээр прокурорын мөрдөн байцаах байгууллагыг Авлигатай тэмцэх газарт бүх юмтай нь шилжүүлсэн нь буруу болжээ. Яагаад вэ гэхээр үүний дараа Эрүүдэн шүүх асуудал эрс нэмэгдсэн байна гэсэн дүгнэлт  гарсан байгаа юм. 


Тэгэхээр эрүүдэн шүүлтийг нэмэгдүүлдэг ийм аргыг ямар л бол ямар аргыг хэрэглэдэг байгууллагын эрх мэдлийг бид нар бэхжүүлэх тухай өнөөдөр  хэлэлцэхэд эрт байна гэж би хэлмээр байна. Тэгэхээр авлига бол нэг талдаа нийгмийн тэмцэх ёстой үзэгдэл, нөгөө талдаа Үндсэн хууль дээр авлигатай тэмцэх гэдэг заалтаас илүү хүний эрхийг хамгаал гэдэг заалт нь Үндсэн хуулиар нэгдүгээрт бичигдэж байгаа юм. Тэгэхээр бид нар Үндсэн хуулийнхаа хүний эрх, эрх чөлөөг хамгаалах тал дээр бид нар найдвартай байгууллагыг бэхжүүлмээр байна. Түүнээс биш тэр тал дээр найдваргүй байгууллагад улсын төсвийг хяналтгүй өгөөд, Улсын Их Хурал тэр дээр нь хяналт тавих ямар ч эрхгүй байгаад тэгээд дээр нь дараа нь аймаг орон нутагт салбар мөчрийг нь байгуулна гэвэл хүний эрхийн зөрчил яаж тарахыг урьдчилж  хэлэх боломжгүй юм. Харин өнөөдрийн оруулж ирж байгаа хөтөлбөр дотор үнэхээр дэмжүүштэй хэсэг нь ил тод байдлыг тууштай оруулж өгсөн байна л даа. Бүх салбарт ил тод байдал, ёс зүйн дүрэм энэ хоёр байх ёстой зүйл. Ил тод байдал нь өөрөө хэнийг хорино, цагдана гэдгээс илүү авлигатай тэмцэж чаддаг байхгүй юу. Жишээ нь, Ерөнхийлөгчийн санаачилсан Шилэн дансны тухай хууль нь хэнийг ч баривчлахгүйгээр жинхэнэ утгаар нь авлигатай тэмцэж байгаа ганц хууль. Би төсвийн ил тод байдал, шилэн данс, ёс зүйн харилцаа, худалдан авах үйлчилгээг ил тод байлгах асуудлаа илүү их хөтөлбөртөө оруулаад, авлигатай тэмцэх байгууллагатай холбоотой зүйлийг хойшлуулаад үүнийг тусад нь авлигатай тэмцэх байгууллага..


Д.Ганбат: -Аль микрофон вэ? 3.

Ч.Өнөрбаяр: -Оюунгэрэл гишүүний асуултад товчхон хариулъя. Асуугаагүй ч гэсэн тодруулах юм байна. Орон нутгийн  нэгж гээд тэр бол цэвэр урьдчилан сэргийлэх, соён гэгээрүүлэх чиглэлээр орон нутагт нэгжтэй байх асуудал юм. Хөтөлбөр дээр байгаа 7.1.1 дээр Улсын Их Хурал үндэсний хөтөлбөрийн биелэлтэд хяналт тавих асуудлууд тусгагдсан байж байгаа. Тэгээд ер нь Монгол Улс баримт бичигтэй байх ёстой. Үүнийг хэн нэгэн хүн, аль нэг намд зориулаагүй. Эрх баригчдад зориулаагүй. Яагаад вэ гэхээр бид нар хөтөлбөрөө 6 жилээр харж байгаа хоёр үе шаттай гээд. Тэгэхээр Монгол Улс авлигатай тэмцэх төрийн тууштай бодлого байх ёстой, улс төрийн хүсэл зориг байгаа гэдгийг илэрхийлэх үүднээс авлигатай тэмцэх үндэсний хөтөлбөртэй байх ёстой гэж үзэж байгаа юм. 


Д.Ганбат: -Микрофонтой ярья. Би хурал удирдаж байна. Отгонбаяр гишүүн асуултаа асууя. Асуулт, хариултын цаг шүү дээ.


Ё.Отгонбаяр: -Хөтөлбөр ч яах вэ, урдах хөтөлбөрийг нь дуусаад дараагийн хөтөлбөр үргэлжилж байгаа юм биз дээ. Хоёр гурван асуулт байх юм. Ер нь авлигатай тэмцэх ажил гэдгээ манай хөтөлбөр санаачилж оруулж ирж байгаа хүмүүс ямар байдлаар хардаг юм бэ? Би гурван чиглэлийн ажил байдаг гэж хардаг юм. Нэгдүгээрт, мэдээж гэмт хэрэг зөрчил гаргаж байгаа хүмүүстэй тэмцэх асуудал байдаг байх. Үүгээр манайхан хэтэрхий сайн, тэгээд сүүлдээ хүний эрхийн зөрчил улс төржилт гэдэг юмнууд яригдаад явж байгаа гэдгийг Авлигатай тэмцэх газрынхан өөрсдөө мэдэж байгаа байх. Хоёрдугаарт, төрд ажиллаж байгаа хүний хангамж, нийгмийн баталгаа, тэгээд соён гэгээрүүлэх, урьдчилан сэргийлэх гээд ажил явдаг байх. Хангамж баталгаа улам муудаад байгаа. Соён гэгээрүүлэх ажил нь үүн дээр овоо тусгагдсан юм шиг байна. Гуравдугаарт, төрийн эрх мэдлийг задлах гэж нэг ойлголт байдаг л даа. Хаана эрх мэдэл цугларч байна тэнд угаасаа авлига байдаг нь дэлхий даяараа батлагдсан зүйл. Энэ чиглэлээр юу хийнэ гээд байсан юм бэ? Би юмнуудыг нь хайгаад олсонгүй. 


Хоёрдугаарт, нийтийн алба гээд ойлголт ороод ирлээ. Нийтийн албаны тухай хууль орж ирээгүй байгаа байх. Нийтийн алба гэж одоогоор Монгол Улсад байхгүй байгаа шүү дээ. Төрийн алба л гэж байгаа. Энэ чинь иймэрхүү юм  суулгаад яваад байвал дараа нь энэ надад хамаагүй шүү дээ, би төрийн албаны хүн юм. Нийтийн алба надад хамаагүй гэдэг асуудал гарвал та бүхэн яаж хариулах гэж бодоод байгаа хүмүүс вэ? Хэвлэлтэй холбоотой баахан юм суулгасан байна зөв. Тэгэхдээ хамгийн гол нь хэвлэлийн сэтгүүлч гэхээсээ илүү хэвлэл мэдээллийн байгууллагын эздийн асуудал шүү дээ. Үүн дээр зарлахаас өөр юм хэлээгүй байна л даа. Сэтгүүлч нэг юм олоод баримттай бичих гэхээр эзэн нь больё гэдэг. Үгүй бол наадахаа бич л гэдэг. Заримдаа тэр сэтгүүлчийн эрх, тэгээд бичүүлж байгаа хүний эрх гээд аягүй олон асуудал зөрчигддөг шүү дээ. Сэтгүүлчидтэй нь ярихаар бид нар яах вэ, та нар хүний эрхийн чиглэлээр хийгээд байгаа судалгаа, сургалтад суугаад ойлгоод байдаг. Тэгээд үүнийг чинь бичих гэхээр ерөнхий редактор, эзэн боль гэдэг, зогсоо гэдэг гээд ингээд яриад байдаг юм л даа. Тэгээд хэвлэл мэдээллийн байгууллагын эзэдтэй яаж ажиллах юм бэ, тэр хүмүүс чинь өөрсдөө мэдэхгүйгээр гэмт  хэрэг үйлдээд байгаагаа мэдэхгүй байгаа шүү дээ. Тухайлбал, яалт ч байхгүй шүүхээр гэмт буруу тогтоогдоогүй байгаа хүнийг хэвлэл мэдээллээр гэм буруутай гэж зарладаг бол олон улсын конвенциор сэтгэл санааны эрүүдэн шүүлт гэж гэмт хэрэгт тооцогдож байгаа шүү дээ. Тийм ажлыг бол манай хэвлэл мэдээллийнхэн өдөр болгон хийж суудаг. Тэгээд тэрийгээ тайлбарлахдаа бол эзэн  гэж тайлбарладаг. Тэгээд тэр эзэн гэдэг хүмүүс нь өөрсдөө хууль зөрчөөд байгаагаа мэддэг юм уу, мэддэггүй юм уу гэдэг ийм асуудал. Энэ чиглэлд та нар юу хийнэ гэж төлөвлөж байгаа юм бэ? Тэгээд хамгийн сүүлийн асуудал нь Авлигатай тэмцэх газрын үйл ажиллагаа хүний эрх зөрчиж байгаа асуудлыг гишүүд хөндөөд байна л даа. Дараа нь залгаад Хүний эрхийн Үндэсний Комиссын илтгэл хэлэлцэгдэхээр энэ асуудал бодитой баримттай тохиолдсон жишээтэйгээ орж ирэх гээд байна. Яригдана байх. Тэгэхээр зэрэг одоо байгаа хуулиар олгогдсон эрхийн хүрээнд ямар зохицуулалт хийвэл энэ хүний эрх зөрчигдөөд байгаа асуудлаас урьдчилан сэргийлж болно гэж Авлигатай тэмцэх газар маань өөрөө үзэж байгаа юм бэ гэдгийг сонирхож байна. 


Д.Ганбат: -Гишүүний асуултад нэр усаа хэлээд яг асуултад нь хариулна. Өөр юм байхгүй. Гишүүд маань микрофонтой асуултаа асууна шүү. 3 дугаар микрофон.


Ч.Өнөрбаяр: -Отгонбаяр гишүүний асуултад хариулахад, Авлигатай тэмцэх газраас асуусан асуултад ажлын хэсгээс хариулах байх. Хөтөлбөрийн хувьд ерөнхийдөө таны яриад байгаад гэмт хэрэг, зөрчлийн асуудал, урьдчилан сэргийлэх гээд. Гурав дахь нь үнэхээр авлигатай тэмцэх чиглэлд Авлигатай тэмцэх газар гээд нэг байгууллагын асуудал биш юм. Монгол Улсын төрийн бусад байгууллага, орон нутгийн удирдлагууд дээрээс нь иргэний нийгмийн байгууллагуудтай яаж уялдах тухай, тэгж байж үндэсний механизм болно гэж  харж байгаа. Харамсалтай нь 2006 онд Авлигын эсрэг хуулийг шинэчлэн найруулахдаа байгууллагаа хийчихсэн бидний хувьд. Монгол Улсын авлигын эсрэг хууль нэртэй. Яг хуулийн үзэл баримтлал байгууллагад зориулсан хууль болоод байдаг. Тэгээд тэр хуулийн алдаа. Цаашид энэ хөтөлбөрөөрөө үндэсний хэмжээний механизмыг яаж бий болгох вэ гэдэг чиглэлийн асуудлуудыг тусгаж өгсөн гэж харж байгаа. Нөгөө талаасаа Авлигатай тэмцэх газар авлигатай тэмцэнэ гэдэг бол нэлээн хэцүү ажил. Тэрийг зөвхөн Авлигатай тэмцэх  газрын ажил юм шиг хаяад, бусад хуулийн байгууллагатай уялдаа холбоог нь сайн хийж өгч чадаагүй хуулиудаар. Тэгэхээр энэ чиглэлийн юмнууд дээр бас хөтөлбөрийнхөө зарим зүйлүүдийг чиглүүлсэн байгаа. 


Нийтийн алба гэдэг нэр томьёоны хувьд 2012 оноос хэрэгжиж эхэлсэн. Улсын Их Хурлаас баталсан Нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хууль байгаа. Энэ хуулиар нийтийн алба гэсэн ойлголт хуульчлагдсан гэж би ойлгож байгаа учраас тэр нэр томьёог авч явсан болов уу гэсэн бодолтой байна. 


Д.Ганбат: -4.


Б.Бат-Отгон: -Хэвлэл мэдээлэлтэй холбоотой хөтөлбөр маань 4.8-д нэлээн нарийн тусгагдсан байгаа. Чөлөөт хэвлэл мэдээллийг хөгжүүлэх, мэргэжлийн ёс зүй, хариуцлагыг сайжруулах гэсэн энэ бүлгийн хүрээнд нэлээн тодорхой зорилтуудыг тавьсан байгаа. Ялангуяа хэвлэл мэдээллийн байгууллага, төрийн байгууллага, хувийн хэвшил иргэдтэй хийдэг гэрээг ил тод болгох, урамшуулах, хамгийн гол нь телевиз, радиогийн үйл ажиллагаа эрхлэх тусгай зөвшөөрөл олгох явц, зах зээлд шинээр нэвтрэх гээд энэ бүх үйл ажиллагааг нь ил тод болгох замаар бид нар чөлөөт  хэвлэлийг нэлээн ёс зүйтэйгээр цаашаа хөгжүүлэх гэсэн. Янз бүрийн захиалгат  нэвтрүүлэг, нийтлэл гаргах эсвэл хүний эрхэд халдах, хүний нэр төрд халдах явдлыг бид нар ил тод болгох замаар сайжруулна гэж үндэсний хөтөлбөртөө тусгасан байгаа. 


Д.Ганбат: -Оюун гишүүн асуултаа асууя. Хариулаагүй байна уу? Хүний эрхийн талаар Авлигатай тэмцэх газар юу бодож байна вэ? 4 дүгээр микрофон.


Б.Бат-Отгон: -Энэ талаар бид нар нэлээн арга хэмжээ зохион байгуулж байгаа. Эхлээд манай мөрдөн байцаагчдын дотооддоо мөрдөж байгаа дүрэм журмыг олон улсын стандартад  нийцүүлэх зорилгоор хулгайлагдсан хөрөнгийг илрүүлэх, буцаан олгох санаачилга буюу стар санаачилга гээд Дэлхийн банк, НҮБ-ын Мансууруулах бодис, гэмт хэрэгтэй тэмцэх албаны байгуулагдсан энэ санаачилгын зөвлөхүүдтэй бид нар сүүлийн хоёр жилийн хугацаанд ажиллаж байна. Энэ зөвлөхүүдтэйгээ хамтраад дотоодын дүрэм журам мөрдөн байцаагчийн явуулж байгаа үйл ажиллагаа, ямар стандартын дагуу явагдах уу гэсэн. Би дахиад хариулъя болох уу? Ерөнхийлөгчийн санаачилгаар байгуулсан олон нийтийн зөвлөл гээд шинэчлэн байгуулагдсан даруйдаа энэ хүний эрхтэй холбоотой асуудал гадуур яригдаад байгаатай холбоотой манай дотооддоо мөрдөж байгаа бүх журмыг авч үнэлгээ хийлгэсэн байгаа хуулийн баг гараад. Энэ үнэлгээний дагуу Авлигатай тэмцэх газарт зөвлөмж хүргүүлсэн. Үүнийг хангах чиглэлээр ажиллаж байгаа. Энэ талаар бид нар дэлгэрэнгүй мэдээллийг хийх боломжтой. 


Д.Ганбат: -Отгонбаяр гишүүн тодруулъя. 


Ё.Отгонбаяр: -Миний асуусан асуултыг ойлгохгүй байгаа юм уу, санаатай тойроод байгаа юм уу? Миний нэгдүгээрт асуулт төрийн эрх мэдлийг задлах чиглэлээр наад хөтөлбөр дотор чинь юу суусан юм бэ гэж асуусан. Тэрийг огт хариулсангүй тойроод алга болчихлоо. Хоёрдугаарт, гол  асуудал нь хэвлэл мэдээллийн хэрэгслийн эздэд байна. Тухайн ганцхан заалт байна. Бусад юун дээр нь юу  хийх вэ гэсэн өөр юм яриад явчихлаа. Гуравдугаар асуусан асуулт, хүний эрхийн зөрчиж байгаа Авлигатай тэмцэх газар хүний эрх зөрчөөд байна гэдэг шүүмжлэлийн цаана хуулиар олгогдсон эрх мэдлийн тухай асуудал яригдаад байна. Үүн дээр юу ярьж байна вэ гэж би асуугаад байна шүү дээ. Та нар прокурорын дэргэдэх мөрдөнг АТГ шилжүүлсэнтэй холбоотой асуудал яригдаж байна. Хугацаа хязгааргүй хүнийг барьж хорьж болдог тухай яригдаж байна. Дураараа шүүхийн  шийдвэргүйгээр хугацаа сунгадаг тухай яригдаж байна. Үүн дээр АТГ өөрөө юу гэсэн дүгнэлт хийж байгаа юм бэ гэж би асуусан шүү дээ. Тодорхой асуулт асуухаар тойроод өөр юм яриад байх юм. 


Д.Ганбат: -Хэн хариулах вэ? 4.


Б.Бат-Отгон: -Сая бид нар яригдаж байгаа асуудлууддаа дүн шинжилгээ дотооддоо хүний эрх зөрчиж байгаатай холбоотой асуудал байна уу, үгүй юу гээд дотоодод мөрдөж байгаа мөрдөн байцаагч нарынхаа дүрэм журам дээр ажиллаад эхэлж байна л даа. Ялангуяа хөндлөнгийн хяналт гэдэг утгаар нь.


Д.Ганбат: -2 дугаар микрофон Нямдорж дарга хариулъя.


Ц.Нямдорж: -Отгонбаяр гишүүний асуултад хариулъя. Таны дурдсан сэдвийн хүрээнд одоо манай байгууллага дээр шалгаж байгаа, асууж байгаа иргэд, албан тушаалтнуудыг Эрүүгийн хууль болон Эрүүгийн байцаан  шийтгэх хуульд заасан эрх зүйн хэм хэмжээнээс хэтэрсэн байдлаар хүний эрх, эрх чөлөө зөрчсөн асуудал байхгүй байгаа гэдгийг бас хэлье. 


Д.Ганбат: -3.


Ч.Өнөрбаяр: -Би Авлигатай тэмцэх газрын өмнөөс хариулж байгаа юм биш шүү. Яах вэ, гишүүний асуултад, ер нь Авлигатай тэмцэх газар  нэг жил ажилласны хувьд хариулъя. Надад тэр асуулт хаяглагдаагүй учраас, ер нь авлигатай тэмцэх хууль эрх зүйн орчныг сайжруулах шаардлага бий. Би түрүүн хэллээ. Авлигын эсрэг хууль гээд харахад нэг байгууллагад зориулсан хууль болсон. Тэнд авлигатай тэмцэх чиглэлд Улсын Их Хурал ямар эрхтэй оролцох юм бэ, Ерөнхийлөгч яаж оролцох юм бэ, Засгийн газрын зүгээс яаж оролцох юм бэ гэдэг асуудлуудыг нарийвчлан оруулж өгөх шаардлагатай. Дээрээс  нь Эрүүгийн хууль, Эрүүгийн байцаан шийтгэх хууль, Мөрдөн шалгах ажиллагааны хуулийн хүрээнд л явж ирсэн. Гэхдээ энэ хуулиудыг өөрчлөх шаардлагатай гэж үзэж байгаа учраас би өмнөх Засгийн газрын  хувьд ч тэр, одоогийн Засгийн газар ч гэсэн Эрүүгийн хууль, Зөрчлийн хууль, Эрүүгийн байцаан  шийтгэх хуулийг өөрчлөх гээд явж байгаа томоор нь өөрчлөх гээд явж байгаа гэж харж байгаа. Тэгэхээр ер нь аль нэг байгууллага хувь  хүнээс илүүтэйгээр ерөнхийдөө бид нар эрүүгийн эрх зүйтэй холбоотой гэмт хэрэг мөрдөн шалгахтай холбоотой хуулийн системээ цогцоор нь өөрчлөхгүй бол болохгүй байж гэдэг бол том сигнал болов уу гэж би хувьдаа харж байгаа юм. Манай хөтөлбөр ч гэсэн энэ чиглэл дээр юмнуудыг тусгахыг оролдсон. Гэхдээ гишүүдийн зүгээс санал оруулаад үүнийг хэлэлцүүлгийн явцад нэмж болох байх. Ер нь хүний эрх гэдэг бол манай Үндсэн хуулийн 1.2-т зааснаар төрийн үйлчилгээ ажиллагааны үндсэн зарчмыг баримтлах ёстой. Энэ зарчим яаж бусад хуулиудад механизм болгож суулгах вэ гэдэг бидний хийх ёстой ажил болов уу гэдэг утгаар хөтөлбөр дээр тусгасан байгаа гэдгийг танд хэлэх юм. Ер нь комисстой холбоотой хэлэхэд, Хүний эрхийн Комиссын хууль, Хүний эрхийн тухай хууль, хүний эрхийн чиглэлийн хуулиудыг Монгол Улс нэлээн сайн сайжруулах, тунхгийн шинжтэй Хүний эрхийн Комисс гээд байгууллагад зориулсан хуулиас илүүтэй яг хүний эрхийг хамгаалдаг чиглэлд үйл ажиллагааг нь дэмжсэн тийм хууль болгох чиглэлд ажиллах шаардлагууд бий. Тэгж байж энд хөндөгдөөд байгаа хүний эрхийн асуудлыг бид нар томоохон алхам  хийж чадах байх  гэж харж байгаа. Баярлалаа.


Д.Ганбат: -Оюун гишүүн асуултаа асууя. 


С.Оюун: -Баярлалаа. Энэ урьдчилан сэргийлэх, соён гэгээрүүлэх ажлыг хариуцаж байгаа Бат-Отгон хариулаад байгаа юм. Уг нь хүмүүсийн хамгийн их санаа зовоод, эргэлзээд асуултууд тавиад байгаа хүний эрхтэй холбоотой асуудлууд чинь уг нь байгууллагынх нь дарга Ганболд оролцоод хариулах ёстой байгаа юм. Ганболд даргыг Байнгын хороон дээр дуудаагүй юм уу? 


Д.Ганбат: -Ганболд дарга өвчтэй байгаа билүү?


С.Оюун: -Тийм үү, дараа нь чуулган дээр хэлэлцэхээр орж ирэх биз дээ. Би юу гэж хэлэх гэсэн юм бэ гэхээр 1999 онд анх Авлигатай тэмцэх хуулийн төсөл Улсын Их Хурал дээр яригдаад ажлын хэсэг байгуулагдаад явж байхдаа харьцуулах юм бол одоо хууль эрх зүйн хувьд асар урагшаа явсан байгаа. Улсын Их Хурал өнгөрсөн арав гаруй жилийн хугацаанд энэ чиглэлийн авлигатай тэмцэх, шударга ёс тогтоох чиглэлийн хууль эрх зүйн орчныг илүү сайн бий болгож чадсан. Авлигатай тэмцэх хууль батлагдсан, нэлээн удаж байгаа, 2006 онд батлагдсан. Хөрөнгө орлогын мэдүүлэг гэж нээлттэй мэдүүлдэггүй байсан. Одоо бол өнөөдрийн бүх сонин хараарай. Төрийн өндөр албан хаагчдын бүх хөрөнгө орлогын мэдүүлэг нээлттэй болчихсон байгаа. Улс төрийн намын хууль, Сонгуулийн хуулиудад өнгөрсөн арван жилийн хугацаанд санхүүжилттэй холбоотой, санхүүжилтээр хязгаар тавих, нэр дэвшигчид хөрөнгө орлогоо мэдүүлэх, дээрээс нь хандивыг нээлттэй болгох маш их дэвшил ирсэн. Хэрэгжилт дээр мэдээж асуудал байгаа. Төрийн мэдээллийг ил тод байлгах, бий болгох хууль, Ашигт сонирхлын зөрчлийн хууль Тэмүүжин гишүүн өргөн барьсан байгаа. Дээрээс нь НҮБ-ын конвенцид  нэгдэн орсон гээд ямар ч байсан хууль эрх зүйн хувьд Улсын Их Хурал хойшоо суугаагүй. Энэ олон хуулиудыг батлаад дэмжээд явуулсан байгаа. Яах вэ, өргөн барьж байгаа хөтөлбөр дээр хууль эрх зүйн дээр сайжруулах юмнууд байна гэж бичсэн байна. Тэр дээр санал нэгдэж байгаа. Гэхдээ гол цөм юмнуудаа хийчихсэн. Хоорондоо сайжруулах, боловсронгуй болгох юмнууд байлгүй яах вэ. Тэгэхээр тухайн үедээ 1999 онд бид нар юу гэж ярьж байсан бэ гэхээр авлигач байх нь ямар ч эрсдэлгүй, аюулгүй бизнес юм байна, өндөр ашигтай. Тэгэхээр авлигач байхыг нь илүү эрсдэлтэй болгох ёстой  гэж үзсэн. Тэгэхээр тэр чиглэлийн хууль эрх зүйн орчныг нэлээн сайн бий болчихсон. Анх энэ хуулийг ярьж байхад гурван гол үүрэг сая бас Отгонбаяр гишүүн хэлж байна. Урьдчилан сэргийлэх, соён гэгээрүүлэх чиглэл, мөрдөн шалгах үүрэг дотор гүйцэтгэх ажлын эрхтэйгээр гээд үүн дээр маш их маргаан явагдаад зөвхөн соён гэгээрүүлэх, урьдчилан сэргийлэх хариуцсан байгууллага байгуулъя. Тэр мөрдөх, шалгахыг нь цагдаа, прокурор дээрээ байдгаараа байж байг. Ингээд хараат бус байлгаад бүх эрхийг нь өгөх юм бол  хэн хянах юм бэ гээд асуудал маш их ярьж, заавал хараат бус байх ёстой. Заавал мөрдөн шалгах үүргийг нь өгөх ёстой гэж байгаад бид нар Их Хурал дээр батлуулж чадсан шүү дээ. Тухайн үедээ Их Хурал ч гэсэн дэмжээд, тэгээд одоо болохоор миний ойлгож байгаагаар урьдчилан сэргийлэх, соён гэгээрүүлэх дээр Бат-Отгон хэлснээр нэлээн их амжилттай ажиллаад байгаа. Та бүгдийн нэр хүнд нөгөө ажил хүний эрх дээр зөрчигдөж байна гээд маш их эргэлзээ төрүүлээд байгаа учраас ингэж хүн болгон асуугаад эргэлзээд байгаа юм. Тэгэхээр хөтөлбөр дээрээ гишүүдийн асууж байгаа зүйлүүд дээр удирдлагууд хариулмаар байна. Ажлаа соён гэгээрүүлэх, урьдчилан сэргийлэхийг хийгээд байгаа Бат-Отгон биш, хүмүүсийн асуугаад байгаа зүйлд хариулахын тулд даргыг нь байлгамаар байгаа юм. Мөрдөн байцаах хэлтсийн дарга ч юм уу.


Тэгэхээр би хоёр зүйл асуумаар байна. Нэгдүгээрт, хууль эрх зүйн хувьд өөр дутуу юм байгаа ч гэсэн гол нэг, хоёр ажил бий юу, эсвэл ерөнхийдөө бүрдсэн гэж бодож байгаа юу? Хэрэгжилт дээр нь асуудал байна уу гэдгийг асууя. Өгсөн авсны талаар Ерөнхийлөгч бас хууль санаачлах эрхтэй юм байна. Өгсөн хүнийг нь илчлэх юм бол чөлөөлье. Авсныг нь хариуцлагыг нь хүлээлгэе гэсэн зүйл сая Их Хурал дээр тайлан тавихдаа тавьсан шүү дээ. Үүн дээр заалт нь харагдаж байна. Тэгэхээр үүн дээр маш их маргаан..


Д.Ганбат: -Авлигатай тэмцэх газрын дарга өвчтэй байгаа. Ер нь байнга байдаг. Бид өнөөдөр хэлэлцэх эсэхээ шийдье. Тэгээд чуулган дээр тодруулаад хэлэлцэх явцдаа дахиад сайн Ганболд даргыг байлгаж байгаад ярьж болох байх. Ажлын хэсгээс хэн хариулах билээ? 3.


Ч.Өнөрбаяр: -Оюун гишүүний асуултыг өгсөн, авсан гэж ойлголоо. Ер нь Засгийн газраас Эрүүгийн хуулийн төслийг өргөн барьсан байгаа. Тэнд саналаа өгсөн. Ямар байдлаар санал өгсөн бэ гэхээр өөрөө шахалт хийгээд авлига өгсөн тохиолдолд бол хариуцлагаас чөлөөлөгддөггүй. Тэгээд үүнийг сайн дураараа илчилж ирсэн тохиолдолд эрүүгийн хариуцлагаас чөлөөлдөг ийм байдлаар санал өгсөн юм. Түүнээс биш, ямар тохиолдолд чөлөөлөх вэ гэхээр албан тушаалтны шахалтад ороод, авлига өгсөн тохиолдолд эрүүгийн хариуцлагаас чөлөөлдөг байвал яасан юм бэ гэсэн тийм байдалтай. Түүнээс биш, өгсөн бүгдийг чөлөөлөх гэдэг утгаар биш. Миний ойлгож байгаагаар Засгийн газраас өргөн барьсан Эрүүгийн хуулийн төсөл дээр энэ хувилбараараа ийм тайлбартай явж байгаа гэж ойлгож байгаа. 


Д.Ганбат: -Хуульд дутуу юм юу байна вэ? Нямдорж дарга хариулъя. Тэгвэл Бат-Отгон хариулъя.


Б.Бат-Отгон: -Дутуу зохицуулалтууд нэлээн байгаа. Авлигын эсрэг конвенцид нэгдсэн гишүүн орны хувьд бид нар конвенцитой  хуулиа нийцүүлэх нь бидний үүрэг. Дээрээс нь янз бүрийн авлигын эсрэг хамтын нийгэмлэгүүдэд гишүүн байдаг. Гишүүний хувьд хүлээсэн үүргийн хувьд шинжээчдээс хийсэн үнэлгээ нэлээн гарсан. Ялангуяа сүүлийн 2013 онд маш нарийн үнэлгээ гарсан. Авлигын эсрэг үйл ажиллагаа дэлхий дахин дээр ч гэсэн дараагийн шат руугаа орсон юм шиг ийм нарийн асуудлууд руу орж байгаа. Тэгэхээр бид нар гишүүний хувьд дагаж явна. Жишээ нь, мэдээлэгчийг хамгаалахтай холбоотой асуудлыг бид нар үүн дээр тусгаад өгсөн байгаа. Шүүхийн шинэтгэлтэй холбоотой асуудлуудыг олон улсын шинжээчид зүйл, заалт бүрээр нь үнэлгээ өгсөн. Тэр болгоныг нь бид аль болохоор дотоодынхоо экспертүүдтэй хамтарч байгаад үүн рүү тусгаад оруулаад ирсэн байгаа. Хууль эрх зүйн орчны хувьд шаардлага багагүй байгаа. Худалдан авах ажиллагааны хувьд ч гэсэн бүгд цахим руу шилжиж байгаа боловч яг бодит байдал дээр асуудал уялдуулах, хооронд нь зохицуулах ийм асуудал шаардлагууд байсаар байгаа. 


Д.Ганбат: -Бат-Эрдэнэ гишүүн асуултаа асууя. 


Б.Бат-Эрдэнэ: -Баярлалаа. Би Нямдорж даргыг Их Хурлаар Авлигатай тэмцэх газрын дэд даргаар томилогдож байхад хэлж байсан. Урьдчилан сэргийлэх, соён гэгээрүүлэхтэй холбоотой ажилд онцгой анхаараарай гэж. Тэгээд сая хариултаас үзэхэд нэлээн ажлууд хийгдэж байгаа юм байна. Энэ талаараа тодруулж хэлж өгвөл сайн байна  гэж Нямдорж даргад хандаж хэлж байгаа юм. Хоёрдугаарт, ерөөсөө авлигатай холбоотой асуудал бол төрийн албатай холбоотой, төрийн албан хаагчтай холбоотой асуудал гэж ойлгож байгаа юм. Тэгэхээр зэрэг төрийн албан хаагчдын нийгмийн баталгаа, цалин, тэтгэвэрт гарахдаа авдаг тэтгэмж, цаашилбал, тэтгэвэр мөн ажиллаж байх хугацаандаа хүний наад захын хэрэглээ гэж байна шүү дээ. Орон сууц, үр хүүхдүүдийн сургуулийн зардлыг тодорхой хэмжээнд даадаг юм уу энэ зохицуулалтуудын талаар танай байгууллагын зүгээс ямар санаачилга гаргаж байна вэ? Энэ оруулж ирж байгаа хөтөлбөрт тэр талаар тодорхой тусгагдсан ийм зүйл байна уу? Хүн ирээдүйдээ итгэлтэй амьдрах  хэрэгтэй л дээ. Гадаад улс орнуудад авлигын асуудал ярихад сөргүүлээд төрийн албан хаагчид хүмүүсийн зүгээс чи миний насаараа амьдрах амьдралыг хариуцах уу гэдэг ийм асуулт тавьдаг. Энэ бол зөв байна гэж ингэж ойлгогдоод байгаа юм л даа. Тэгэхээр тэр талаас нь Монголын төр хөдөлгөөнгүй, баталгаатай, тогтвортой, тууштай ийм бодлоготой байх. Энэ бодлогыг гаргах чиглэлээр шинэ оруулж ирж байгаа хөтөлбөрт байна уу, үгүй юу? Энэ их чухал байгаа юм. Яагаад вэ гэхээр 4 жилээр засаг солигдоод өмнө нь гаргасан шийдвэрүүд эргэж буцаад байдаг. Түүний тодорхой жишээ цалин, тэтгэвэр нэмэхээ байсан. Маш эргэлзээтэй. Мөн 36 сарын авдаг тэтгэмж хэд болсон бэ мэдэхгүй. 12 сар гэж байсан одоо цалингийн дундаж, тэгээд ажилласан жил гээд юу юу болов? Тэгтэл магадгүй дахиад 4 жилийн дараа бас ямар байдалтай болох нь ойлгомжгүй ийм байдалтай байна шүү дээ. Би тэр талаас нь асуугаад байгаа юм. 


Хоёрдугаарт, ерөөсөө аж ахуй нэгж байгууллагууд, бид нар улс орны эдийн засгийн 80 гаруй хувийг хувийн хэвшил нуруун дээрээ үүрч байгаа гэж хэлж байгаа боловч одоо танай байгууллагын үйл ажиллагааны зарим улс төржсөн ийм байдалтай холбоотойгоор асуудал гараад байна шүү дээ. Тухайлбал, 5800 аж ахуй нэгж Авлигатай тэмцэх газар дээр шалгагдаж байгаа гэж ярьж байна. Одоогийн байдлаар хэчнээн компани, пүүсийн захирлууд хориотой хүлээтэй байна вэ? Пүүс, компанийн захирлуудыг ерөөсөө хэдэн сараар байцаалт авдаггүй. Түгждэг шинэ болсон одоо хуучин нэрээр нь хэлье сууж л байдаг. Хүний эрх талаасаа энэ чинь яригдаад байгаа асуудал шүү дээ. Ийм байдлаар ямархуу хэмжээнд байна. Үүнийг хэлж өгөөч. Одоо сонгуулийн уур амьсгал ороод ирнэ. Тэгээд сонгууль болохоор улс төрийн нөлөөн доор ажил чинь эхэлнэ шүү дээ. Нэр дэвшингүүт нь барьж аваад хорьдог, нэр дэвшиж байхад нь авлигатай тэмцэх газраас дууддаг гэх мэт ийм ажлууд чинь шат дараатай  эхлээд ингээд пижгэнээд явна. Улс төрийн нөлөөнөөс ангид байх хуулийнхаа хүрээнд үйл ажиллагаагаа явуулах чиглэлд анхаармаар байгаа юм. Энэ талаас та бүхэн ямархуу байдалтай байдаг юм бэ? Энэ зүйлд хариулт өгөөч. Ийм асуулт байна.


Д.Ганбат: -Хэн бэ? 2


Ц.Нямдорж: -Бат-Эрдэнэ гишүүний асуултад хариулъя. Авлигатай тэмцэх газрын Урьдчилан сэргийлэх, соён гэгээрүүлэх хэлтсийн үндсэн чиг үүргийн хүрээнд 2014 онд нийт орон нутагт томилолтоор баруун 5 аймгаар бүрэн дүүрэн ажиллаж ирсэн. 2014 онд урьдчилан сэргийлэх, соён гэгээрүүлэх ажлынхаа бүрэн дэлгэрэнгүй тайланг Улсын Их Хурлын гишүүн та бүгдийн цахим хаяг руу бүгдийг нь манай албанаас  явуулж танилцуулсан байгаа. 2015 оны хүрээнд эхний улиралд  Урьдчилан сэргийлэх, соён гэгээрүүлэх алба маань өнөөдрийн байдлаар Булган аймагт ажиллаж байгаа, Ховд аймагт ажилласан. Үүн дээрээ  урьдчилан сэргийлэх, соён гэгээрүүлэх ажлынхаа хүрээнд тухайн байгууллагаас явагдаж байгаа үйл ажиллагаа төрийн хаагчдын ашиг сонирхлын гарч байгаа зөрчил дутагдал үүнд эрх зүйн зохицуулалтын талаарх бүрэн дүүрэн дэлгэрэнгүй мэдээ мэдээллийг орон нутагт болон төр захиргааны байгууллагад хийсэн сургалт семинарын хүрээнд мэдээлэл өгч ажиллаж байгаа гэдгийг энэ ялдамд танилцуулъя. Түүнчлэн таны хоёрдугаар асуултад гарсан нийтийн төрийн захиргааны байгууллагуудынхаа юуг бид нар үндэсний хөтөлбөр дээр 4.1.10-т бүрэн дүүрэн тусгаж өгсөн байгаа гишүүн ээ. Та үүнийг эргээд хараарай. Дээрээс нь таны хэлсэн 5800 аж ахуй нэгжийг шалгаж цагдан хорьж байгаа асуудлаар ярьж байна. Хэлэлцэж байгаа асуудлын хүрээнд багтаагүй ч гэсэн би та бүхэнд хэдэн тоо баримт энд дурдъя. Манайхан 2012-2015 онуудад эрүүгийн хэрэг үүсгэгдэн шалгагдсан байдалтай нэлээн дүгнэлт хийж ажилласан. Одоогийн байдлаар манай байгууллагад цагдан хориотой 6 хүн байгаа. Үүн дээр төрийн өмчийн оролцоотой аж ахуй нэгжийн нэг албан тушаалтан, бусад нь дандаа төрийн албан хаагчид байгаа гэдгийг бас та бүхэнд хэлье. Түүнчлэн бид нар 2014 онд нийт 239 эрүүгийн хэрэг үүсгэж шалгасан жилийн хэмжээнд. Ингээд 239 хэрэг холбогдон шалгагдаж байгаа албан тушаалтнуудаас жилийн хэмжээнд 29 хүнийг цагдан хорьж шалгасан байгаа гишүүн ээ. Тэгэхээр таны 5800 аж ахуй нэгж гэдгийг та эргүүлж тодруулаад яагаарай. 


2014 онд би хэлсэн. 2013 онд бид нийт 187 эрүүгийн хэрэг үүсгэж шалгасан. Үүнээс 48 хүнд цагдан сэргийлэх арга хэмжээ авсан. 2012 онд 164 эрүүгийн хэрэг үүсгэж шалгасан. Үүнд 22 хүнийг цагдан хорьж шалгасан ажиллагаа байгаа. 


Д.Ганбат: -Микрофонтой ярина шүү. Лүндээжанцан гишүүн асуултаа асууя. Тодруулах уу, болно. Бат-Эрдэнэ гишүүн тодруулъя.


Б.Бат-Эрдэнэ: -Тэгэхээр зэрэг авлигатай тэмцэх ажлын чиглэлээр Оюунбаатар гишүүн бид нар Улсын Их Хурлын гишүүдэд зориулсан тусгай семинарт оролцсон л доо. Тэнд яг энэ авлигын асуудлаар мэргэшсэн профессор Монголын талаар үнэндээ өндөр мэдээлэлтэй байна лээ л дээ. Тэгэхээр зэрэг яг танайд бол авлигын олон улсын судалгааны байгууллага гаргасан дүн, жагсаалтад эзэлж байгаа суурь яг эцсийн туйлын үнэн гэж авч үзэж болохгүй гэдэг зүйлийг маш тодорхой хэлсэн. Оюунбаатар гишүүн ч гэсэн асуусан. Тэгэхээр зэрэг бодит хөрсөн дээрээ авлигын байдал ямар байгаа юм бэ гэдэг дээр нэлээн тодорхой дүгнэлт хийж, судалгаа гаргасан зүйл манай зүгээс, танай байгууллагын зүгээс байна уу? Яг дотооддоо.


Д.Ганбат: -4 дүгээр микрофон.


Б.Бат-Отгон: -Авлигын эсрэг хуулийн дагуу Авлигатай тэмцэх газар хоёр төрлийн судалгааг тогтмол явуулдаг. Тэр нь авлигын индекс, нөгөөдөх нь төрийн байгууллагуудын шударга байдлын түвшний үнэлгээ гээд сөөлжөөд хоёр жил тутамд нэг явдаг. Түүний  хажуугаар эрсдэлтэй салбаруудад авлигын эсрэг судалгааг өөрсдийнхөө хүрээнд мөн түүнчлэн гадагшаа судалгааны байгууллагуудад захиалж хийлгэдэг. Тэгэхээр ер нь өнгөрсөн жил эрүүл мэндийн салбар дахь авлигын нөхцөл байдал гэсэн судалгааг хийлгэсэн. Нөхцөл байдал тийм сайнгүй гарсан байгаа. Орон нутгийн түвшинд нарийвчлан судалгаа хийгээгүй ч гэсэн 2013 оноос орон нутаг дахь төсвийн эрх мэдэл нэмэгдсэнтэй холбоотойгоор Авлигатай тэмцэх газрын ажлын хэсэг бүх сумын түвшинд аль болох хүрч ажиллахаар ажилласан. Үүний үр дүнд орон нутагт авлигын нөхцөл байдал сонирхлын зөрчлийн нөхцөл байдал нэлээн сайн биш гэсэн ийм дүн, үнэлгээг бид нар баримт материал дээр суурилсан байдлаар хийгээд байгаа. Тэгэхээр хангалттай судалгааны дүн ганц Авлигатай тэмцэх газраас биш мөн Сант марал судалгааны байгууллага гээд бие даасан судлаачдын хийж байгаа дүнгээс авлигын асуудал сайнггүй байгаа гэсэн судалгааны дүн байгаа. 


Д.Ганбат: -Лүндээжанцан гишүүн асуултаа асууя. 


Д.Лүндээжанцан: -Ерөнхий асуулт асууя даа. Асуулт ч юу байх вэ дээ, санал шахуу юм. Тэгэхээр энэ хөтөлбөрийн  хэрэгжилтийг зохион байгуулах зөвлөл гэж байсан юм. Үүнийг хариуцаад цагтаа Оюун гишүүн бид нар ажиллаж явсан хүмүүс. Бидний үед соён гэгээрүүлэх, урьдчилан сэргийлэхэд гол анхаарлаа тавья гээд, дараа нь концепци тэмцэхэд гол анхаарлаа чиглүүлье гэсэн. Тэгэхээр жингийн туухай дээр байгаа гэдэг шиг аль алиныг нь хослуулж авч явах ёстой. Зөв авч явах ёстой ийм болоод байгаа юм л даа. Сүүлийн үед чих халууцуулж байна л даа. Ер нь хүмүүс айдаг байгууллага, хууль шүүхийн байгууллага, хүчний байгууллагаас хүмүүс эрхээ хамгаалуулдаг байгууллага, хар цагааныг ялгадаг байгууллага гэж харахаасаа илүү тэр айдаг эмээдэг айдсын байгууллага болгочих вий гэж сэтгэл зовоод байгаа юм. Ёстой ухаантай үйл ажиллагаа явуулж та бүхэн маань нийгмийн шударга ёсны төлөө явах ёстой, шаардлагатай байгууллага. Тэгэхээр авлига авахаас урьдчилан сэргийлж, эхлээд шалтгааныг нь анагаах асуудал. Тэр дотор сүүлийн үед яригдаж байгаа ядуурал. Ядууралтай авлигатай яаж холбогдох юм бэ гээд та бүхэн бодох байх л даа. Үнэн хэрэг дээрээ цалин хангамж дунд, чинээлэг Монголын нийгэм болж байж, тэгэхдээ цаашдаа өндөр хөгжсөн амьдрал гайгүй газар авлига байсаар байна. Ядахдаа төрийн албан хаагчдыг авлигаас ангид байлгахад зориулсан түрүүн Бат-Эрдэнэ гишүүн яриад байна лээ. Ер нь нийгмийн талын уг углуургаар нь авах ямар арга хэмжээнүүд байж болохыг хөтөлбөрт нэлээн сайн суулгаж өгмөөр байна. Хоёр дахь асуудал нь бол Авлигатай тэмцэх газрын тусгай албан хаагчид бол төрийн албан хаагчийн нэг хэсэг. Хүмүүс юу гэж хараад байгаа вэ гэхээр Авлигатай тэмцэх газрыг Их Хурлын байгууллага гэж хараад байгаа юм. Их Хурлын байгууллага юу байх вэ, энэ чинь хараат бус ажиллана. Ерөнхийлөгч удирдлагыг нь нэр дэвшүүлэхээр оруулж ирж оруулж ирдэг. Тэрийг нь ерөөсөө Их Хурал үг дуугүй баталдаг ийм байгууллага байгаа шүү дээ ер нь. Би үүн  дээр асуух ч юу байх вэ. Би эрх зүйн соёлын асуудлыг хөндөж та бүхэнд тавья гэж бодоод байгаа юм. Хууль дээдлэх, шударга ёс гэсэн уялдаа холбооны асуудал гарч байгаа юм. Үүнийг яаж энэ байгууллагынхан албан тушаалтнууд ойлгож байгаа вэ? Хууль дээдлэх зүй ёсны асуудал гэж асуудал гараад байдаг. Хууль дээдлэх ба хүний эрх гэдэг нь нэг номерын асуудал болж тавигдаад байдаг. Хууль дээдлэх ба эрх зүйн соёл. Энэ харилцаа дунд мэргэжлийн ёс зүй, ур чадвар гэдэг юм гарч ирмээр байдаг. Хуулиараа гарцаагүй. Хэрэг хийсэн юм шиг байдаг. Гэтэл цаана нь шударга ёс, зүй ёс, тэгээд эрх зүйн соёл, хүний эрх, эрх чөлөө гээд өргөн олон талаас нь харах шаардлагатай. Би Дээд шүүхийн шүүгчдийг орж ирэхэд үүнийг яриад байсан байхгүй юу. Тэгэхгүйгээр нэг талаас нь ерөөсөө иш мухаргүй бух шиг зүтгэнэ. 


Д.Ганбат: -Гишүүний  нэг минутыг өгье.


Д.Лүндээжанцан: -Ерөөсөө хувьсгалч Дорж гэдэг шиг явбал энэ нийгэмд тус болохоосоо илүү гай болно. Тэгэхээр энд ухаалаг байя. Өнөөдөр XXI зуунд Монгол Улс хүний эрхийг дээдэлсэн ийм нийгэмд бид амьдарч байгаа гэдгийг сайн бодож энэ талын хүмүүс эрх зүйн өндөр соёлтой байж л үйл ажиллагаа явуулна гэж ингэж бодоод байгаа юм. Тэгээд яллах, цагаатгах хоёрыг зэрэг барьж явмаар байна. Өнөөдөр манай шүүх эрх мэдлийн байгууллагуудад ямар уур амьсгал зонхилж байгаа вэ гэхээр юманд хатуу хандах юм бол өөр аюулгүй, хал палгүй гэдэг ийм л байдал үүсэж байна. Тэр нь дутагдалтай эвлэр, авлига ав гэсэн үг биш. Эрх зүйн өндөр соёлтой, шударга бай гэсэн үг байхгүй юу. Хүний эрхийг дээдэл гэсэн үг. Үүнийг эрх зүйн соёлын  өндөр түвшинд бодож үзээч гэж. 


Д.Ганбат: -Гишүүн бараг үг байсан уу? Хэн хариулах билээ? 4.


Б.Бат-Отгон: -Авлигатай тэмцэх газрын хүлээж байгаа нэг үүрэг бол авлигын нийгэм дэх шалтгаан нөхцөлийг тогтоогоод түүнд чиглэсэн үйл ажиллагаа зохион байгуулах ийм үүрэгтэй байгаа. Авлигын шалтгаан нөхцөл маань судалгааны дүнгээс харахад, бас нийгмийг хамарсан том асуудлууд. Угшил нь гээд ярихаар эхнээсээ улс төрийн намын санхүүжилт, сонгуулийн санхүүжилт, дээрээс нь хамгийн гол нь төрийн албан хаагчдын хандлага гэдэг асуудал маань хамгийн чухал болж тавигдаад байгаа. Тэгэхээр төрийн албанд шинээр хүн сонгогдож орохдоо ямар хандлагатай байх вэ гэдэг зохицуулалтыг хүртэл бид нар нөгөө хүнийхээ сонгон шалгаруулалтад нэлээн олон улсын стандартад нийцсэн асуудлууд маань нийгмийн шалтгаан нөхцөл маань нэлээн их байгаа. Дээрээс нь хүүхдүүдэд багаас нь шударга ёс тогтоох асуудлыг бид нар бодлогын түвшинд цогцтой авч үзэхгүй бол өнөөдөр ерөнхий боловсролын сургуульд зааж байгаа нийгмийн боловсролын хичээл дээр ганц хоёрхон цаг нь шударга ёсны талаар албан ёсны хичээл орохоор байгаа. Бид нар туршилт хийж үзсэн. Цэцэрлэгийн насны хүүхдүүдэд шударга ёсны талаар ном танилцуулаад, дунд ангийн хүүхдүүдэд бас танилцуулаад хэлэлцүүлэг өрнүүлээд зуны даалгавар хэлбэрээр өгөөд явуулахад дунд ангийн хүүхдүүд хэзээний эвдрэх тал уруугаа орсон, бидний багш нартаа хийсэн ажлыг хийж ирээгүй байх жишээний. Тэгэхээр цэцэрлэгийн хүүхдүүд бол яг бид нарын ярьснаар хөөрхөн өөрсдөө ажлууд хийсэн байх. Аль болохоор бид нар бага наснаас нь шударга ёсны боловсролоо. Тэгээд авлигын эсрэг боловсролыг оруулна гэхээр хүмүүс авлига гээд хүүхдүүдэд заах юм шиг санаад байх шиг байгаа юм. Тэгээд зүгээр шударга яаж байх вэ, үнэнч байх нь яах вэ гэдгийг хүүхдүүдэд багаас нь суулгаж, гэр бүлийн хүмүүжил рүү нийгмээрээ анхаарах шаардлагатай байгаа юм. Бид нар Боловсролын яамтай энэ асуудлыг сургалтын хөтөлбөрт нь оруулах талаар нэлээн ярилцсан боловч хөтөлбөрийн маань агуулга нь дүүрээд энэ асуудал сүүлийн хоёр жилд нэлээн хүлээлттэй байгаа. 


Д.Ганбат: -Тэмүүжин гишүүн асуултаа асууя.


Х.Тэмүүжин: -Надад бол бараг асуулт гээд байх юм алга. Хэлэх үг байна. Үнэхээр энэ хөтөлбөртөө холбоотойгоор бид нар авлигатай тэмцэх гэдэг бол өөрөө хүнийг цагдан хорьж, мөрдөн шалгаж, ял эдлүүлэх гэхээсээ илүүтэйгээр төрийн албан хаагчдыг шударга, сонирхлын зөрчилгүй, ил тод хариуцлагатай ажиллахад нь дэмжлэг үзүүлэх тийм ажил байдаг юм гэдэг талаасаа бид нар философио өөрчлөх ёстой юм. Үнэхээр урьдчилан сэргийлэх тэр дундаа төрийн албан хаагчдад туслах замаар тэд нар ихэнх тохиолдолд өөрсдийн хувийн шунал, эсвэл хууль зөрчих сэдэл гэхээсээ илүүтэй тодорхой бус дүрэм журам, ойлгомжгүй үйл ажиллагаа, өөрийн сонирхлын зөрчил, авлигатай холбоотой мэдлэг дутуу байдлаасаа болоод алдаанд хүрэх магадлал өндөр байгаа юм. Тийм учраас Авлигатай тэмцэх газрыг уг нь парламентын дэргэд байгуулахдаа зүүн европын улс орнуудад ашигласан шиг манайх соён гэгээрүүлэх болон төрийн албан хаагчдад дүрэм журам сахиулах, ёс зүйн мэдлэг олгох чиглэл рүү нь байгуулсан бол төрийн албан хаагчид Авлигатай тэмцэх газраас айх биш, харин найзлах, түншлэх замаар аливаа шийдвэр гаргахдаа өөрт нь үл ойлгогдох эсвэл сонирхлын зөрчилтэй эсвэл ард нь асуудалд орж болзошгүй юм байна гэж харагдах юм бол түүгээрээ зөвлөгөө авах хамтын үйл ажиллагааны тусламжтайгаар төрийг илүү шударга, цэвэр, авлигаас ангид, сонирхлын зөрчлөөс ангид ажиллуулах боломж харагдаад байгаа юм. Харамсалтай нь бид Авлигатай тэмцэх газрыг байгуулахдаа соён гэгээрүүлэх төрийн албан хаагчдад дэмжлэг туслалцаа үзүүлэх чиг үүргийг нь мөрдөн шалгах чиг үүрэгтэй нь хамтран өгсөн учраас Авлигатай тэмцэх газарт гаргаж өгсөн мэдээлэл тусламж авах гэсэн хүсэлт нь буцаагаад өөрийг нь гэмт хэрэгт холбогдуулах, шалгах үндэслэл, өөрийг нь буруутгах нотлох баримт болох магадлалтай учраас төрийн алба бүхэлдээ Авлигатай тэмцэх газраас айдаг болоод хувирсан. Үүнийг бид яаж шийдэх ёстой юм бэ гэдгээ Улсын Их Хурал дээр цэгцтэй ярих ёстой. Анх Авлигатай тэмцэх газрыг байгуулагдаж байхад би Цэцэд гомдол гаргаж байсан. Тэр нь юу вэ гэхээр гэмт  хэрэгтэй тэмцэх үүрэг Үндсэн хуульд Засгийн газрын бүрэн эрх гээд бичсээр атал гүйцэтгэх эрх мэдлээс гадна гэмт  хэрэгтэй тэмцэх чиг үүргийг өгч болохгүй. Харин Авлигатай тэмцэх газрыг бид парламентын хяналтыг хэрэгжүүлэх, соён гэгээрүүлэх, төрийн албаны ёс зүйг хөндлөнгөөс сахин мөрдүүлэхэд дэмжлэг үзүүлэх зорилготой ийм бүтэц байж болно гэдэг байр суурьтай судалгааны ажлууд хийж байсан. Үнэхээр бид нэг зүйлийг эргэж харах цаг болсон. Нэгдүгээрт, Үндсэн хуулиар төрийн сахин хамгаалах чиг үүрэг бол хүний эрх, эрх чөлөө. Хоёрдугаарт, энэ чиг үүргийг хэрэгжүүлэхийн тулд төрийг байгуулж байгаа юм. Төр нь энэ чиг үүргээ хэрэгжүүлэхэд садаа болдог нэг үзэгдэл авлига. Энэ өөрөө гуравдагч эх үүсвэр байхгүй юу. Гэтэл бид нар гуравдагч эх үүсвэр дээрх зохицуулалтаараа эхний иргэний эрх, эрх чөлөө хувь хүний эрх рүү халдах тийм үзэгдлийг бий болгосон. Үүнийгээ бид нар яах вэ гэдгээ бодох ёстой. Үнэхээр Авлигатай тэмцэх газар авлигын баримт бичиг дээрх гурван зүйлд бид анхаарах ёстой. Сонирхлын зөрчлийн хууль гарсан. Авлигатай холбоотой авлигын зөрчил, гэмт хэрэгтэй холбоотой авлигаас урьдчилан сэргийлэхтэй холбоотой олон механизмууд бий болсон. Тийм учраас бид төрийн албанд байгаа бүх ёс зүйн дүрмийг нэг мөр шинэчлэх ёстой. Тэр ёс зүйн дүрэмтэй холбоотой сургалтыг ёс зүйн дүрмийг төрийн албан хаагч өөрийгөө аюулгүй, эрсдэлгүй төрийн албаны үйл ажиллагаа явуулдаг. 


Д.Ганбат: -Тэмүүжин гишүүнд нэг минутыг нь өгье. 


Х.Тэмүүжин: -Төрийн албаны шинэ сувилал бий болгоход Авлигатай тэмцэх газрын соён гэгээрүүлэх чиг үүрэг үнэхээр үр ашигтай ашиглах ёстой. Хоёрдугаарт, айдастай байгаа байдлыг алга болгож, төрийн албан хаагч тусламж авч өөрөө цэвэр шударга ажиллах тэр туслагчийн чиг үүрэг дээр яаж аваачих вэ гэдгээ  хоёр том энэ хөтөлбөрийн зорилт байх ёстой. Гуравдугаарт, тодорхойгүй авлига үүсэж болзошгүй эрх мэдэл төвлөрсөн, сонирхлын зөрчил хянагдахгүй байгаа тэр цэгүүд дээр map зурах ёстой байхгүй юу. Тэр цэгүүд дээрх ажлыг соён гэгээрүүлэх арга замаараа мэдээлэл түгээх арга замаараа, иргэний хяналт бий болгож, ил тод ажиллах арга замаараа хууль тогтоомжийг боловсронгуй болгох Захиргааны үйл ажиллагааны ерөнхий хууль одоо гарах гэж байна шүү дээ. Үүнтэй холбоотой ажлыг бид сайжруулах ёстой. Дөрөв дэх нь Улсын Их Хурал дээр одоо Авлигатай тэмцэх газрын Мөрдөн шалгах..


Д.Ганбат: -Би хурал даргалагчийн хувьд Баасанхүү гишүүнийг Өргөдөл гомдлын байнгын хороо бас асуух юм байна гээд байх юм. Нэг минутад багтаагаад та асуултаа асуучих. Үгээ хэлэх юм уу? Гишүүд асуулт асууж дууслаа. Үг хэлэх гишүүд байна уу? Хүүе энэ чинь. Баянсэлэнгэ гишүүнээр тасалъя. Баянсэлэнгэ гишүүн түрүүлээд үгээ хэлье гээд байна Оюунбаатар гишүүн ээ, болох юм уу? Баянсэлэнгэ гишүүн.

З.Баянсэлэнгэ: -Баярлалаа, дарга аа. Тэгээд энэ үндэсний хөтөлбөрийн асуудал орж ирж байна. Үүнийг авлигын асуудал нэг байгууллагын асуудал биш, бусад байгууллага, иргэдийн оролцоо уялдаа холбоон дээр хамтын үйл ажиллагааны үр дүнд авлигын асуудал нэг мөр шийдэгдэх ийм талаас нь харж оруулж ирж байна гэж ойлгож байна. Гэхдээ энэ үндэсний хөтөлбөр дээр бид эргэж харж ярилцах хэрэгтэй байна. Энэ үндэсний хөтөлбөрийг хэлэлцэхээсээ өмнө Үндсэн хуулийн бус аргаар байгуулагдсан, Үндсэн хуулийн бус байгууллагыг цаашид  хэрхэн вэ гэдэг асуудал дээр эхлээд ярих ёстой. Тэгж байж өнөөдөр Авлигатай тэмцэх газар урьдчилан сэргийлэх, соён гэгээрүүлэх чиглэлээрээ үйл ажиллагаа явуулах юм уу, эсвэл мөрддөг, тагнадаг, чагнадаг тэр ажлын чиг үүргээ давхар хийгээд явах юм уу гэдэг энэ асуудал нэг мөр шийдэгдэх байх гэж бодож байна. Ер нь өнөөдөр Монгол төрийн зарчим бол хууль гаргалаа, тэрийгээ засаж сайжруулаад өөрчлөөд явж байгаа. Харин Авлигатай тэмцэх газар хийж хэрэгжүүлж байгаа ажил, чиг үүрэгтэй нь ч холбоотой хүний эрх зөрчигдөж байгаа асуудлуудтай холбоотой энэ байдлыг бид нар өнөөдөр засаж залруулж чадахгүй яваа шүү дээ. Тэгээд үүнийг яах юм бэ? Эндээс бид нар хүний эрхийг зөрчиж байгаа гээд яриад байна. Хүнийг удаан хугацаагаар хорьдог асуудал. Монгол жаахан учраас тэр хүмүүсийн хооронд яригдаж байгаа зүйлүүд бараг ил нээлттэй болсон шүү дээ. 


Улс төрийн өндөр албан тушаал хашиж байгаа хүмүүсийг барьдаг, хорьдог, ажил хийж байсантай нь холбоотой, мөн хувийн бизнес эрхлэгчид рүү хүртэл хөрөнгө мөнгөтэй нь холбоотойгоор орж эхэллээ. Авлига дотор авлига бий болсон гэдэг ийм зүйлийг ярьж байгаа шүү дээ. Тэгээд энэ байгууллага хүний эрхтэй холбоотой зөрчил дутагдлыг Улсын Их Хурал яаж ч шийдэж чадахгүй байгаа биз дээ. Хүний эрхийн Үндэсний Комиссоос илтгэл гаргадаг, тэрийг нь сонсдог. Тэгээд энд баахан хуралддаг. Санал гаргадаг. Тэгээд хэн ч, ямар ч албан тушаалтан хариуцлага өнөөдрийг хүртэл үүрээгүй шүү дээ. Надад хүний эрхийг зөрчсөн Авлигатай тэмцэх газрын чиг үүргийн асуудлыг ярьж байж дараагийн асуудал уруу орох ёстой байх гэсэн ийм л санал байна. Дээр нь хоосон лоозонгийн шинжтэй болчих вий, улам Авлигатай тэмцэх газраа Улсын Их Хурал хянаж чадахгүй болчих вий гэдэг ийм зүйлүүд байна. Энэ дотор лоозонгийн шинжтэй хэд хэдэн зүйл, заалтууд байна. Хамгийн энгийн жишээ нь, 4.5.2 дээр байна л даа. Шүүх эрх мэдлийн байгууллагатай холбоотой Ерөнхий шүүгч, Ерөнхий прокурор зэрэг удирдлагуудыг сонгон шалгаруулах тогтолцоог бүрдүүлэх гэж байгаа юм. Шүүх, прокурорын шударга байдлыг үнэлэх шалгуур үзүүлэлтийг тодорхойлох. Ерөнхий шүүгч, Ерөнхий прокурорыг Ерөнхийлөгчөөс санал болгож оруулж ирдэг. Бид өнөөдөр Ерөнхийлөгч шударга шүүгч, шударга прокурорыг сонгож байгаа гэдэг дээр хэн ч маргаж чадахгүй. Энд орж ирдэг баахан ярьдаг. Тэгээд батлаад тэр хүн танилцуулагдаад гардаг. Улсын Их Хурал ямар ч чадамжгүй. Авлигатай тэмцэх газартай ажиллах ямар ч эрх зүйн чадамж байхгүй бидэнд. Тэгээд бид нар энэ байгууллагыг яах вэ гэдгийг шийдэхгүйгээр улам орон нутагт нь салаа мөчир бий болгоод, дунд шат руугаа орно. Арван таван толгойтой атгаалжийн хар мангас гэдэг шиг сууж байгаа шүү дээ. Хөрөнгө орлогын мэдүүлэг дээр ажилладаг тусдаа баг байдаг гэж байгаа юм. Үүнийг хүмүүс ярьж байна. Би л хэлж байгаа болохоос биш. Тэгээд хөрөнгө орлогын мэдүүлэг дээр зөрчил гарангуут тэр дээр нь гүйцэтгэх ажил явуулаад шалгаад, мөрдөөд, тагнаад ингээд явж байдаг. Хэчнээн хүнийг шалгаад шалгаад  хэд нь Авлигатай тэмцэх газрын албан хаагчдын буруутай үйл ажиллагаанаас болоод хэний эрх зөрчигдсөн бэ гэдэг дээр хэн ч бид нар ярьж чадахгүй байгаа шүү дээ. Хий дэмий микрофоны ард чарлалдаж байгаа байхгүй юу.  Тэгээд ийм юмыг өнөөдөр нэг мундаг ухаантай хүн байлгаад, 76 эргүү тэнэг энд сууж байгаа юм шиг аягладаг байдлаа больж..


Д.Ганбат: -Оюунбаатар гишүүн үгээ хэлье.


Ц.Оюунбаатар: -Ганбат даргын чадамжийг сайжруулъя гэж байна. Ер нь  хөтөлбөрөө гаргаж бодлогын баримт бичгээ сайн боловсруулж, Монголд нөмрөөд байгаа нийгмийн бүх нийтийн хамарсан гажуудал болсон авлигыг багасгах хэрэгтэй. Авлига энгийн үзэгдэл болчихсон. 120-оос 80-д буух манатай. 120-оос доошоо явсан байна.  Гадны захын хүнээс асуугаарай, хийж байгаа ажил бий юу гэвэл бий. Авлигатай тэмцэх газар ч хийж байгаа ажил бий. Соён гэгээрүүлэх сурталчлах ажил чинь ерөөсөө нүдээ олохгүй, оновчтой биш байгаа. Үнэхээр Монголын нийгмийг эрүүл болгоё, шударга болгоё гэвэл сайн эрх зүйн баримт бичгүүдийг гаргах хэрэгтэй байна. Аль нэгэн улс төрийн өрсөлдөгчөө гэдэг юм уу, ард түмнээ талцуулж хэлмэгдүүлдэг биш, харин үнэхээр бодлогын бичиг баримтыг Монгол төрийн ажилтныг авлигаас ангид байлгах, эрүүл шударга ажиллах тэр нөхцөлийг бүрдүүлэх ийм бичиг баримтыг бий болгох ёстой. Энд зайлшгүй бодох ёстой зүйлүүд бол төрийн албанаас эхлэх хэрэгтэй. Төрийн алба нь төрлийн алба болчихсон, намын алба болчихсон. Тэгээд бөөн бөөнөөр нь хэлмэгдүүлдэг. Түүнээс нь өмнө амжиж өөрийнхөө хаалттай, шүхэртэй байгаа дээрээ ахиухан шиг төсвийн мөнгөн дээр тоглолт хийх гэдэг ийм бодлого байгаа. Одоо бид байдал ямар байгааг мэдэж байгаа шүү дээ. Тендерүүд яаж явж байгаа вэ, бүгдээрээ ярьж байгаа шүү дээ. Нэг хүн, нэг компани арван хэдэн тендертэй холбогдохоор нэг компани авдаг юм уу, үгүй шүү дээ. 2.1 тэрбум доллар  хаашаа орсон бэ? Элссэнд хийсэн ус шиг байхгүй байна. Ямар үр  дүнтэй байна вэ? Авлигатай тэмцэх газар шалгахын тулд байгуулсан байгууллага ажиллах ёстой. Улсын Их Хурлын гишүүн Засгийн газрын гишүүнийг Авлигатай тэмцэх газар дуудаад байцаагаад шалгах үүрэгтэй гэж боддог. Би удаа дараа хэлдэг, би 1998 онд хэлж байсан асуудал.


Харин хорих, цагдах эрхийг нь хязгаарлах тухай асуудал бол өөр асуудал байхгүй юу. Энэ чиглэл дээр идэвхтэй биш ажиллаж байгаа. Зүгээр урт удаан хугацаагаар хорьж байгаа, зарим тохиолдолд улс төрийн шинж чанартай үйл ажиллагаа явснаас болж энэ байгууллагын нэр хүнд унаад байгаа болохоос бие  даасан байгууллага байх ёстой гэдгийг 1994 онд авлигын үндэсний хөтөлбөрийн асуудлаар бичиж байхдаа хэлж байсан юм. Энэ байгууллага байх ёстой, зөв ажиллах ёстой. Улс төрөөс ангид байх ёстой. Хэн нэгэн хүнээс, хэн нэгэн эрх мэдэлтнээс хараат бус, биеэ даасан ийм байгууллага ажиллах ёстой байх. Урьдчилан сэргийлэх, соён гэгээрүүлэх асуудал ерөөсөө шинжлэх ухааны үндэслэлтэй бодлогоор явах ёстой. Одоохондоо хүүхдүүдтэй ажиллах, хүүхдүүдэд боловсрол олгох асуудал хол л доо. Бид  нар татварын хийсэн л дээ 5, 8, 11 дүгээр ангиудад Японтой хамтраад сурах бичиг гаргаад сургалт явуулж байсан. Одоохондоо бид нарт цэцэрлэг, сургуулийн хүүхдүүдтэй ажиллах боломж байхгүй. Цаг зав хөрөнгө мөнгө ч байхгүй. Харин хөтөлбөрөө бид илүү сайн боловсронгуй болгоё, хамтраад ажиллая гэсэн ийм санал  надад байгаа юм. Тэгээд тэгээд энэ хөтөлбөр дээр нэлээн хариуцлагатай хандах хэрэгтэй. Улс төржилтгүй Монголын нийгэм өнгөрсөн асуудалдаа үндэслэлтэй дүгнэлт, дүн шинжилгээ хийж цаашаа харж явахгүй бол хэдхэн монголчуудаа хоёр намаар талцуулаад улс төрийн намын гишүүнчлэлийн асуудалд, төрийн албаны улс төрийн намаас хараат байдгаасаа салах юм бол энэ эрчимтэй хумигдах бололцоотой. Түүнээс эрсдэл бууруулах, эрсдэлийг багасгах тухай асуудал бидний зорилго биш. Гуравхан сая хүнтэй бид бүгдээрээ мэднэ шүү дээ. Хэн яаж байна вэ гээд өнөөдөр тэр хөрөнгө орлогын мэдүүлэг үр дүнгүй юм яваад байна. Хүн болгон хэлээд байгаа. Би сая бас хөрөнгө орлогын мэдүүлэгтэй холбоотой байцаагчтай нь ам мурийгаад авсан. Зүгээр баахан мэдүүлэг аваад сонинд цацдаг. Үнэхээр Монголын ард түмний хувьд төсвийн орлогыг гадагшаа аваачаад байрлуулчихсан, оффшор зонд аваачаад байрлуулчихсан. Тэгээд баахан үл хөдлөх хөрөнгө, мөнгөтэй хүмүүсийн тухай ямар ч асуудал байхгүй шүү дээ. Хэчнээн жил зүгээр ярьдаг байхгүй юу. Хүн шийдэх тухай асуудал биш, Эдийн засгийн өршөөлийн тухай хууль тэр хөрөнгө нь Монголд эргэлтэд оруулна. Тэр хүнийг нэг удаа өршөөе гэдэг асуудлыг бид дэмжиж байгаа юм. Тэгэхээр гуйвуулаад арван хэдэн жил болсон ml320-ыг цоо шинэ ml320 mercedes benz авч гээд л. Миний муу машин гадаа хамгийн саранпай нь байж байдаг юм. Тэгээд хэвлэл мэдээллийнхэнд тавиад худлаа мэдээлэл цацаад ингээд сууж байгаа юм. Хэнд хэрэгтэй юм бэ?  Харин ч түүгээр улс төр  хийе гэвэл машиныхаа өмнө зургаа авхуулаад би ийм машинтай гээд зогсож байх юм шиг байгаа юм. Ийм асуудлаа бид өөрчлөхгүй бол энэ их цаас, хүнд суртал хэнд хэрэгтэй юм бэ? Монголын төр төсвийн хөрөнгө дээр сууж байгаа..


Д.Ганбат: -Баасанхүү гишүүн үгээ хэлье.

О.Баасанхүү: -Баярлалаа. Би бас ингэж бодож байна. Нэгдүгээрт, тэр хөрөнгө орлогын мэдүүлгийн асуудал дээр үндэсний  хөтөлбөр дээр анхаараарай гэж хэлмээр байна. Хэвлэлээр гарч байгаа мэдээллүүдэд дүн шинжилгээ хийж, жишээ нь Их Хурлын гишүүдэд үндэслэлгүйгээр хөрөнгөжсөн байна уу, эсвэл хөрөнгө орлогын мэдүүлгээ буруу бөглөсөн байна уу гэдгээр асууж лавлаж дахин мэдээлэл гаргахгүй юм бол зүгээр нэг юм тавьдаг. Тэгээд нөгөөдөх нь бид нар доромжлуулаад өнгөрөхтэй адил болж байгаа юм. Жишээ нь, Баянсэлэнгэ, Оюунбаатар, Баасанхүү гээд гурван хүн огцом хөрөнгөжжээ гээд тавьсан. Тэгээд одоо бид гурвыг шалгах хэрэгтэй байхгүй юу. Миний хувьд 100 үхэр гээд тавьсан, ний нуугүй хэлэхэд 90 үхрийн хэд нь тугаллаж, хэд нь дараа нь үхэх нь тодорхойгүй мал хэцүү шүү дээ. Манай малчид, малтай гишүүд ч гэсэн мэдэх байх. Хэдэн хонь нь тэр чигээрээ байх вэ, эсвэл өснө эсвэл буурна шүү дээ. Иймэрхүү балай асуултуудаа ч гэсэн ядаж малтай юу, малгүй юу гэж тавимаар байгаа юм. Тоо чинь харьцангуй юм л даа. Би 90 үхрийн 10 нь тугаллах болов уу, 20 нь ингэх болов уу гэж дунджаар тавьж байгаа шүү дээ. Гэтэл огцом 10, 20 тэрбумаар өссөн асуудал байдаг. Тийм учраас хэвлэл мэдээлэлтэй ойр хэдэн саяар хөрөнгө нь нэмэгдсэн асуудлууд байдаг. Тэр дээр  нь дүн шинжилгээ гээд хэвлэлээр яримаар байна л даа. Жишээ нь, намайг, Баянсэлэнгэ бид гурвыг асуу. Очоод хөрөнгө орлогын мэдүүлэг нь огцом өссөн юм уу, яаж өссөн юм бэ гэдгийг би шалгуулахад бэлэн байна. Манай хоёр ч гэсэн бэлэн байгаа байлгүй. 


Хоёрдугаарт, би юу хэлэх гээд байгаа вэ гэхээр хэвлэлээр айхавтар юм гардаг. Ер нь үүн дээр бушуухан хариулт өгч баймаар байна. Жишээ нь, Монгол Улсын Ерөнхийлөгчийг хүртэл авлигатай холбоотой гээд судлаач Ганхуяг гэдэг хүн гаргасан. Үнэн юм уу, худлаа юм уу? Хуучин Ерөнхий сайд байсан Баярын асуудлаар мэдээлэл гарсан. Тэр нь үнэн юм уу, худлаа юм уу? Ингээд ярихаар та гомдлоо  гаргаад өгөөч гээд манай хуулийнхан сонин юм яриад байдаг юм. Би бодлогын шинжтэй юм ярихаар прокурор, шүүхээс та наад ярьсан зүйлээрээ гомдол гаргаад өгөөч гэдэг. Хэвлэл мэдээлэл дээр дүн шинжилгээ хийгээд үнэхээр авлигатай холбоотой асуудлууд байвал аваад нэр төрийг нь сэргээгээд, худлаа бол худлаа гээд, үнэн бол үнэн гээд бид эрүүгийн  хэрэг үүсгээд тодорхой зүйл шалгаж байна гээд ингээд цэвэрлээд явбал Авлигатай тэмцэх газрын нэр хүнд өснө. Тэгэхгүй болохоор эсвэл бөөн авлига Монгол Улсад дүүрэн байгаа юм шиг байдаг. Дээрээс нь бусдыг хорьдог, барьдаг асуудал гэдэг чинь тодорхой шүү. Өөрөөр хэлбэл, прокурорт шилжсэн бол хорьж яах гээд байгаа юм бэ? Шүүх нь шийдээд явна биз дээ. Шүүхээр дуусаад яван явтал нь хориод байдаг. Тэр хүн ядаж бөөс хуурснаасаа салаад, хоёр хоног ч гэсэн гэр бүлийнхэнтэйгээ байж байгаад шүүхийнхээ шатанд ороод явж болдоггүй юм уу? Шалгаад дууссан бол боллоо шүү дээ. Жишээ нь, Батсуурь гэдэг хүн прокурорт шилжлээ гээд тэрийг сулла. Ямар учиртай болоод хориод байгааг мэдэхгүй. Гэхдээ ямар зорилгоор хориод байдаг юм бэ? Албан тушаалаас нь түдгэлзүүлээд албан тушаалгүй болсон л юм бол тэр хүний албан тушаалын нөлөөлөл гэж юу байх вэ дээ. Би бас өмгөөлөгч байсан мэднэ. Ерөнхийдөө хүнийг хорьдог чинь залхаан цээрлүүлэх, байцаалтын арга гэж нэрлэж байгаа доор залхаан цээрлүүлэх. Нөгөөдөх нь нотлогдохгүй зүйлийг хүчээр нотлох гэж оролдож байгаа хэрэг шүү дээ. 


Түүнээс тодорхой байгаа хүн бол байцаалт өгөх алба байхгүй. Тэгж яривал өөрөө өөрийнхөө эсрэг мэдүүлэг өгөхгүй гэдэг чинь тэр шүү дээ. Та өөрийнхөө гэм бурууг нотлох албагүй гэж байгаа шүү дээ. Тийм учраас тэр хүн та нарт ийм байгаа шүү гэж тайлбарлалаа боллоо, тэгээд нотлоод шүүх дээр очоод ял өгдөг бол өгөөд яв л даа. Энэ бол нэлээн асуудал шүү. Үндэсний хөтөлбөрийг бушуухан баталсан нь дээр. Үндэсний хөтөлбөргүй явна гэдэг бол буруу. Дээрээс нь авлигатай тэмцэх газар луу дайрч давшилдаг байдал хэрээс хэтэрлээ. Ер нь энэ байгууллагыг байхгүй болгоё гэж ярих сонирхол хүмүүсийн дунд байна. Энэ болохгүй. Энэ байгууллагыг улам бэхжүүлэх хэрэгтэй, улам сайжруулах хэрэгтэй. Тэр дундаа хэвлэл мэдээлэл дээр гарсан мэдээллүүд дээр дүгнэлт шинжилгээ хийгээд нэр төрийг нь гутаасан асуудлууд байвал холбогдох хэвлэл мэдээлэл рүү нь бичиг явуулаад хандмаар байна. Тэгэхгүй болохоор бид нар хүн нэрээ, тогос өдөө гэдэг шиг ер нь хэцүү байна шүү дээ доромжлуулна гэдэг бол. Иймэрхүү зүйлүүдийг тодорхой хэлмээр байна. Огцом хөрөнгөжсөн асуудлуудтай огцом гэдгийг та нар ойлгож байгаа. Тэр дээр тодорхой ажиллагаа хийсэн нь дээр шүү. Тэгэхгүй бол энэ ХОМ-ын ашиг нь юу байгаа юм бэ? Огцом зээл авсан ч гэдэг юм уу, огцом хөрөнгө оруулалт хийсэн ч гэдэг юм уу? Тэр болгон дээр учрыг нь ядаж зүгээр асуу л даа. Заавал хардаж, сэрдэж танай дээр очихоор нэр муудчихдаг юм шиг ийм буруу сэтгэлгээ биш, энгийн тайлбар аваад энэ тайлбар нь үнэхээр үндэслэлтэй байвал цаашид шалгая. Үндэсгүй байвал ийм..


Д.Ганбат: -Ер нь бол Авлигатай тэмцэх газрын авлигатай тэмцэх хөтөлбөр хэлэлцэж байгаатай холбогдуулаад бид нар Хууль зүйн байнгын хорооны гишүүд Авлигатай тэмцэх газар очиж ажил байдалтай нь танилцах юм. Түүний дараа Хууль зүйн байнгын хороо сонсгол явуулъя гэж бодож байгаа. Авлигатай тэмцэх газар яаж ажиллаж байгаа талаар тэгээд үүн дээр асуултуудаа сайн асууж болно. Гончигдорж гишүүн үгээ хэлье.


Р.Гончигдорж: -Авлигатай тэмцэх газар очиж шалгаад ч яах вэ дээ. Хүмүүсийг нь  ирүүлээд Байнгын хороон дээрээ хөтөлбөр батлагдаж гэж байгаатай, хэлэлцэгдэж байгаатай  холбогдож, хөтөлбөрт нэмж оруулах болон хөтөлбөрийг боловсронгуй болгох чиглэлийн юмыг судлах нь зөв байх. Түрүүн Оюун гишүүн ч хэллээ. Бид нар юмаа ялгаж салгаж байж жинхэнэ авлигын эсрэг, авлигагүй байхын төлөөх үйл ажиллагаагаа цэгцэлмээр байгаа юм. Ер нь авлигын эсрэг үйл ажиллагааны үнэлгээ бол авлигын гэмт хэргийн тоо эрс цөөрсөн байх явдал шүү дээ. Энэ утгаараа өөрөө сонирхлын зөрчил шиг байдал ороод байгаа юм. Тийм үнэлгээ гарна гэх юм бол авлигын гэмт хэрэг түүнийг хэрэг бүртгэх, мөрдөн шалгах тэр ажиллагаанууд нь тусдаа байж хийгдэх. Ингээд үзэхээр зэрэг ерөнхийдөө цаашдаа авлигын эсрэг хууль тогтоомжийг боловсронгуй болгоно гэдэг бол би ойлгохдоо ерөөсөө авлигын эсрэг үйл ажиллагаа нь бол соён гэгээрүүлэх, авлигын эрсдэл бүхий байдлын талаар хууль тогтоомжуудад үнэлгээ дүгнэлт өгөх, тэгээд энэ нь хууль тогтоомж албан тушаалтны гаргасан шийдвэр нь авлига үүсэж болзошгүй тийм эрсдэлийн нөхцөлийг үүсгэж байна. Үүнийг ингэж боловсронгуй болгож сайжруулж өөрчлөх ёстой гэдэг дээр хууль эрх зүйн зөвлөмж өгдөг. Тэгээд иргэдийн хувьд багаас нь ерөнхий боловсролын сургуулийн программ  хөтөлбөрүүд болон олон нийтийн байгууллагуудтай хамтарсан соён гэгээрүүлэх үйл ажиллагаа дээр хамгийн гол анхаарлаа тавих ийм байх  хэрэгтэй гэж боддог юм. Тэгэх юм бол энэ өөрөө цэгцтэй ойлгомжтой явна. Авлигатай холбогдсон Эрүүгийн хууль дахь тэр гэмт  хэргүүдийн асуудлыг хэрэг бүртгэх, мөрдөн шалгах ажиллагаа нь угаасаа ерөнхий нийтлэг систем дотроо нэгдэж ороод ингээд явах юм бол зөв зүйтэй гэж боддог юм. Тийм учраас энэ  хөтөлбөр дотор бид авлигын эсрэг хуулийг баталж гаргаад, түүний дараа нэг хөтөлбөр хэрэгжүүлээд, хууль эрх зүйн орчинд нь янз янзын өөрчлөлтүүд хийгээд туршиж үзлээ л дээ. Тэгээд энэ нь бол болохгүй зүйл байна гэсэн ийм дүгнэлтүүдийг ерөнхийдөө өгөгдлөө гэж ойлгож байгаа юм. Үүн дээр ч гэсэн та бүхэн бас судалгаагаа энэ чиглэл рүү хийсэн байх гэж бодож байгаа юм. Нөгөө талаасаа түрүүн хэллээ, зорилго нь зөвтгөхгүй гээд үүн дээр зарим эрсдэлтэй асуудлууд байдаг. Жишээ нь, авлига хууль бус үйлдлээ мэдээлсэн албан тушаалтныг урамшуулах, хамгаалах эрх зүйн орчныг бүрдүүлэх гээд энэ асуудлууд нь эргээд бие биеэ матдаг. Эргээд мэдээлэл өгсөн хүний зорилго чиглэл дээр хариуцлага ярьдаг, хүнийг гүтгэн доромжилсон хэмжээний асуудал руу тэгсэн  хүн гэмт хэрэг үйлдсэн чиглэлээр баланслуулж өгөхгүй бол энэ маань өөрөө их л буруу тал руугаа ороод явчих ийм байдал руу орох байгаа юм. Тийм учраас энэ чиглэл дээр хөтөлбөр доторх зүйлүүдээ бол хөтөлбөр бол нэгдүгээрт ингэж гарч ирэхийн зэрэгцээгээр хөтөлбөрийн зарим зүйлүүд нь жижиг агуулгаар баяжуулж хөтөлбөр хийгддэг байвал зүгээр байгаа юм. Хууль тогтоомж боловсруулна гээд байгаа юм, гэхдээ энэ чиглэлээр хууль тогтоомжийг боловсронгуй болгоно гэдэг ийм зорилготойгоор саяын мэдээлэл гарсан хүмүүсийг урамшуулах болон буруу мэдээлэл гаргасан бол шийтгэл гарч ирэх ёстой. Тэгэхээр үүний зорилго нь ийм зорилготой байна гэдэг зорилгоо гаргаж ирээд, тэгээд энэ хөтөлбөр чинь өөрөө соён гэгээрүүлэх нэг том гарын авлага болно шүү дээ. Хөтөлбөр чинь хамгийн гол соён гэгээрүүлэх гарын авлага болно. Энэ агуулгаараа учир зүйн тайлбартай, өнөөгийн нөхцөл байдал үүнээс гарах арга замууд, энэ арга замуудыг ингэж гаргана гэсэн ийм байдалтай. Үүнийг гарсны дараагаар тийм хэлбэрээр дэлгэрүүлсэн тайлбартайгаар гарын авлага болж болох байх. Их  Хурал дээр ч гэсэн мөрийн хөтөлбөр батлахад гишүүдэд ийм байдлаар тайлбарлах нь чухал юм гэж үзэж байгаа юм. Цаг даанч дууслаа. Би цагдан хорихтой холбоотой.


Д.Ганбат: -Батзандан гишүүн үгээ хэлье.


Ж.Батзандан: -Тэгэхээр авлигатай тэмцэх үндэсний хөтөлбөрийг баталъя гэж 6 жилийн хугацаатай, өмнөх хөтөлбөр дууссан гэж Ерөнхийлөгчийн Тамгын газар, Авлигатай тэмцэх газар, холбогдох байгууллагууд нь боловсруулаад оруулж ирсэн байна. Үүнийг харсан, танилцсан. Хөтөлбөр олон дэвшилттэй тал, санал, санаануудыг тусгасан байна гэж харж байгаа. Тэгэхээр хэдэн зүйлийг анхаарч ажиллаарай. Авлигатай тэмцэх газар соён гэгээрүүлэх ажил нэн чухал ажил гэдгийг хэлж байгаа олон гишүүд. Энэ тал руугаа илүү анхаарлаа хандуулаач. Авлига хаана гараад байна, хаана үүсээд байна гэдэг дээр анхаарлаа төвлөрүүлээч. Ялангуяа төрийн албаны томилгоо дээр, үүрэг гүйцэтгэгч дээр түр орлон гүйцэтгэгч дээр Засаг дарга нарын гаргаж байгаа хууль бус, эрх мэдлээ хэтрүүлсэн болон урвуулсан шийдвэрүүд дээр, тэрийг таслан зогсоох тал дээр илүү анхаараач гэж хэлмээр байна. Нэг Засаг даргын эс үйлдэл цаанаа олон мянган хүнийг хохироож байгаа. Нэг эрх мэдэлтний гаргасан, эрх мэдлээ хэтрүүлж гаргасан шийдвэрүүд олон зуун хүний эрхийг зөрчиж байгаа юм. Авлига гэдэг бол зүгээр мөнгө төгрөг өгч авах тухай асуудал биш, эрх мэдлээ хэтрүүлэн болон урвуулан ашиглах гээд манай Эрүүгийн хуулийн 8 зүйл, ангийг хамарч байгаа. Үүн дээр илүү өргөн хараач гэж би хэлмээр байна. 


Наад зах нь Авлигатай тэмцэх газраас төрийн албанд хэн нэгэн хүнийг томилоход тодорхойлолт авч байгаа. Тодорхойлолт өгөхийн өмнөх Авлигатай тэмцэх газар холбогдох байгууллагуудтай хамтран сургалтад суулгаад шалгалт авмаар байгаа юм. 8 зүйл ангиар та эрсдэлтэй бүлэгт хамаарагдаж байгаа шүү. Энэ зүйл ангиудын гэмт хэргийн бүрэлдэхүүн нь ингэж гарч ирдэг байгаа юм. Ингэвэл та авлигын гэмт  хэргийн холбогдогч болно. Ингээд сургалтад хамруулаад явах юм бол төрийн албанд ажиллаж байгаа зуу гаруй мянган хүнийг хяналтад бүрэн авах, боловсролоор нь, ухамсраар нь дамжуулаад авлигын гэмт хэрэгтэй тэмцэх боломж бүрэн хангагдана. Одоогийн манай авлигатай тэмцэж байгаа арга барил хойноос нь хөөгөөд байна. Гарсных нь дараа хөөцөлдөөд байна гэж би хараад байгаа юм. Гарахаас нь өмнө сургалтад хамруулна. Манай Засаг дарга  нар ч мэдэхгүй, сургалтад  хамрагдсан төрийн албан тушаалтан хэд байдаг юм бэ бид лав мэдэхгүй байна. Төрийн албанд нэг ч удаа ажиллаж үзээгүй нэг нөхөр очсон. Очоод авлигын гэмт хэрэгт холбогддог. Авлига гэдэг ерөнхий ойлголттой нэг нөхөр яваад байгаа шүү дээ. Өгөх, авах тухай ойлголт яваад байгаа юм. 8 зүйл ангийн тухай ойлголт байхгүй, эс үйлдлийн тухай ойлголт байхгүй, хэтрүүлэх урвуулах гэдэг ойлголтоо мэдэхгүй. Тийм учраас авлигатай тэмцэх тэмцэл чинь үр дүн нь бага байна гэж би хэлмээр байна. 


Гэхдээ 2006 оноос, 1999 оноос хойш бол авлигатай тэмцэх чиглэлд Монголын төрөөс гаргасан хууль, шийдвэр, тогтоол хангалттай олон байгаа шүү. Гэхдээ бидэнд үндэсний хөтөлбөр хэрэгтэй гэдэг дээр би санал нэг байна. Энэ хөтөлбөрийг батлах ёстой. Гэхдээ хоёр зүйл дээр анхаараарай. Хувийн хэвшлийн авлига гэдэг ойлголт руу хөтөлбөр түлхүү орох хандлага байгаа юм уу гэж би харлаа. Хэт хавтгайруулах нь хэр зөв бол тэрийг сайн бодож үзээрэй. Авлига бол ерөнхийдөө төртэй холбоотой ойлголт шүү. Одоо хувь руу оруулаад ирнэ. Хувийн хэвшлийг дарамтлах нэг сэжүүр бололцоо боломж нээгдэх вий. Энэ дээр анхаараарай. Хуулийн этгээдэд хариуцлага тооцох асуудлыг бас та нар хөтөлбөртөө тусгасан байна. Эрүүгийн хариуцлагад хуулийн этгээдийг татах асуудал. Үүнийг бас бодож үзээрэй. Ялангуяа эдийн засгийн хямралын энэ цаг үед хуулийн этгээд хувийн хэвшил рүү авлигатай тэмцэх нэрийн доор орох нь хэр оновчтой вэ? Үүнийг бодож үзэж зөв зохицуулалт хийгээрэй гэдгийг хэлмээр байна. Хөтөлбөрийг дэмжиж байгаа, хөтөлбөртөө байж зам явна. Хөтөлбөр яригдвал бид газрын зурагтай болж байна гэсэн үг. Тэгэхээр та бүхний ажилд амжилт хүсье. Улсын Их Хурлын гишүүний хувьд, иргэний хувьд авлигатай тэмцэх газрыг цаашид байлгах ёстой. Иймд тодорхой хөтөлбөртөө байх ёстой. Үйл ажиллагаагаа эрчимжүүлэх ёстой гэдгийг хэлмээр байна. Гэхдээ АТГ-ын нэр хүнд яагаад унаад байна вэ гэдгийг та бүхэн бас бодож үзээрэй. АТГ улс төрийн захиалгаар ажиллаж байна гэдгийг иргэд олон түмэн хэлж байгаа. Энэ худлаа биш, үнэний ортой. АТГ-ыг улс төрийн захиалгаар ажилладаггүй болгохын тулд энэ хөтөлбөрт тодорхой бодлогын юмыг оруулж ир. АТГ улс төрийн нөлөөнд байна гэдэг бол худлаа биш. АТГ-ын хараат бус байдлыг хангах, улс төрөөс ангид байлгах чиглэлийн зүйл заалтуудыг хөтөлбөртөө тусгаарай. Үүн дээр анхаараарай. Амжилт хүсье.


Д.Ганбат: -Бат-Эрдэнэ гишүүн үгээ хэлье.


Б.Бат-Эрдэнэ: -Их баярлалаа. Тэгэхээр зэрэг авлигын асуудал ерөөсөө дэлхий нийтэд өргөжөөд, хүрээгээ тэлээд байгаагийн гол шалтгаан мэргэжлийн хүмүүс хэлээд байна лээ. Хүйтэн дайны төгсгөл социалист систем задран унасантай холбоотойгоор бүс нутгууд шинэ зүйл, боломж нээгдсэнтэй холбоотой юм гэж. Үүний дараа үндэстэн дамнасан том компани пүүсүүдийн үйл ажиллагаа олон юмнуудаас шалтгаалдаг юм байна. Үүнийг харах юм бол манайд яг дүр зургаараа байгаа юм л даа. Үндэсний дамнасан уул уурхайн баялгийг авдаг том компаниудын үйл ажиллагаа хэдийн Монголд ороод ирсэн. Бид нарын сайн мэдэх Оюу толгой, Тавантолгой тэгээд цаашилбал том орд газруудын асуудал нөгөө талдаа дэлхийгээр хэрэн хэсэж, сүлжсэн санхүүгийн том үйл ажиллагаанууд байж байна, зээл бондтой холбоотой асуудлууд байна. Тэр өндөр зэрэглэлийн профессор шууд хэлж байна лээ шүү дээ. Танайд нийгмийн салбар руу нэг ч хөрөнгө оруулалт хийхгүй байгаа биз. Дэд бүтэц рүү хөрөнгө оруулалтыг цутгаж байгаа биз. Тийм, гэтэл авлига гэдэг чинь ингэж явагддаг зүйл байна шүү дээ. Тэгээд оффшор бүсүүд байгуулагдсан. Энэ оффшор бүсүүдэд хэдэн зуун банк, аж ахуй нэгж үйл ажиллагаа явуулж байгаа. Танайхыг судлаад үзэхээр нэг хүнд ногдох ДНБ-ийг хөрөнгө оруулалттай чинь харьцуулах юм бол зөрүү гарч байгаа. Тэр зөрүү танай улс төрчдийн оффшор дансанд байх ийм магадлалтай шүү. 2 тэрбум доллар тэнд байж байх магадлалтай шүү гэж барин тавин хэлж байгаа шүү дээ. Би сургалт семинарт оролцоод бусад ирээд аян замын тэмдэглэл бичээд төвийн хэвлэл мэдээллүүдээр тавьсан. Амьтан анзаарч үзсэн юм уу, үгүй юм уу.


 Үүн дээр манай Авлигатай тэмцэх газрынхан нэлээн дүгнэлт хийх хэрэгтэй байгаа юм. Одоо томоохон эрх мэдэлтэй байсан хүмүүс чинь дандаа гадаадад эдлэн газар, хаус,  хөрөнгө мөнгөө, оффшор данс гээд хамаг юмаа байршуулсан байж байна шүү дээ. Тэгээд бид нарын авлигатай тэмцэх үйл ажиллагаа чинь орой хэсгийг нь ерөөсөө хандахгүй. Нөгөө юм нь орон нутагт анхан шатанд огт хандахгүй. Энэ хоёр туйл руу орж чадахгүй байна шүү дээ. Одоо орон нутагт бид нар 2012 оны өмнөх Улсын Их Хурал төсвийн эрх мэдлийг шилжүүлэх ийм хууль батлаад өгсөн. Одоо сум 500-800 сая төгрөг, аймагт 7-12 тэрбум төгрөгийн хуваарилалт хийж байна. Гэтэл тэнд чинь иргэд асар их шүүмжлэлттэй хандаж байна шүү дээ. Тэндээс жижиг төсөл зээл хэрэгжүүлэх гэж авахад тодорхой хувийг нь тусгай дансанд байршуулахыг нь шаарддаг, авах өгөхийг нь шаарддаг. 2012 оноос өмнө нь жишээ яг ижилхэн орон сууцны байрны фасадыг засахад 75 сая төгрөгөөр зассан байхад 2012 оны дараа буюу нэг жилийн дараа 330 сая төгрөгөөр зассан ийм асуудлууд гарч байна шүү дээ. Тийм учраас үүнийг та нөхөд онцгой анхаарч, үндэсний хөтөлбөрийг бид хийж батлах гэж байгаа учраас үүнийгээ сайн тал талаас нь нухацтай хандах шаардлага байна гэж бодож байгаа юм. 


Нөгөө талаараа бол авлигатай тэмцэх асуудал дээрээ мөрдөн шалгадаг, эрүүгийн хэрэг үүсгэдэг дээр та нар нэлээн анхаарч, хүний эрхийг зөрчих, хууль ёсыг гуйвуулах, цаашилбал бид нар, иргэд, нийгмээрээ хүсээд байгаа юм бол шударга ёс, хуулийн өмнө хүн бүр тэгш байх тэр зарчмыг бид нар хамгийн их хүсэмжилж байгаа шүү дээ. Судалгааны байгууллагын дүн тийм байна, ард иргэдтэй уулзаж явахад хүн болгон энэ асуудлыг хэлж байна. Гэтэл бид нар энэ талаасаа хандаж чадаж байна уу гэвэл бид аль ч түвшинд тэгж чадахгүй байгаа шүү дээ. Ялангуяа Авлигатай тэмцэх газартай холбоотой олон асуудал гарч байгаа. Өнөөдөр ч энэ хурал дээр гишүүд ярилаа. Тийм учраас та бүхэн минь үүн дээр онцгой анхаарал хандуулахгүй бол бид арай гэж байгуулсан, арай гэж бэхжүүлэх гэж байгаа Авлигатай тэмцэх газраа татан буулгах тухай асуудал яригдаж эхэллээ шүү дээ. Энэ бол бид зүгээр  нэг санаагаараа ярьж байгаа асуудал биш. Энэ нийгэмд чинь нэлээн өргөн хүрээнд яригдаж байгаа асуудал учраас энэ хөндөгдөж байгаа шүү гэдгийг та бүхэн минь бодож үзээрэй.


Д.Ганбат: -Дэмбэрэл гишүүн үгээ хэлье.


С.Дэмбэрэл: -Баярлалаа. Нэгдүгээрт, хөтөлбөр хэрэгтэй. Тэгэхдээ зургаан жилийн стратегитай хөтөлбөр  гэж байхгүй л дээ. Анх 2002 онд хөтөлбөр гаргаад 2010 онд дууссан байна найман жил. 2006 онд АТГ байгуулагдаад 10 жил, тэгээд зургаан жилийн хугацаанд нэг сонгуулийн хугацаанд дуусах байдалтай болсон байна л даа. Тэгэхээр нийгэм маань 8-10 жилээр стратегийн юм байх ёстой. Хоёрдугаарт, өнөөдрийн хууль эрх зүйн орчинд АТГ-ын хууль болон одоо энэ хөтөлбөрийг баталлаа гэхэд энэ хоёр хоорондоо авцалдахгүй. Хэрвээ та нарын дурдсан байгууллагын тухай хуулийг хамгийн түрүүнд өөрчлөхгүйгээр тэгээд үүнийхээ үзэл санаанд тохируулж явахгүйгээр энэ хууль хөтөлбөр батлахад маш хэцүү. Тийм учраас миний санал бол Хууль зүйн байнгын хорооны гишүүд их анхаараасай гэж үзэж бодож байна. Мэдээж хэрэг үүний дараа та бүхэн шийдвэр гаргах байх. Тэр шийдвэртэй авлигын эсрэг хууль болон авлигатай тэмцэх хариуцлагатай шударга ёсыг бэхжүүлэх үндэсний хөтөлбөр гэсэн энэ хоёрыг зэрэг авч үзээд, хуульд ч өөрчлөлт оруулаад хөтөлбөрөө нарийвчлаад батлах ийм зүйлийг хийгээсэй гэж бодож байна. Хамгийн түрүүнд өнөөдөр байгаа философи янз янзаар хэлээд байна л даа. Үндэсний дээр байгаа байгууллага байгуулаад над националь, тэгээд сүүлийн үед АТГ гэдэг айлган тулгах газар гэж яриад, ийм байдлаар энэ нийгмийг авлигаас ангид нийгэм байгуулна гэвэл худлаа. Тийм учраас Хууль зүйн байнгын хороо ийм байдлаар шийдвэр гаргавал цаашаа явна. Өөрөөр хэлбэл, АТГ-ын хуульд өөрчлөлт оруулах уу, авлигын эсрэг байгууллагын тухай хуулийг  нь илүү энэ юмныхаа үзэл санаанд оруулсан ийм хууль болох ёстой.


Дээр нь улс төрийн намуудын нөлөөлөл, улс төрийн нөлөөллөөс энэ тал дээр их сайн зааж өгсөн. Яагаад Авлигатай тэмцэх газар Улсын Их Хуралд тайлагнадаг байгууллагуудтай адил бие даасан, хараат бус байдалтай байх ёстой юм бэ гэхээр яг энэ зорилгоосоо ийм байсан. Тэгэхээр Авлигатай тэмцэх газар цаашдаа байна, байх ёстой. Гэхдээ хараат бус бие даасан байдал нь зорилгодоо хүрэх арга хэрэгслээ ийм байдлаар явуулдаггүй бол энэ чинь өөрөө хэнээс ч хараат бус буюу битүү байгууллага болчих гээд байна. Энэ талаас нь бодож хуульд өөрчлөлт оруулах ёстой. Дээр нь нэг ийм асуудал. НҮБ-ын конвенцийн асуудал хоёр гурван удаа дурдагдаж байна л даа авлигын эсрэг, гэтэл яг адилхан НҮБ-ын конвенци байгаа шүү дээ, хүний эрх, эрх чөлөөг хамгаалах. Энэ хоёрын үзэл санааг хослуулж  хэрэглэсэн ийм үйл ажиллагааг хөтөлбөртөө тусгаж өгөхгүй бол болохгүй гэж бодож байгаа юм. Энэ талаас нь анхаараасай. Ерөнхийлөгч сүүлийн үед хэд хэдэн удаа хэлээд байгаа юм. Үндэсний хөгжлийн стратеги гээд л. Бид маш энгийн матриц маягийн хэдэн индексээр, энд чинь индекс яг хэрэгтэй болж байгаа юм. Хамгийн түрүүнд Transparency international индекс, тэгээд шударга ёсны индекс гээд 7-8 юмтай холбоотой индексүүд байгаа. Энэ индексээрээ жишээ нь энд биччихсэн байна шүү дээ. Дэлхийн банкны бизнес эрхлэлтийн индексээр хэзээ хийх юм бэ, ямар зорилго тавих юм бэ, авлигын эсрэг төсөөллийн тухай индексээр хөтөлбөрийн хугацаанд одоо ийм байна, бенчмарк  нь ийм байна, тэдэн онд ийм болно гэсэн. Ийм хэмжиж болох зорилтуудыг тавихгүй бол энэ чинь хөтөлбөр биш болно. Энэ талаас нь тавьж өгөх ийм зүйлүүдийг оруулахгүй бол ерөөсөө явахгүй шүү гэдгийг хэлмээр байна. Бас анхаарах ёстой зүйл бол индексээс гадна оролцоо байна. Би түрүүн хэлсэн шүү дээ. Дээр доор гэсэн ийм философи яваад байна. Энэ чинь бүгдийг жигд оролцоотойгоор хэрэгжих ёстой хөтөлбөр. Гэтэл энэ дээр байгаа 12 зүйл дээр дээр нь хүний эрхийг нэмбэл 13 зүйлтэй болоод, бүгдийнх нь оролцоог ганц нэг байгууллага биш, бусдыг нь бүгдийнх нь оролцоог нь хангасан. Тэгэхээр 13 хуульд өөрчлөлт оруулах хэрэгтэй болж байна. Хууль эрх зүйн өөрчлөлт гэдэг дээр хамгийн түрүүнд өөрчлөх хууль маань Авлигын эсрэг хуулийг өөрчлөх ёстой. Үүн дээр Хууль зүйн байнгын хороо..


Д.Ганбат: -Тэмүүжин гишүүн үгээ хэлье.


Х.Тэмүүжин: -Авлигын эсрэг хөтөлбөр яах аргагүй Монгол Улсад байх ёстой. Түрүүн төсөл санаачлагчдын зүгээс бас хэлж байна. Бид авлигатай тэмцэх хуультай боловч авлигатай тэмцэх хууль маань үйл ажиллагааны тодорхой авлига гэдэг энэ үзэгдлийг хязгаарлах, урьдчилан сэргийлэх тэр зорилт руугаа явахаасаа илүүтэй байгууллагын институцийн хууль болоод хувирсан. Байгууллагын амбиц эсвэл байгууллагын зохион байгуулалт, байгууллагын эрх мэдлийг хадгалах хүсэл эрмэлзлийг хуулийн баталгаа болгоод хувиргасан. Тийм учраас бид нар энэ алдаагаа засахын тулд авлигатай тэмцэх, авлигаас ангид байх гэдэг нь Монгол Улсын дотоод эрх ашиг гэхээсээ илүү олон улсын өмнө хамтын үйл ажиллагааны өмнө амласан амлалт учраас авлигатай тэмцэх үндэсний хөтөлбөрийг батлах ёстой. Батлахдаа мэдээж ухаалаг хандах ёстой. Батзандан түрүүн хэллээ. Аж ахуй нэгж, хувийн бизнестэй холбоотой, тэнд байгаа авлигатай холбоотой асуудал хөтөлбөрт орох уу, үгүй юу гэж. Энэ хөтөлбөрт орох ёстой. Яагаад вэ гэхээр энэ бизнесийн өрсөлдөх чадвар, байгууллагын, компанийн дотоод засаглал гээд олон зүйлтэй холбоотой учраас энд орох ёстой. Гэхдээ Авлигатай тэмцэх газрын хийх чиг үүрэг нь дахиад соён гэгээрүүлэх, нөлөөлөх, сайн туршлага соёлыг тийшээ оруулахад нь түлхэц өгөх тийм л зорилготой байх ёстой. 


Гэтэл өнгөрсөн онд бид нар ямар алдаа гаргасан бэ гэхээр дахиад Улсын Их Хурал дээр алдаа гаргасан. Мөрдөн шалгах чиг үүрэг дээр нь аж ахуй нэгж, төрийн бус байгууллагын албан тушаалтны хэргийг, мөнгө угаах хэрэг гэх мэт тавихаар Авлигатай тэмцэх газрын сайн түнш байх, авлигаас ангид орчныг бий болгох, нийгмийн соён гэгээрүүлэх гэхээсээ илүүтэй дахиад бизнес эрхлэгчид, баялаг бүтээгчдийг айдаст хүргэх тийм механизм болоод хувирч байгаа юм. Тэгэхээр бид нар энэ зөрчилдөөнийг арилгах арга зам бодох ёстой. Би юу гэж  харж байгаа вэ гэхээр энэ хөтөлбөрийг батлах ёстой, хөтөлбөрийн агуулгыг сайжруулах юм байгаа байх. Тэрийг Улсын Их Хурал дээр хэлэлцээд сайжруулаад гаргах ёстой. Гол нь айдас хүйдэс бий болгоод, хүний эрхийн зөрчлийг үүсгээд байгаа иргэд итгэхгүй байгаа тэр зүйл дээр бид нар засварыг хийх ёстой. Авлигатай тэмцэх газраас нэн даруй хэрэг хянан шийдвэрлэх ажиллагааны эсрэг гэмт хэрэгтэй холбоотой заалтууд мөрддөг тэр эрхүүдийг салгах ёстой. Аж ахуй нэгж, төрийн бус байгууллага руу орж байгаа тэр эрхийг салгах ёстой. 


Мөнгө угаах гэдэг нэрээр дурын бүх гүйлгээ, үйл ажиллагаа руу орж байгаа тэр эрхийг салгаж өгөх ёстой. Иймэрхүү байдлаар аль эрхүүдийг салгах вэ гэдгээ эхний ээлжид ярилцах ёстой. Том дүр зургаар мөрдөн шалгах эрх тэнд байх уу, үгүй юу гэдгийг дахиад ярилцах ёстой. Энэ зүйлүүдийг ярилцахын тулд Хууль зүйн байнгын хороон дээр тусдаа ажлын хэсэг Дэмбэрэл гишүүний хэлснээр байгуулах ёстой байх. Энэ авлигатай тэмцэхийн үндэсний хөтөлбөрийн дунд юу явж байгаа вэ гэхээр Төрийн байгуулалтын байнгын хорооны чиг үүргийн юмнууд зөндөө явж байгаа юм. Төрийн албаны зөвлөлтэй хамтарч хийх юмнууд зөндөө явж байгаа юм. Тийм учраас үндэсний хөтөлбөрийг хэлэлцэхдээ нэгдүгээр хэлэлцүүлгээс эхлээд Төрийн байгуулалтын байнгын хороотой хамтрах ёстой. Хамтарсан ажлын хэсэг байгуулах ёстой байх. Үндсэн хэлэлцэх Байнгын хороо бол мэдээж хэрэг Хууль зүйн байнгын хороо. Ажлын хэсэг дээр Байнгын хорооноос хүмүүс оруулаад Төрийн байгуулалтын байнгын хорооноос тусгайлан санал авах ёстой байх. Яагаад вэ гэхээр дараа нь хэрэгжилтийг хангахын тулд тэр хамтын үйл ажиллагаанууд байх ёстой учраас. 


Д.Ганбат: -Оюунгэрэл гишүүн  үгээ хэлье. 


Ц.Оюунгэрэл: -Би энэ удаадаа дэмжих сонирхолгүй байгаа. Яагаад дэмжихгүй гэж бодож байгаа вэ гэхээр би түрүүн асуултынхаа явцад хэлсэн. Авлигатай тэмцэх газар гэдэг байгууллага дээр хүний эрх зөрчигдөхөө больсон цагт би бэхжүүлэх тухайд нь ярилцах боломжтой юм. Тэр болтол тэнд хүний эрх ноцтой зөрчигдөж байгаа тохиолдолд бол аливаа нэгэн Авлигатай тэмцэх байгууллагыг бэхжүүлэхтэй холбоотой ямар ч асуудлыг авч хэлэлцэх шаардлагагүй гэж үзэж байна. Нөгөө талаас би өөрөө ёс зүйн асуудлыг судалж, парламентыг ёс зүйн дүрэмтэй болгохын тулд парламентын ёс зүйн хороонд зөвлөхөөр ажиллаж байх үедээ Калифорни муж улсын улс төрийн шударга үйл ажиллагааг хангах хороо гэдэг манайхаар бол Авлигатай тэмцэх газар дээр нь очиж ажиллаж байсан. Тэр байгууллага яаж ажиллаж байсан бэ гэхээр ерөөсөө 100 хувь иргэддээ нээлттэй, хөгжлийн бэрхшээлтэй хүн ороод тэргэнцэртэй ороод, хараагүй хүн ороод бариулаарай ярилцаад, бүх хүний хөрөнгө орлогын мэдүүлэгтэй иргэн чөлөөтэй танилцаж болдог. Ямар ч албан тушаалтны гаргасан шийдвэр тушаалыг иргэн хувилуулаад авч болдог тийм байгууллага байсан. Цэвэр иргэдэд үйлчлэх байгууллага байсан. Тэгээд улс төрийн шударга үйл ажиллагааны хороо  гэдэг тэр иргэдэд нээлттэй үйлчилдэг тэр цонх дээр очиход хүмүүс тэр авлигатай тэмцэх газрын үйлчилгээг авдаг ийм байсан. Манайд ямар байдалтай байна вэ гэхээр бүх хүний хөрөнгө орлогын мэдүүлэг тагнуулын хуучин НАХ яамны досье хураамж байгаа юм шиг досье цуглуулаад цөөхөн хэдхэн улс төрийн том албан тушаалтны мэдээллийг нь сониноор жилдээ нэг удаа зарлаад жинхэнэ дээрээ мэдээллийн ил тод байдлыг хангахгүй байгаа юм. Өөрсдөө хамгийн ил тод биш байгууллага. Өөрсдөө гүйцэтгэх ажлын шинж чанартай, нууц, байцаагч нарынх нь мэдээлэл нууц, өөрсдөө нууц. Тэндээ авч цуглуулж байгаа мэдээллүүд нь эргээд нууц ийм байдалтайгаар ажиллаад, тэгээд бүх иргэн болон улс төрийн албан тушаалтан, цаашдаа бүх компаниудаас ил тод байдлыг шаардах ийм эрх мэдлийг нэхэж байна. Тэгэхээр зэрэг миний хувьд бол ил тод байдлын талаар дэмжих, цаашдаа ёс зүйн дүрмүүдийг дэмжих үндэсний хөтөлбөрийг гаргаж болох юм. Түүнээс биш авлига гэдэг нэрийн цаана янз бүрийн сонирхолтой бирд төрүүлэх ийм  хөтөлбөрийг би батлах шаардлагагүй юм гэж бодож байгаа юм. Би яагаад бэрд гэж яриад байгаа вэ гэхээр бид нар сайн сайхан юм хүсээд үлгэрт гардаг шиг сайн сайхан зүйл шивнээд, далайгаас гоё юм олоод сайн сайхан юм бодоод тагийг нь авдаг. Тагийг нь авангуут тэр бэрд болоод хувирдаг. Түүн шиг иргэдийн эсрэг янз янзын эрх зөрчсөн үйлдэл гаргаж байгаа байгууллагыг цаашдаа бэхжүүлэх нь битгий хэл, харин ч өөрөөр өөрчлөн байгуулах шаардлагатай гэж бодож байгаа юм. 


Тэгэхээр манай гишүүд Авлигатай тэмцэх газрыг байх шаардлагатай гэж ярьж байна л даа. Байх шаардлагатай юм бол ямар байх шаардлагатай юм бэ гэдэг дээр бид нар яримаар байна. Мөрдөн байцаах ажил нь тэр  хуулийнхаа дагуу Засгийн газрынхаа мэдэлд очмоор байна. Соён гэгээрүүлэх ажил нь тэр  хуулийнхаа дагуу төрийн албаны зөвлөл дээрээ очмоор байна. Үнэхээр төрийг ёс зүй ажиллаач, ил тод ажиллаач гээд байгаа юм бол төрийн албаны зөвлөлтэйгөө нийлээд хийж болох зөндөө ажлуудыг бид нар энд хамчихсан байгаа юм. Дээр  нь прокурор, мөрдөн байцаах газар эрүүдэн шүүлттэй холбоотой газар яагаад ч юм бэ Авлигатай тэмцэх газарт бид нарын кнопоор, бид нарын ятгалгаар, саналаар ороод ирсэн. Тэгэхээр бид нар тухайн үедээ Авлигатай тэмцэх газартай холбоотой асуудлыг хариуцлагагүй хэлэлцэж байсан учраас эргээд харахад маш олон хүний өмнө гэм буруутай шийдвэр гаргасан байна. Ийм учраас энэ удаад бид нар хариуцлагатай шийдвэр гаргахын тулд нэг удаадаа хөтөлбөрийг эргэн харах, нарийвчлах бололцоог нь олгоод буцаавал яасан юм бэ гэсэн ийм саналтай байна. 


Нөгөө талаасаа ер нь Улсын Их Хурал өөрийнхөө харьяанд цаашдаа мөрдөн байцаах байгууллагыг байгуулж болмооргүй байна. Хуулийнхаа дагуу Үндсэн хуулийн зарчмаар явмаар байна. Гүйцэтгэх ажлаа хийдэг, мөрдөн байцаах ажил хийдэг байгууллагууд нь Засгийн газраасаа тасраад явчихсан. Тэгээд тэр нь онцгой бүрэн эрхт комисс гэдэг шиг Чойбалсан гуайн байгуулсан онцгой бүрэн эрхт комисс гэдэг шиг юу юуны дээгүүр давхиж орж ирж онцгой бүрэн комиссын хэлмэгдүүлэлтийг хийдэг тийм байдлыг бид нар цаашид ерөөсөө зөвшөөрч болохгүй. Авлигатай тэмцэхийн тулд Улсын Их Хурал өөрсдөөсөө хамаарах зүйлийг маш их хийж байгаа юм. Маш олон хуулийг ил тод байдалтай болгож байгаа. Маш олон үйлдлийг авлигын эсрэг болгож байгаа. Удаа дараа гаргаж байгаа янз бүрийн хууль, Шилэн дансны тухай хуулиас авхуулаад Нийтийн сонсголын хуулийг авч хэлэлцэх гэж байна. Төсвийн ил тод байдлын хууль гээд бүх хуулиараа бид нар алхам тутамдаа авлигатай тэмцэх, аль болохоор ил тод байдалд оруулах зүйлийг хийж байгаа юм. Эцэст  нь дахин хэлэхэд, маш олон зүйл ил тод болж байгаа. Эргээд харахад, 10 жилийн өмнөхтэй харьцуулахад маш олон зүйл ил тод.


Д.Ганбат: -Гишүүд зарим нь хоолонд яваад ирээгүй байдаг. Гэхдээ санал хураачих уу? Зарим гишүүн захиад явсан л даа. Наад гурав чинь гурвуулаа захисан. Энхболд дарга захисан, Гончигоо дарга тэнд захисан байх тийм ээ? Лүндээ гишүүн ороод ирлээ. Санал хураах гээд байна. Та байраа эзэлчих. Зэрэг явуулна. Танд ганц нэг гишүүн захисан биз дээ. Лүндээ гишүүнээс хол байгаа зарим нэгийг нь аваарай. 

Ингээд үг хэлж, асуулт асууж дууслаа. Санал хураалтын томьёоллыг танилцуулъя. “Авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийг батлах тухай” Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалтыг явуулъя. Ингээд санал хураалт. Түвдэн захисан, дарчих. Тэгвэл энэ саналыг юу гэсэн үг юм бэ, хүчингүй болгох саналаар санал хураалтаа явуулъя. Хөтөлбөр байгаа шүү дээ. Би мэдэж байна. Дахиад энэ саналыг хүчингүй болгох санал хураалтыг явуулъя. Түрүүчийн санал хүчингүй боллоо шүү дээ. Техникийн шалтгаантай юм шиг байна. Миний карт ажиллахгүй байна. 


Цэцийн дүгнэлт  хэлэлцэх ёстой л  доо. Хуулийн хугацаатай. Ярьж л байя л даа, гишүүд ороод ирэх байх. Дараагийн асуудалдаа оръё. Туулхүү дарга байраа эзэлчих. Ирц байна шүү дээ, 57.9 хувь. Ингээд дараагийн асуудалдаа оръё.

Гурав. Шүүхийн шийдвэр гүйцэтгэх тухай хуулийн 34 дүгээр зүйлийн 34.3 дахь хэсгийн заалт нь Үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 04 дүгээр дүгнэлт


Үндсэн хуулийн дунд суудлын хуралдаан 2015 оны 4 дүгээр сарын 15-ны өдөр хуралдаж, Улсын Их Хурлын итгэмжлэгдсэн төлөөлөгчөөр Тэмүүжин гишүүн оролцсон байгаа. Уг асуудалтай холбогдуулаад оролцож байгаа албан тушаалтныг танилцуулъя. Шүүхийн  шийдвэр гүйцэтгэх газрын дэд дарга Туулхүү. Ингээд асуух асуулттай гишүүд байна уу? Гишүүд нэрээ өгье. Өөр дүгнэлт байгаа. Тэмүүжин  гишүүн асуултаа асууя. Тэмүүжин гишүүнээр тасаллаа. 


Х.Тэмүүжин: -Энэ ноднин батлагдсан билүү? Ноднин 12 дугаар сарын 05-нд батлагдсан Шүүхийн тухай хуульд нэмэлт, өөрчлөлт оруулах тухай хуулиар батлагдсан заалт байгаа юм. Тэр нь юу вэ гэхээр тэр үед ямар нэмэлтүүд орсон бэ гэхээр албан дуудлага худалдаа хийхэд үнэ буулгаад байна гээд эхлээд 75-аар дуудаад, дараа нь 50 хувиар дуудна гэдэг заалт орж байсан юм. Үүнтэй хамт ямар заалт орсон бэ гэхээр маргаж анхан шатны шүүхээрээ аваад, давж заалдах шатны шүүхээр аваад, тэгээд Дээд шүүхээр ороод шүүхийн шийдвэрээ эцэслэж гаргуулаад яг хэрэгжүүлэх гэхээр төлбөр төлөгч нь дахиад шүүхийн шийдвэр гүйцэтгэл дээр нь маргаан үүсгэнгүүтээ дахиад анхан, давж заалдах, хяналт гээд явдаг. Тэгээд төлбөр төлөгч нь үндсэндээ өчнөөн цаг зардал  гаргаж шүүхийн шийдвэрээ дуусгаад дахиад шийдвэр гүйцэтгэл дээр маргаан гараад яваад үндсэндээ 10 жил явсан маргаан хүртэл байгаа байхгүй юу. Тэгээд төлбөр төлөгчийн эрх байхгүй. Энэ асуудлыг шийдэхийн тулд шийдвэр гүйцэтгэл дээр гарсан маргааныг  анхан шатны шүүх дээр шүүгч шийдээд, тэр нь эцсийнх байна гэдэг шийдвэр гарсан чинь давж заалдах болон Дээд шүүхийн бүрэн эрх рүү халдлаа гээд Үндсэн хуулийн цэцээс шийдвэр гаргачихсан. Ийм л маргаан. Өмнө нь байсантай төстэй маргаан байгаа биз. Энэ бол яах вэ, яаж шийдэх бол сонин. Ний нуугүй хэлэхэд, энд хоёр хүний эрхийн асуудал байгаа юм. Нэг нь төлбөр авагчийн эрхийн асуудал, нөгөөдөх нь төлбөр төлөгчийн эрхийн асуудал. Бид нэг юм харах ёстой. Цэцийн шийдвэрийг яаж хүлээж авахаасаа үл шалтгаалаад иргэний хэргийн шүүхийн шийдвэр гүйцэтгэлийг яаж үр дүнтэй болгох тухай дээр бодохтой юм байна лээ. Бусад улс орнуудад судалгаа хийж үзэхэд ийм байна. Шийдвэр гаргаж байгаа анхан шүүгч хэрэг маргааныг шийдэхдээ энэ шийдвэрийг хэрхэн, яаж  хэрэгжүүлэх вэ гэдэг хэрэгжүүлэх арга замаа шийдвэртэйгээ хамт бичдэг юм байна. Манайх болохоор шийдвэрээ бичээд нөгөө  хэрхэн яаж хэрэгжүүлэх арга зам байхгүй. Тэрийг нь хэрэгжүүлэх гээд шүүхийн шийдвэр гүйцэтгэгч ажиллахаар ямар нэгэн байдлаар өө сэв олж байгаад маргаан гаргаад эсвэл маргах үндэслэлгүй ч байсан хамаагүй маргаан гаргаад шүүх дээр очсон ч бол тэр нь өөрөө дараа дараагийн шат руу явдаг зорилготойгоор шүүхийн шийдвэрийг биелүүлэхгүй арга хэрэгсэл болоод хувирсан. Одоо бид нар дахиад харах ёстой. Бусад улс оронд ял эдлүүлэх үйл ажиллагаа болон шүүхийн гүйцэтгэх үйл ажиллагаа хоёрыг салгаж хоёр өөр тусдаа хуулиар шийдээд хоёр агентлаг байна. Ихэнх тохиолдолд шүүхийн  шийдвэр гүйцэтгэх гэж байгаа байгууллага нь шүүхийнхээ дэргэд байна. Шүүгч нь өөрөө шийдвэрийнхээ хэрэгжилтийг хангуулдаг учраас. Ял эдлүүлэх үйл ажиллагаа нь Засгийн газрын дэргэд байж байгаа юм. Тэгээд бид нар дутуу шийдээд байгаа нь юу вэ  гэхээр үнэхээр шүүхийн шийдвэрт юу тусгагдах вэ гэдгийг нь зааж өгөхгүй болохоор шүүхийн  шийдвэр гүйцэтгэгч чинь хууль бариад шүүгчийн шийдвэрийг бариад хэрхэн яаж хэрэгжүүлэх арга замыг нь бариад хэрэгжүүлэх үүрэгтэй хүн. Хууль хэрэглэдэг тийм хүн биш, тэнд бараг хуулийн маргаан гарах ёсгүй. Гэтэл манай дээр болохоор шийдвэр гүйцэтгэх тогтоол чинь дахиад тусдаа гарч байгаа билүү? Иймэрхүү хуулийн үл ойлгогдох юмнууд Цэц энэ шийдвэрээ дахиад хамгаалах нь ойлгомжтой. Бид нар хүлээгээд авах уу, эсвэл Цэцийн шийдвэр буцаах уу гэхэд ялгаагүй шийдвэр тэнд тэгж л гарна. Бид нарын зорьсон төлбөр авах, ний нуугүй хэлэхэд, шүүхийн шийдвэртэй маш олон төлбөрүүд байгаа. Тэр нь өөрөө төлбөр авагч дээрээ ирээгүй учраас ихэнх нь компани юм уу, хөрөнгө оруулагч юм уу, аж ахуй нэгж юм уу, эсвэл иргэн юм уу шударгаар өмчилсөн хөрөнгөө эзэмших эрх нь хөндөгдсөн хүмүүс байж байгаа юм. Төлбөрөө аваад бизнес рүүгээ хөрөнгө оруулалтаа хийгээд, ажлын байраа хадгалаад хэн нэгнийг цалинжуулаад явах боломж нь тэнд хэдэн жилээр үгүй болж байгаа юм. 


Д.Ганбат: -Туулхүү дарга тэр  шүүхийн шийдвэр яаж гардаг юм бэ, дагнаж гарч байна уу гэдгийг  хариулчих. Сая асуулт асуусан шүү дээ, түүнд хариулчих. Цаг нь тийм байна, дэгийнхээ хуулийн дагуу явна. Хуулийнхаа дагуу явж байна.


Г.Туулхүү: -Тэмүүжин гишүүний асуултад хариулъя. Ер нь бусад орны байдлыг харахад ерөөсөө шүүх өөрийнхөө шийдвэрийг хэрхэн хэрэгжүүлэх талаар зааж өгч байгаа. Захиргааны хэргийн тухай хуульд ч гэсэн шүүх захиргааны хэргийн шүүхийн шийдвэрийг хэрхэн хэрэгжүүлэх вэ гэдгийг шийдвэртээ заана гээд  заасан боловч одоо Монголын шүүхэд зааж өгөхгүй байж байгаа. Эндээс гараад сая нэг хүндрэл гарсан. Төлбөр төлөгч бол төлбөр төлөхөөс зайлсхийж байгаа үндэслэл нь гурван шатны шүүхээр яваад. Дахиад гурван шатны шүүхээр 3-4 удаа явах нөхцөл нь өнөөдрийн хуулиар бий болоод байж байгаа. Тийм л асуудал байгаа. Үүнийг таслан зогсоох гээд энэ хуульд оруулсан өөрчлөлт. 


Д.Ганбат: -Гишүүд асуулт асууж дууслаа. Үг хэлэх гишүүн бий юу? Кнопоо дар. Харин энэ ингээд байгаа юм. Лүндээжанцан гишүүний нэрийг оруулчих. Бат-Эрдэнэ гишүүнээр тасалъя. Лүндээжанцан гишүүн үгээ хэлчих.


Д.Лүндээжанцан: -Үүнийг би ингэж ойлгоод байна. Ерөнхийдөө боловсронгуй болгох ёстой юм байна цаашдаа. Үнэн хэрэг дээрээ энэ шүүхийн шийдвэр нь гарчихсан, төлбөрөө авах гэхээр авч чаддаггүй энэ хүмүүсийн эрх ашиг хохироод байна шүү дээ. Тийм учраас энэ удаад би Цэцийн дүгнэлтийг эхний удаад авах ёсгүй, боломжгүй гэж үзэж байна. Тэгээд дараа нь тэртээ тэргүй их суудлын хуралдаанаараа хэлэлцсэний дараагаар ямар гарц олох юм, тэр гарцыг нь сайн бэлдэх шаардлагатай байна. 


Д.Ганбат: -Та болов уу? Тэмүүжин гишүүний микрофоныг өгье.


Х.Тэмүүжин: -Лүндээжанцан гишүүн ээ, гарц дээр ийм байгаа юм байна лээ. Бусад улс оронд түрүүн Туулхүү дарга ч гэсэн  хэллээ. Бусад улс орон шүүхийн шийдвэр дээрээ яаж  хэрхэн хэрэгжүүлэх замаа шүүгч заавал бич гэдэг даалгавар өгдөг юм байна лээ хуулиараа. Тэгэхээр энэ шүүхийн шийдвэрт угаасаа давж заалдаж байгаа шүү дээ. Давж заалдаж байгаа шүүхийн шийдвэр дотор нь арга зам нь байж байгаа давхар явж байгаа юм. Тэгэхээр нөгөө хүн үүн дээрээ давж заалдах гомдол гаргаагүй бол үүн дээр давж заалдаагүй гэж үзээд ард ерөөсөө давж заалдах эрхийг нь хаагаад хаядаг юм байна лээ. Угаасаа та бол шүүхийн шийдвэртэй давж заалдах эрхтэй байсан. Давж заалдахдаа үүн дээр гомдолтой байна гэж заавал бичдэг шүү дээ. Та тэр дээрээ бичээгүй гээд тэр процессоороо хаадаг юм байна лээ. Манайх энэ хуулийг боловсронгуй болгох юмыг бодож хийх ёстой, боловсронгуй болгох ёстой. Гэхдээ одоо байгаа үгийг дэмжээд үлдээж явуулж болохгүй. 


Д.Ганбат: -Тийм ээ, ерөнхийдөө санал хураагаад явна. Гишүүд үг хэлж, асуулт асууж дууслаа. Ингээд санал хураалт явуулъя. 


1.Шүүхийн шийдвэр гүйцэтгэх тухай хуулийн 34 дүгээр зүйлийн 34.3 дахь хэсэгт төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөөгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэх тогтоол гаргах бөгөөд энэ тогтоолыг эс зөвшөөрвөл 7 хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна гэж заасны гомдлыг шийдвэрлэсэн анхан шатны шүүхийн шийдвэр байна гэж гэсэн хэсэг нь Монгол Улсын Үндсэн хуулийн 16 дугаар зүйлийн 14 дэх заалтын Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл шүүхийн  шийдвэрийг давж заалдах эрхтэй гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураая. 


Санал хураалт явах нь байна шүү дээ. Санал хураалт гишүүд ээ. Тэгвэл саяын саналыг хүчингүй болгохоор хураая. Нийт 12 гишүүн оролцсоноос 10 дэмжиж, энэ санал хүчингүй боллоо. 83.3 хувийн саналаар. 


Анхааралтай сонсоорой. Үндсэн хууль зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал  хураая. Санал хураалт. Хүлээн авсангүй. Өөр хоёр гурван санал хураалт байгаа. Хурдан уншаад танилцуулъя. 


2.Шүүхийн шийдвэр гүйцэтгэх тухай хуулийн 34 дүгээр зүйлийн 34.3 дахь хэсэгт төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэх тогтоол гаргах бөгөөд энэ тогтоолыг эс зөвшөөрвөл 7 хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна гэж заасны гомдлыг шийдвэрлэсэн анхан шатны шүүхийн шийдвэр байна гэж гэсэн хэсэг нь Монгол Улсын Үндсэн хуулийн Дөчин наймдугаар зүйлийн 1 дэх хэсгийн  дагнасан шүүхийн үйл ажиллагаа, шийдвэр нь Улсын дээд шүүхийн хяналтаас гадуур байж үл болно гэснийг зөрчсөн байна гэснийг хүлээн зөвшөөрөх нь зүйтэй  гэсэн томьёоллоор санал хураалт явуулъя. 


12 гишүүн оролцсоноос 8.3 хувийн саналаар энэ санал дэмжигдсэнгүй. 


3 дахь томьёоллыг танилцуулъя.


3.Шүүхийн шийдвэр гүйцэтгэх хуулийн 34 дүгээр зүйлийн 34.3 дахь хэсэгт төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэж тогтоол гаргах бөгөөд энэ тогтоолыг эс зөвшөөрвөл долоо хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь  эцсийн шийдвэр байна.” гэж заасны гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна гэсэн хэсэг нь Монгол Улсын Үндсэн хуулийн Тавьдугаар зүйлийн 1 дэх хэсгийн 2/ дахь заалтын давж заалдах болон хяналтын журмаар доод шатны шүүхийн шийдвэрийг хянан үзэх гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураалт явуулъя. 


2.8 хувийн саналаар энэ санал дэмжигдсэнгүй. 


4 дэх томьёоллыг танилцуулъя.


4.Шүүхийн шийдвэр гүйцэтгэх хуулийн 34 дүгээр зүйлийн 34.3 дахь хэсэгт төлбөр авагч, төлбөр төлөгч нь шийдвэр гүйцэтгэгчийн үйл ажиллагаа, түүний гаргасан шийдвэрийг зөвшөөрөхгүй бол ажиллагаа явагдсан өдрөөс, уг ажиллагаа хэзээ, хаана явагдсаныг мэдээгүй бол өөрт мэдэгдсэн өдрөөс хойш гомдлоо долоо хоногийн дотор ахлах шийдвэр гүйцэтгэгчид гаргана. Ахлах шийдвэр гүйцэтгэгч гомдлыг 14 хоногийн дотор шийдвэрлэж тогтоол гаргах бөгөөд энэ тогтоолыг эс зөвшөөрвөл долоо хоногийн дотор шүүхэд гомдол гаргаж болно. Гомдлыг шийдвэрлэсэн анхан шатны шүүхийн шийдвэр нь  эцсийн шийдвэр байна гэж заасны гомдлыг шийдвэрлэсэн анхан шатны шүүхийн шийдвэр нь эцсийн шийдвэр байна гэсэн хэсэг нь Монгол Улсын Үндсэн хуулийн Тавьдугаар зүйлийн 2 дахь хэсгийн Улсын дээд шүүхийн шийдвэр шүүхийн эцсийн шийдвэр байх гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураалтыг явуулъя. 


Нийт 12 гишүүн орсноос 2.8  хувийн саналаар энэ санал дэмжигдсэнгүй.


Үндсэн хууль зөрчсөн хуулийн төслийн талаар саналтай гишүүн байна уу? Байхгүй байна. Нэгдсэн хуралдаанд танилцуулах гишүүнийг томилъё. Тэмүүжин гишүүн танилцуулчих уу? Түрүүний авлигын эсрэг хуулийн хөтөлбөрөөр Оюунбаатар гишүүнийг томилъё. Казиногийн хуулийн ахлагчийг нь тавимаар байдаг. Болох хүн байна уу? Та ахлах уу, Тэмүүжин гишүүн ээ? Та ахлах уу Гончигдорж дарга аа? Казиногийн хуулийг. Гончигоо даргаар ахлуулъя. Ингээд баярлалаа, гишүүдэд. Өнөөдрийн Байнгын хорооны хуралдаан дууссаныг мэдэгдье. 

